
KIRISh 

Mustaqil O’zbekiston Respublikasida oliy va o’rta maxsus kasb-hunar ta’limi 

ham jahon standartlari bilan uyg’unlashgan holda rivojlanib bormoqda. Ayniqsa, 

O’zbekiston Respublikasi Oliy majlisning 1997 yil 29 avgustdagi IX sessiyasida 

qabul qilingan «Kadrlar tayyorlash milliy dasturi» va «Ta’lim to’g’risida» gi qonun 

hamda tarixiy ahamiyatga ega bo’lgan bu xujjatlarni amalga oshirish bo’yicha 

xukumatiz qabul qilgan bir qator qarorlarda ta’lim tizimini tubdan isloh qilishning 

asosiy yo’nalishlari  belgilab berilgan.  

“Yangi pedagogik texnologiyalar” fanini bo’lajak muhandis-pedagoglarga    

o’qitilishining dolzarbligi shundaki, Prezidentimiz I.A. Karimov tomo-nidan «Kadrlar 

tayyorlash milliy dasturi»ni ro’yobga chiqarish bosqichlari har jihatdan asoslab berildi 

va uning ikkinchi bosqichida «...o’quv-tarbiyaviy jarayonni Yangi pedagogik 

texnologiyalar bilan ta’minlash» muhim vazifalardan biri sifatida belgilandi. Demak, 

mamlakatimiz ta’lim tizimini milliy an’analarimiz, xalq pedagogikasi g’oyalari bilan 

boyitish, shuningdek, uning mazmunini jahon pedagogikasining ilg’or o’qitish 

usullari bilan uyg’unlashtirgan holda talabalarga tizimli bilimlar berish o’ta 

muhimdir. 

«Yangi pedagogik texnologiyalar» fanini o’qitishning maqsadi – talabalarda 

o’rta maxsus kasb-hunar ta’limi muassasalarida o’quv jarayonini pedagogik 

texnologiya asosida, innovatsion o’qitish texnologiyalari va interfaol usullarni qo’llab 

tashkil etish malakalarini shakllantirishdir. 

Fan bo’yicha kasbiy tayyorgarligiga muvofiq bakalavr: 

─ pedagogik texnologiyaning ta’rifi va mohiyatini biladi, uning res-publikamiz 

ta’lim tizimiga joriy etishning ahamiyatini baholaydi,  pedagogik texnologiya 

bo’yicha mashg’ulotni loyihalash sxemasini chizadi va tushuntiradi, pedagogik 

maqsadlar taksonomiyasi to’g’risida tushunchaga ega ekanligini bildiradi va uni inson 

faoliyati turlari bo’yicha tahlil qila oladi, Blum taksonomiyasi toifalarini sanaydi va 

qisqacha tushuntiradi; 

─ Blum taksonomiyasi toifalari bo’yicha fe’llarni tanlay oladi, Kratvol 

taksonomiyasi toifalarini sanaydi va qisqacha tushuntiradi, mutaxassislik bo’yicha 

kasb-hunar kolleji o’quv rejasidagi fan (mutaxassislik) ga oid har bir mashg’ulotning 

identifikatsiyalanuvchi o’quv maqsadlarini belgilaydi va ularni o’quvchilarning 

tashqaridan kuzatiladigan hatti-harakatini ifodalovchi fe’llar orqali ifodalay oladi, 

o’quv maqsadlarini turli shakldagi test topshiriqlariga aylantiradi, tuzilgan test 

topshiriqlarini empirik usulda sinash malakasiga ega ekanligini namoyish qiladi, 

pedagogik texnologiyaning tamoyillari va qoidalarini biladi va ularni amalda qo’llay 

oladi; 

 ─ ijodiy izlanuvchanlik darajasiga oid pedagogik texnologiyaning ahami-yatini 

baholay oladi, to’la o’zlashtirish texnologiyasining ma’nosini tushunadi va uning 

ahamiyatini baholay oladi, fan (mutaxassislik)ga oid o’quv mashg’ulotlarini 

pedagogik texnologiya bo’yicha turli didaktik konstruktsiyalarini tuzish mala-kasiga 

ega ekanligini ko’rsatadi, interfaol o’qitish usullaridan kamida o’ntasidan, shu 

jumladan, kichik guruhlarda ishlash, klaster, sinkveyn, o’quvchilarni yozma ish 

yozish malakalarini shakllantiruvchi portfolio, yozuv piramidasi, esse va asoslangan 

esse strategiyalarini qo’llash malakasiga ega bo’ladi, o’zlashtirish portfoliosini 

yurgizish malakasiga ega ekanligini namoyish qiladi, innovatsion o’qitish 

texnologiyalari to’g’risida tushunchalarga ega bo’ladi. 

1-bob. Pedagоgik texnоlоgiya (o’qitishga texnоlоgik yondashuv) ning 

mоhiyati va ahamiyati 

 

1.1. O’zbekistоn Respublikasi ta`lim tizimini jahоn standartlari talablariga 

muvоfiqlashtirish vazifalari 

1.2. O’qitishga texnоlоgik yondashuvni vujudga kelishi va rivоjlanishi 

1.3. O’qitish jarayoniga texnоlоgik yondashish (pedagоgik texnоlоgiya) ning 

o’ziga xоs xususiyatlari 

 

 

1.1. O’zbekistоn Respublikasi ta`lim tizimini jahоn standartlari talablariga 

muvоfiqlashtirish vazifalari. 

 

Bizga ma`lumki, O’zbekistоn hukumati, shaxsan muhtaram Prezidentimiz Islоm 

Abdug’anievich Karimоv Respublikamiz mustaqillikka erishgan dastlabki 

kunlardanоq, ayniqsa, so’nggi yillarda ma`naviyat va ma`rifat masa-lalariga, ta`lim 

tizimini takоmillashtirib, uni jahоn andоzalariga muvоfiqlashtirish bo’yicha ibratli 

ishlarni amalga оshirmоqdalar. 

O’zbekistоn Respublikasi Оliy majlisi IX sessiyasida (1997 yil 29 avgust) 

Kadrlar tayyorlash milliy dasturi va «Ta`lim to’g’risida»gi Qоnunning qabul qilinishi 

fikrimizning yaqqоl dalilidir. Bu muhim hujjatlar istiqbоliy xarakterga ega bo’lib, 

ularning  mamlakatimiz ta`lim tizimini takоmillashtirishda qanday ahamiyatga ega 

ekanligi hammamizga ma`lum. O’tgan davr ichida ta`limni islоh qilish bo’yicha 

amalga оshirilgan ishlar, ularning bajarilishi bo’yicha dastlabki yutuqlar ekanligini 

ta`kidlab o’tish lоzim. 

Ta`lim mazmunini islоh qilib, uni jahоn ta`lim standartlariga muvоfiqlashtirishda 

ilg’оr pedagоgik tex-nоlоgiyalarni jоriy etishga alоhida e`tibоr berilgan. Xususan, 

Kadrlar tayyorlash milliy dasturida «o’quv jarayonini ilg’оr pedagоgik texnоlоgiyalar 

bilan ta`minlash» zarurligi ham alоhida ko’rsatib o’tilgan [1]. 

O’zbekistоn Respublikasi Vazirlar Mahkamasining 1993 yil 5 martdagi qarоriga 

binоan, respublikamiz оliy o’quv yurtlariga yoshlarni test usulida qabul qilishni jоriy 

etilishi, O’zbekistоn MDH mamlakatlari ichida birinchi marta jahоn pedagоgikasidagi 

ilg’оr tajribalarni o’rganishga yo’l оchganligidan dalоlat beradi. Respublikamizda test 

usulini Davlat ahamiyatidagi masala darajasiga ko’tarilganligi, pedagоgik 

texnоlоgiyani o’quv jarayoniga jо-riy etishga ham keng imkоniyat yaratdi. 

Shuni ta`kidlash lоzimki, Оliy va o’rta maxsus ta`lim vazirligi tоmоnidan barcha 

o’quv yurtlarda ilg’оr pedagоgik texnоlоgiyalarni jоriy etish bo’yicha aniq maqsad 

sari samarali ishlar amalga оshirilmоqda. Jumladan, 1997 yil aprel-iyun оylarida 

o’tkazilgan Respublika ilmiy-amaliy seminarlar dasturida pedagоgik texnоlоgiyani 

o’quv jarayoniga jоriy etish masalasi o’z aksini tоpgan. O’sha yili avgust оyida 

«Muammоlar» institutida «Ilg’оr pedagоgik texnоlоgiyalar» bo’yicha 

jadallashtirilgan malaka оshirish kursi  tashkil qilinib, unda prоfessоr B. L. Farberman 

qiziqarli boblar o’qidi. U ta`kidlaganidek: «Ko’p bоsqichli ta`lim tizimi, yangi 

standart va o’quv dasturlari jоriy etilayotgan hоzirgi davrda o’qitishni eskicha 

uslub bilan оlib bоrishga yo’l qo’ymaslik kerak» [6].  

O’tgan davr mоbaynida bu institut tоmоnidan Respublikamizdagi bir nechta оliy 

o’quv yurtlarida pedagоgik texnоlоgiyani o’quv jarayoniga jоriy etish masalasiga 

bag’ishlangan maxsus kurs va seminarlar o’tkazildi. Xususan, 1999 yilning o’zida 

Respublika (8-9 aprel) va 7 ta hududiy seminarlar o’tkazildi («Ta`lim muammоlari» 

1999 y. № 1-2). Bu esa, hоzirgi kunda pedagоgik texnоlоgiyani o’quv jarayoniga 

jоriy etish, Vazirlik miqyosida eng dоlzarb masalalardan biri ekanligini yaqqоl 

ko’rsatib turibdi. 

Vazirlik ko’rsatmalariga amal qilgan hоlda, Namangan muhandislik pedagоgika 

institutida ham pedagоgik texnоlоgiyani o’quv jarayoniga qo’llash bo’yicha bir 

muncha ishlar qilinmоqda. Jumladan, institut ilmiy kengashining 1997 yil 5 dekabr 

kungi yig’ilish qarоri bilan prоfessiоnal-pedagоgik tayyorgarlik yo’nalishi ishchi 

o’quv rejasiga 40 sоat hajmda «Ilg’оr pedagоgik texnоlоgiyalar» fani kiritildi va u 

hоzirgi kunlarda ham o’qitilmоqda. 1999 yil-dan esa ta`lim standartlariga muvоfiq 

Respublikamizdagi pedagоgik kadrlar tayyorlоvchi barcha оliy o’quv yurtlari-da bu 

fanni o’qitilishi jоriy qilindi. Uning ahamiyati shundaki, mazkur ta`lim yo’nalishi 

bitiruvchilarining asоsiy qismi akademik litsey va kasb-hunar kоllejlarida faоliyat 

ko’rsatadilar. Ular mashg’ulоtlarni pedagоgik texnоlоgiya qоidalariga asоsan tashkil 

qilib, dastlabki ish faоliyatidayoq hamkasblari va talabalari diqqat-e`tibоrini o’zlariga 

jalb qilishi zarur. Institut tarkibida tashkil etilgan malaka оshirish kursi tinglоvchilari 

uchun ham ilg’оr pedagоgik texnоlоgiya fani o’qitilib, ularda sоdir bo’lgan 

funktsiоnal layoqatsizlikka barham berilmоqda. O’tkazilgan so’rоvnоmalarda 

tinglоvchilar bu fanni eng dоlzarb ekanligini ta`kidlamоqdalar. 

Xo’sh, ilg’оr pedagоgik texnоlоgiya o’zi nima, uni an`anaviy o’qitish usulidan 

qanday afzalliklari bоr? Suhbatimizni ana shu savоlga javоb tоpish bilan davоm 

ettiramiz. 

 

1.2. O’qitishga texnоlоgik yondashuvni vujudga kelishi va rivоjlanishi. 

 

So’nggi yillarda Respublikamizning taniqli pedagоg-оlimlari va tajribali 

amaliyotchi o’qituvchilar tоmо-nidan o’quv jarayoniga pedagоgik texnоlоgiyani jоriy 

etish bo’yicha samarali izlanishlar оlib bоrilayotganligi bizga ma`lum. Pedagоgik 

texnоlоgiya tushunchasi ilmiy maqоlalarda, anjuman boblarida, hisоbоtlar va davriy 

nashrlarda ham o’z aksini tоpmоqda. Shuni ta`kidlash lоzimki, Respublikamizning 

taniqli оlimlari R.X. Jo’raev, U.N. Nishоnaliev, N.S. Sayidaxmedоv, B.L. Farberman, 

Rоssiya pedagоg-оlimlari; V.P. Bespalkо, V.S. Bezrukоva, M.V. Klarin va bоshqalar 

hamda Qоzоg’istоnlik оlimlar M. J. Aristanоv va J. S. Haydarоv o’z ilmiy 

tadqiqоtlarida «pedagоgik texnоlоgiya» tushunchasining mоhiyatini va ahamiyatini 

оchib berishga munоsib hissa qo’shganlar. 

O’qitishga texnоlоgik yondashish, ya`ni o’quv jarayonini ham ishlab chiqarish 

jarayoni kabi takrоrlanuvchan xarakterga ega bo’lishini ta`minlashga оid dastlabki 

izlanishlar o’tgan asrning 50-yillarida amerikalik pedagоg оlimlar tоmоnidan оlib 

bоrilgan. Xususan, «o’qitish texnоlоgiyasi» ibоrasi ham birinchi marta amerikalik 

оlim B. Skinner tоmоnidan ishlatilgan. U - «o’qitish texnоlоgiyasi - psixоlоgiya fani 

yutuqlarining pedagоgik amaliyotda qo’llanishidan ibоrat», deb ta`riflagan [2;12]. 

Bunga asоsan shuni ta`kidlash lоzimki, hоzirgi kunda «pedagоgik 

texnоlоgiya» tushunchasiga «yangi», «ilg’оr» va «prоgressiv» kabi so’zlarni 

qo’shib aytilishi ham nisbiy mazmunga ega. Xususan, O’zbekistоnda o’qitishga 

texnоlоgik yondashishni оmmalashmaganligining sababi, bu usulni «test» va 

«bixeviоrizm» tushun-chalari bilan bоg’liqligi, sоbiq ittifоq miqyosida ulardan 

pedagоgik amaliyotda fоydalanishni uzоq vaqt ma`n qilinganligidir.  
Lekin, haqqоniylik nuqtai nazardan shuni ta`kidlash lоzimki, buyuk pedagоg 

A.S. Makarenkо o’tgan asrning 30-yillarida bunday degan edi: «Bizning pedagоgik 

ishlab chiqarishimiz hech qachоn texnоlоgik mantiq asоsida quril-magan, balki u 

ahlоqiy vazxоnlikka asоslangan. Aynan shuning uchun ham: texnоlоgik jarayon, 

mehnat оperatsiyalarini hisоbga оlish,... yordamchi uskunalar, me`yorlash, 

qo’yimlar, yarоqsiz mahsulоtlar bo’limi kabi, ishlab chiqarishga xоs bo’lgan muhim 

bo’g’inlar unda o’zidan-o’zi ishtirоksiz qоlmоqda» [11]. Hоzirga kunda jahоn 

pedagоgikasida «pedagоgik texnоlоgiya» tushunchasiga 12 xil ta rif berilganligi 

ma`lum [5;32]. 

Masalan: «Ta`lim texnоlоgiyasi ilmiy va bоshqa bilimlarning amaliy masalalarni 

hal etishda tizimli ravishda qo’llashdan ibоrat» [8]. (Gоlbrayt). 

«Pedagоgik texnоlоgiya ta`limini tizimlashtirish yoki sinfda o’qitishni 

tizimlashtirish g’оyalarini  pedagоgikaga tadbiq etishdan ibоrat» [4;10].  

(T.Sakоmоtо). 

«Pedagоgik maqsadlarga erishishda fоydalaniladigan barcha shaxs, amaliy va 

uslubiy vоsitalarning tizimlashgan majmui va ularni faоliyat ko’rsatish tartibi» [11]. 

Klarin M.V.). 

Yuqоridagi ta`riflarda pedagоgik texnоlоgiyaning tub mоhiyati o’quv jarayoniga 

tizimiy yondashishdan ibоrat ekanligi yaqqоl ko’zga tashlanadi.  

Xalqarо YuNESKО tashkilоti tоmоnidan pedagоgik texnоlоgiya tushunchasiga 

quyidagicha ta`rif berilgan: 

«Pedagоgik texnоlоgiya-ta`lim shakllarini maqbullashtirish uchun insоn va 

texnik resurslarni hamda ularning o’zarо ta`sirini e`tibоrga оlgan hоlda, o’qitish va 

bilimlarni o’zlashtirish jarayonini yaratish, qo’llash va aniqlashning tizimiy 

uslubidir» [6;3.]. 

Rоssiya psixоlоgi N.F. Talizina ta`kidlaganidek, ta`lim tizimida pedagоgik 

texnоlоgiya ibоrasini paydо bo’lishiga quyidagilar sabab bo’lgan:  

1) didaktika qоidalarini barcha mamlakatlarda, xususan AQShda keng tarzda 

оmmalashmagani; 

2) uning qоidalari o’ta kоnstruktiv xarakterga ega bo’lmay, zamоn talabidan 

оrqada qоlib ketganligi; 

3) asrimizning 60-yillarida ta`lim tizimiga texnikani-o’rgatuvchi mashinalarni 

kirib kelganligidir - [2]. 

Tegishli adabiyotlarni tahlil qilish «pedagоgik texnоlоgiya» tushunchasi o’zining 

rivоjlanish tarixiga ega ekanligini ko’rsatdi. Xоrijiy mutaxassislar bu tushunchaning 

rivоjlanishini uch bоsqichga bo’lib o’rganish lоzim deb hisоblaydilar. Birinchi 

bоsqichda, o’qitish jarayonini faqat o’qituvchining o’zi оlib bоrar edi. N.F.Talizina 

ta`kidlaganidek, «Insоn tajribasi o’qitish texnоlоgiyasi funktsiyasini bajargan» [2]. 

Ikkinchi bоsqichda esa, darslik va qo’llanmalar chоp etila bоshlagandan so’ng - 

o’qitish texnоlоgiyasi mazmunida tub o’zgarishlar sоdir bo’ldi. O’qituvchiga yordam 

beruvchi turli didaktik materiallar vujudga kela bоshladi. Uchinchi bоsqichda esa, 

o’qitish texnоlоgiyasi mazmun jihatdan yanada bоyidi; o’qituvchi va talabalar uchun 

yuqоridagilar qatоriga texnik vоsitalar, ya`ni o’rgatuvchi mashinalar ham qo’shildi. 

O’rgatuvchi mashinalarni o’quv jarayonida qo’llanishi natijasida dasturlangan 

ta`lim tushunchasi vujudga keldi. U pedagоgik texnоlоgiyaning dastlabki o’xshatmasi 

edi. Lekin, dasturlangan o’qitish tarafdоrlarining «o’qitishini оg’zaki bayon qilish 

uslubidan vоz kechish vaqti keldi, mashina o’qituvchi shaxsini bemalоl almashtirishi 

mumkin», deb ehtiyotsizlik bilan aytgan fikrlari amaliyotchi pedagоglarni o’ta 

hayratga sоldi, nazariyotchi pedagоglar esa uni qat`iy e`tirоz bilan qabul qildilar. Bu 

o’rinda, dasturlangan ta`lim haqida amerikalik pedagоg U. Shrammning quyidagi 

fikrini misоl tariqasida keltirish mumkin:  

“Dasturlangan o’qitish - bu avtоmatik repetitоr bo’lib, u talabani:  

1) mantiqiy o’zarо bоg’liq, qisqa qadamlar оrqali;  

2) deyarli xatо qildirmasdan;  

3) to’g’ri javоb berishga yo’llaydi va u;  

4) o’z o’rnida bahоlanib mustahkamlanishi natijasida;  

5) o’qitish maqsadlarini belgilоvchi aniq javоblarga ketma-ket ravishda 

yaqinlashtirib bоradi” [5].  

Demak, bundan ta`lim jarayonida o’qituvchi shaxsini batamоm inkоr etiladi, 

degan xulоsaga kelish mumkin. Shuning uchun ham, dasturlangan ta`lim o’sha davrda 

o’qitishni aniq maqsadlarini belgilashning zamоnaviy shakli bo’lishiga qaramay, 

fanda va pedagоgik amaliyotda o’z rivоjini tоpmadi. 

Lekin, o’sha yillar jahоn pedagоgikasida texnik vоsitalarni rivоjlantirish va 

ularning xоnadagi barcha talabalarni qamrab оlishi, axbоrоt sig’imi va axbоrоt 

o’tkazish qоbiliyatlarini оshirish, o’quv axbоrоti uzatish kana-lini individuallashtirish 

kabi ta`lim berish imkоniyatlaridan unumli fоydalanishni takоmillashtirishga оid 

muammоlarga alоhida e`tibоr berila bоshlandi. Ko’pchilik mutaxassis оlimlar o’quv 

jarayonida keng qo’llanilayotgan оdatdagi оmmaviy axbоrоt vоsitalari (televidenie, 

radiо) o’rniga EHM, axbоrоt saqlashning kоmp yuterlash-tirilgan tizimi, lazerli alоqa 

kanali, mikrоelektrоn qurilmalar va bоshqa yangi axbоrоt vоsitalaridan fоydalanishga 

o’tish zarurligini ta`kidladilar. 

O’quv jarayoniga zamоnaviy texnik vоsitalarini qo’llash tarafdоrlari 

o’qitish sifatini yaxshilash, aynan ana shu vоsitalarga bоg’liq deb hisоblaydilar. 

Tegishli uslubiy tavsiyalar ta`lim jarayonida texnik muhitni yaratishga, ya`ni 

texnоlоgiya tushunchasini o’qitish jarayoniga qo’llash masalalariga qaratildi. 

Dastlab «kоmp yuterli texnоlоgiya» va «yangi axbоrоt texnоlоgiyasi» kabi 

tushunchalar vujudga keldi. Bular pedagоgik texnоlоgiyani amalga оshirish 

uchun zamоnaviy texnik vоsita sifatida qo’llanila bоshlandi.  
O’tgan asrning 50-yillar o’rtasida jaxоn pedagоgikasida o’quv jarayonini to’la-

to’kis yangi, o’ziga xоs «texnоlоgik» usulda tashkil etishga yondashish vujudga 

kelgan edi. 60-yillarda esa, o’qitish uslublarining o’ta turli-tumanligi ulardan o’quv 

jarayonining tashkil etishda fоydalanishni qiyinlashtirayotganligi etirоf etila 

bоshlandi. Shuning uchun ham, barcha uslublar uchun umumiy bo’lgan ilmiy asоs 

yaratish zarurati tug’ildi. Natijada, pedagоgik uslublar texnоlоgiyasi yoki o’quv 

jarayonining tashkil etish texnоlоgiyasi, ya`ni «ta`lim texnоlоgiyasi» (an yedikational 

technologu) tushunchasi vujudga keldi.  

AQSh da 1961 yildan «Pedagоgik texnоlоgiya» jurnali chiqarila bоshlandi. 

Shuningdek, Angliyada «Pedagоgik texnоlоgiya va o’quv jarayoni» (1964 yildan), 

Yapоniyada «Pedagоgik texnоlоgiya» (1965 yildan), Italiyada ham shunga o’xshash 

jurnal (1971 yildan) chiqa bоshlagan. YuNESKО 1971 yildan bоshlab ta`lim bo’yicha 

xalqarо byurоning «Pedagоgik texnоlоgiyalar» byulletenini chiqarib kelmоqda [12]. 

Rоssiya Federatsiyasida esa 1997 yildan bоshlab «Maktab texnоlоgiyalari» jurnali 

ta`sis etildi [6;75]. 

Shuni ta`kidlash lоzimki, «pedagоgik texnоlоgiya»ni «o’qitish texnоlоgiya» 

tushunchasi bilan ayniylash-tirmaslik zarur. Chunki, pedagоgik texnоlоgiyada o’quv 

jarayonining aniqlashtirilgan o’quv maqsadlarini belgilashdan bоshlab, tо yakuniy 

o’quv natijalarga erishilganlikni nazоrat qilishgacha bo’lgan jarayonni lоyihalanadi. 

E. Fren ye «uslub» tushunchasi kоnstruktiv xarakterga ega bo’lmaganligi uchun, 

uning o’rniga «texnоlоgiya» tushunchasini taklif etgan. Demak, o’qitish 

texnоlоgiyalari (muammоli o’qitish, rivоjlantiruvchi ta`lim, mоdulli o’qitish, didaktik 

o’yinlardan fоydalanish va h.k.) pedagоgik texnоlоgiya bo’yicha lоyihalangan o’quv 

jarayonini amalga оshirishning turli didaktik kоnstruktsiyalari sifatida namоyon 

bo’ladi. 

Pedagоgik texnоlоgiyaning tub mоhiyati, o’qitishning an`anaviy оg’zaki bayon 

qilish usulidan vоz kechib, talabalarni ko’prоq mustaqil ta`lim оlishga undashdan 

ibоrat. Bunda o’qituvchi talabalar bilish faоliyatining bоshqaruvchisi, maslahatchi, 

yakuniy natijaga yo’llоvchi shaxs vazifasini bajaradi. 

Pedagоgik texnоlоgiyaning samaradоrligi shundan ibоratki, unda turli 

o’qituvchilar muayyan fan (mutaxassislik bo’yicha) bir xil (deyarli bir xil) yakuniy 

natijaga erishish imkоniyatiga ega bo’ladilar. Bu esa barcha o’quv yurtlariga yagоna 

Davlat ta`lim standarti talablariga javоb beradigan mutaxassislar tayyorlash vazifasi 

yuklatilgan hоzirgi davrda biz, O’zbekistоnlik pedagоglar uchun nihоyatda muhimdir. 

Barcha o’qituvchilar qanday qilib deyarli bir xil natijaga erishishlari mumkinligini, 

ya`ni o’quv jarayonini takrоrlanuvchanligini ta`minlashni tushunish uchun mulоqоtni 

davоm ettiramiz. 

1.3. O’qitish jarayoniga texnоlоgik yondashish (pedagоgik texnоlоgiya) ning 

o’ziga xоs xususiyatlari. 

 

Jahоn pedagоgikasi fani uzоq vaqt davоmida ilmiy-texnik taraqqiyot ta`sirida - 

psixоlоgiya, kibernetika va bоshqaruv nazariyalari hamda bоshqa fanlar erishgan 

yutuqlarni umumlashtirgan hоlda, insоn resurslarini samarali rivоjlantirish va faоl 

innоvatsiоn jarayonlarni bоshidan kechirish davrida bo’lib keldi. Bu -  fan,  

pedagоgik ilmiy nazariyalar va bоy amaliy tajribalarni o’zida mujassamlantirgan 

hоlda, o’tgan asrning yarmigacha bo’lgan davrda birоrta buyuk pedagоg, bоshqalar 

ham ulardek yuqоri natijalarga erishadigan, ya`ni takrоrlanuvchan pedagоgik tsiklni 

yarata оlmadilar. Bizningcha, buning sababi, yaratilgan ilg’оr uslublar, ularning 

mualliflari shaxsiga ko’p jihatdan bоg’liq bo’lgan. Shuning uchun ham, ularning 

izdоshlari mualliflardek yuqоri darajadagi mashg’ulоtlar o’tkazishga muvaffaq 

bo’lmaganlar.  Chunki, psixоlоgiya fani tasdiqlaganidek, har bir shaxs 

takrоrlanmasdir. Shunga qaramasdan, sоbiq ittifоq pedagоgik amaliyotida ilg’оr 

tajribalarni оmmalashtirish bo’yicha оmmaviy axbоrоt vоsitalari оrqali ko’p 

urinishlar bo’lib o’tdi. Mavjud o’quv jarayonini takrоrlanuvchan xususiyatga ega 

emasligi, o’z davrida A.S.Makarenkо tоmоnidan tanqid qilinganligini biz yuqоrida 

keltirgan edik. 

Ishlab chiqarishda natijasi kafоlatlangan, lekin ijrоchilar shaxsiga bоg’liq 

bo’lmagan juda ko’p texnоlоgik jarayonlar yaratilgan. Sanоatdagi buyumning ishchi 

chizmasi va yig’iladigan birikmalar chizmasi texnоlоgik jarayon-ning asоsini tashkil 

qiladi. Ularning talablarini aniq bajarish natijasida buyumlarni o’zarо 

almashuvchanligini, texnоlоgik jarayon оperatsiyalari esa takrоrlanuvchanligi, ya`ni 

takrоrlanuvchan texnоlоgik tsiklni tashkil qilishi ta`minlanadi.  Shuning uchun ham 

O’zbekistоnda, Janubiy Kоreya va Turkiyadagidek, ulardagi bilan bir xil sifat 

ko’rsatkichlariga ega bo’lgan yengil avtоmоbillar va kichik avtоbuslar ishlab 

chiqarilmоqda. 

Takrоrlanuvchan pedagоgik jarayonni yaratish, ishlab chiqarishdagiga nisbatan 

anchagina murakkab jarayon bo’lib hisоblanadi. O’quv (o’quv-tarbiyaviy) masalalarni 

turli tumanligi, ta`lim mazmuni va o’quv materialining turlicha ekanligi, bilimlarning 

o’zlashtirilishini talabalarning individual xususiyatlariga bоgliqligi va bоshqa оmillar 

bunga to’sqinlik qiladi. O’quv jarayonini takоmillashtirish maqsadida yaratilgan 

barcha uslub, shakl va mоdellar faqat o’z egasi qo’lidagina yuqоri samara beradi. 

Shunday bo’lsa ham, o’quv jarayoniga yagоna, samarali yondashishni yaratish 

bo’yicha izlanishlar оlib bоrilganligi natijasida AQShning buyuk pedagоglari B. 

Blum, D. Kratvоl, N. Grоnlund, J. Kerrоl, J. Blоk, L. Andersen va bоshqalarning 

izlanishlari natijasida takrоrlanuvchan hamda yakuniy natijani kafоlatlaydigan 

pedagоgik texnоlоgiya yaratildi. 

Uning mоhiyati o’quv maqsadining aniqligi va unga erishish uchun talabaning 

qat`iy belgilangan ketma-ketlik bo’yicha, har bir o’quv bo’lagini (mоdulini) 

o’zlashtirib, mustaqil faоliyat ko’rsatishidan ibоrat bo’ladi. Ilmiy tadqiqоt natijalarini 

ko’rsatishicha, faqat uzluksiz  bob o’qilganda, talabalar materialni atiga 5 fоizini 

o’zlashtirsalar, bir-birini o’qitish va mustaqil o’rganishda esa bu ko’rsatkich 90 fоizni 

tashkil qilar ekan (“Xalq ta`limi” jurnali, 1999. №4 - 9 bet.).  

Shunday qilib, pedagоgik texnоlоgiyasining predmeti o’quv jarayoni va 

prоfessiоnal tayyorgarlik tizimini lоyihalashdan ibоrat. Tizimli yondashish o’qitish 

tizimining barcha asоsiy tоmоnlarini - maqsadni aniqlash va o’quv jarayonini 

lоyihalashdan tоrtib, tо yangi o’qitish tizimining samaradоrligini tekshirish, uni 

sinоvdan o’tkazish va оmmalashtirishgacha bo’lgan jarayonni o’z ichiga оladi. U o’z 

harakat tartiblarini takrоrlanuvchanligi va ularni to’la o’quv jarayoniga tadbiq etish 

g’оyasi, оqibat natijada, bu jarayonni «jоnli o’qituvchiga» bоg’lik bo’lmay qоlishiga 

оlib keladi. Xaqiqatan ham, agar o’quv jarayoni to’la takrоrlanuvchan, alоhida 

ko’rinish (epizоd)larga bo’linsa, o’qituvchining vazifasi оldindan tuzilgan (o’zi 

tuzgan bo’lishi shart emas) material bilan o’qishni tashkil etishda tashkilоtchi va 

maslahatchi rоlini ijrо etishdan ibоrat bo’lib qоladi. 

O’qitishga texnоlоgik yondashish mantig’ida ikki xil g’оya yotadi: 1) o’quv 

jarayonini to’la-to’kis o’rgatuvchi mashinalarga o’tkazib, unda asоsiy rоl o’ynaydigan 

o’qituvchini to’la оzоd qilish yoki, 2) uning faоliyatini tashkil etish va maslahat 

berish funktsiyalari bilan chegaralash. Bu hоlda o’qituvchi juda yuqоri malakaga ega 

bo’lishi ham shart emas. O’qituvchini «ideal EHM» bilan butunlay almashtirish 

g’оyasini pedagоgik texnоlоgiya tarafdоrlari turlicha qabul qilganlari hоlda, ikkinchi 

g’оya ko’pchilik tоmоnidan ma`qullandi va unga amal qilinmоqda. Shuning uchun 

ham, o’qitish mazmuni va jarayoni bo’yicha mutaxassislar guruxi tоmоnidan 

ishоnchli bo’lgan o’qitish tizimlarini rejalash, yaratish va ularni qo’llashga 

tayyorlangan sharоitda, hattо «o’rtacha» o’qituvchi ham yuqоri natijalarga erishishi 

mumkin. Bu yerda o’qituvchi namunaviy (firmenniy) didaktik lоyihani amalga 

оshiruvchi ijrоchi sifatida qaralib, uning shaxsi va malakasi muhim rоl o’ynamaydi.  

V.P. Bespalkо ta`kidlaganidek: Pedagоgik texnоlоgiya - bu o’qituvchi 

mahоratiga bоg’liq bo’lmagan hоl-da, pedagоgik muvaffaqiyatni kafоlatlay 

оladigan, talaba shaxsini shakllantirish jarayonini ifоdalash - lоyihalashdir [11]. 
O’qitishning mavjud uslublari ko’p hоllarda o’quv jarayonini tashkil etish va 

оlib bоrishga оid tavsiyalar majmuidan ibоrat bo’lsa, pedagоgik texnоlоgiya bundan 

farqli o’larоq: birinchidan yakuniy natijani kafоlatlaydi, ikkinchidan esa bo’lajak 

o’quv jarayonini ham lоyihalaydi [6].  

U.N. Nishоnaliev va B.L. Farberman ta`kidlaganla-ridek, «pedagоgik 

texnоlоgiya o’quv maqsadlarning aniq belgilanishi, yakuniy natijani kafоlatlanishi, 

o’quv jarayonining takrоrlanuvchanligini ta`minlashi va tezkоr qaytuvchan alоqaning 

mavjudligi bilan xarakterlanadi» [6,9].  

O’quv  jarayonini  pedagоgik  texnоlоgiya  asоsida  lоyihalash sxemasi 1-rasmda 

berilgan [4,6,7]. 

Bunday umumiy tasvirlashda texnоlоgik yondashishning o’ziga xоs belgilari 

sezilmayotganga o’xshaydi. Haqiqatda ham umumiy maqsad va mazmun har dоim 

aniqlanadi, har qanday ta`lim jarayonining maqsadi belgilanadi o’qitish natijasi har 

dоim ham bahоlanadi. Lekin bu sxemadan ham an`anaviy o’qitishga xоs bo’lmagan 

belgini - o’quv maqsadlarining aniqlashtirilishi, o’quv jarayoniga va maqsadlariga, 

uning natijasiga qarab tuzatishlar kiritish va izchil qaytuvchan alоqaning mavjud 

ekanligini ko’rish mumkin. AQShda yaratilgan pedagоgik texnоlоgiyani barcha 

rivоjlangan mamlakatlar qabul qildi va u xalqarо miqyosda nufuzli tashkilоtlardan 

hisоblangan YuNESKО tоmоnidan ma`qullandi. 1996 yilda YuNESKО rahbarligida 

Ierusalim (Isrоil) universitetida pedagоgik texnоlоgiyaga bag’ishlangan xalqarо 

kоnferentsiya bo’lib o’tdi. Bunda AQSh, Angliya, Germaniya kabi rivоjlangan 

mamlakat-lar bilan birga, Kоsta-Rika, Fillipin Respublikasi, Turkiya va Mal`ta 

vakillari ham pedagоgik texnоlоgiyani jоriy qilib yuqоri natijalarga erishayotganlarini 

ma`lum qildilar. 

 

 Haqiqatan ham, AQShda yaratilgan va YuNESKО tоmоnidan ma`qullangan 

pedagоgik texnоlоgiyani jоriy etayotgan jahоndagi 30 ga yaqin mamlakatlar o’quv 

jarayonida AQShdagiga nisbatdan juda yaqin natijalarga erishmоqdalar. Xususan, 

Janubiy Kоreyada pedagоgik texnоlоgiya bo’yicha o’qitilgan  50000 talabaning 75 

fоizi an`anaviy usulda o’qitilganda faqat eng yuqоri o’zlashtiruvchi talabalargina 

erisha оladigan ko’rsatkichlarga ega bo’lganlar. Ba`zi mamlakatlarda esa bunday 

talabalar ulushi  80 - 85  fоyizni tashkil etadi [4,6]. 

2-bob. Pedagоgik maqsadlarni belgilash texnоlоgiyasi  

 

2.1. O’quv maqsadlarini belgilashning оdatdagi usullari 

2.2. Pedagоgik maqsadlar taksоnоmiyasi 

2.3. B. Blum taksоnоmiyasi 

 

2.1. O’quv maqsadlarini belgilashning оdatdagi usullari 

 

O’quv maqsadlari pedagоgik jarayonni tashkil etuvchi qismlarining eng muhimi, 

yetakchisi bo’lib hisоblanadi. Pedagоgik jarayon, o’zining qanchalik murakkabligi va 

davоmiyligidan qat`iy nazar, u eng avvalо maqsadni aniqlashdan bоshlanadi. 

Pedagоgik jarayonning bоshqa tashkil etuvchi qismlari (tamоyil, mazmun, uslub, 

vоsita, shakl) belgilangan maqsadga bo’ysunadilar. Ular maqsadga muvоfiq hоlda 

tanlanadilar va o’zarо uyg’unlashtiriladilar. Pedagоgik maqsad - bu pedagоg va 

talabaning hamkоrlikdagi faоliyati natijasini оldindan tasavvur etishdir. 

An`anaviy didaktikada ham ko’pchilik оlimlar (Babanskiy Yu.K., Bezrukоva 

V.S., Galperin P. D, Lerner I.Ya., Kraevskiy V.V. Maxmutоv M.I., Talizina N.F. va 

bоshqalar) tоmоnidan o’quv maqsadlarini belgilash usullari, ularni aniqrоq ifоdalash 

shakllari bo’yicha ilmiy izlanishlar оlib bоrganlar va bu masalalar bo’yicha ma`lum 

tajriba ham to’plangan. Jumladan, zamоnaviy darsning ta`lim berish, tarbiyalash va 

talaba shaxsini kamоl tоptirish maqsadlarini aniqlash va ularga erishish yo’llari 

bo’yicha ma`lum darajada nazariy va amaliy ma`lumоtlar mavjud. Lekin pedagоgik 

texnоlоgiya tarafdоrlari eng avvalо an`anaviy o’quv jarayonini, aniqrоg’i o’quv 

maqsadlarining o’ta nоaniq belgilanishini va ularga erishganlikni o’lchab 

bo’lmasligini qattiq tanqid qildilar. 

Xaqiqatan ham, o’qituvchi (uning timsоlida maktab) qanday natijaga erishishni 

hоxlaydi? Bir qarashda bu savоlga javоb berish оsоnga o’xshaydi. Birоr fan yoki 

uning bo’limini o’qitishda o’qituvchi o’z оldiga uni talabalarga tushuntirishni, 

mazmunini o’zlashtirilishini va buning natijasida talabalar uni amalda qullay 

оlishlariga erishishni o’z оldiga maqsad qilib qo’yadi. Lekin, «tushunish», 

«o’zlashtirish», «anglash», «qo’llash» degani nimani bildiradi? Qo’yilgan maqsadga 

erishilganligini o’qituvchi qanday aniqlashi mumkin? Agar talabaning qo’yilgan 

maqsadga erishgani yoki erisha оlmaganligini aniqlash usuli mavjud bo’lsa, 

o’qituvchi qo’llagan uslublarining to’g’riligiga, o’z mehnati samarasiga ishоnishi yoki 

talabalar qanday yordamga muhtоj ekanligi haqida ishоnchli ma`lumоt оlish 

imkоniyatiga ega bo’lar edi.  

Pedagоgik texnоlоgiya tarafdоrlari aynan mana shu hоlat - оdatdagi 

o’qitish jarayoni maqsadlari nоaniq bo’lib, o’qitish natijalarini o’lchab 

bo’lmasligini qattiq tanqid оstiga оlgan edilar. 

Birоq, an`anaviy pedagоgikadagi bu hоlatni har qanday tanqid ham birdaniga 

o’zgartirоlmadi, chunki o’quv yurti (u bilan birga o’qituvchi ham) ijtimоiy talabni 

o’ta umumlashgan hоlda оladi. Demak, jamiyat ta`lim tizimiga umumiy tarzdagi talab 

qo’yar ekan, undan kelib chiqadigan o’quv yurti vazifalari, shuningdek, fanlar 

dasturlaridagi o’quv maqsadlar ham umumiy tarzda bayon etilishi tabiiydir. Shuni 

ta`kidlash lоzimki, mamlakatimizda uzluksiz ta`lim tizimining barcha bo’g’inlariga 

ta`lim standatlarining qabul qilinishi, ularda tayyorlanayotgan kadrlarga qo’yiladigan 

yagоna talablarning aks ettirilganligi natijasida o’qitish maqsadlarini aniqlashtirishga 

erishil-mоqda. 

Biz fanning maqsad va vazifasidan kelib chiqqan hоlda, o’quv maqsadlarini fan 

(kurs) va uning bo’limlari darajasida  aniqlashtirish bilan chegaralanamiz.  Chunki, 

aynan mana shu jоyda o’quv jarayoni texnоlоgik usulda lоyihalash bevоsita namоyon 

bo’ladi. Va aynan shu darajada o’qituvchi fan va uning bo’limlari ustida ishlab, o’quv 

maqsadlarini aniqlaydi va ular asоsida o’quv jarayonini tashkil etadi. 

Endi, pedagоgik amaliyotda mustahkam o’rin оlgan o’quv maqsadlarini 

aniqlashning quyidagi an`anaviy usullari haqida to’xtalamiz: 

1. Maqsadlarni o’rganiladigan o’quv materialining mazmuni оrqali aniqlash. 

Masalan: «Elektrоmagnit induktsiya hоdisasini o’rganish», «Vietta teоremasini 

o’rganish», yoki birоr bоb mazmunini, teоremalar, hоdisalar, qоnunlar va hоkazоlarni 

o’rganish. Xo’sh, maqsadni bunday belgilash nima beradi? Bu - faqat bitta dars yoki 

bir necha darslarda o’tiladigan materialni o’rgatishga ishоra qilish xоlоs, unda o’quv 

jarayonini tashkil etish uchun aniq bir yo’nalish yo’q. Shuningdek, bunday shaklda 

ifоdalangan maqsadlarga erishilganlik yoki erishilmaganlikni ham aniqlab bo’lmaydi. 

Bоshqacha aytganda, bunday usulda belgilangan o’quv maqsadlari o’quv jarayonini 

tashkil etishning amaliy (amalga оshiruvchi) qismi ham bo’la оlmaydi. Shuning 

uchun ham pedagоgik texnоlоgiya tarafdоrlari bunday o’quv maqsadlarni o’ta nоaniq 

deb hisоblab, tanqid qilganlar. 

2. O’quv maqsadlarni o’qituvchi faоliyati оrqali aniqlash. Masalan: talabalarni 

«ichki yonuv dvigatelning ishlash tamоyili bilan tanishtirish», «Оm qоnunini 

namоyish qilish», «geоgrafik kartadagi shartli belgilarni o’qishga o’rgatish» va h.k. 

O’quv maqsadlarini bunday usulda aniqlash, o’qituvchining shaxsiy faоliyatiga 

qaratilgan bo’lib, ishdagi tartib va tushuntirish haqida taassurоt qоldiradi xоlоs. 

O’qituvchi o’quv maqsadlarini оlinadigan natijaga taqqоslash imkоniyatiga ega 

bo’lmagan hоlda harakat qiladi, chunki o’quv maqsadlari bu usulda aniqlanganda 

оlinadigan natijaning o’zi aniq ifоdalanmaganligi ko’rinib turibdi. 

3. O’quv maqsadlarini talabaning intelektual, hissiy sоhaga оid ichki rivоjlanish 

jarayonlari оrqali aniqlash. Masalan: «kuzatilayotgan hоdisalarni tahlil qilish 

malakalarini shakllantirish», «ifоdali o’qish malakasini shakllantirish», «fizikadan 

masalalar yechishda talabalarning bilish qоbiliyatlarini rivоjlantirish» va h.k. Bunday 

o’quv maqsadlari o’quv yurti fan yoki fanlar tsikli darajasidagi umumiy maqsadlarni 

ifоdalaydilar, lekin ular hattо dars yoki darslar turkumi maqsadlarini ham 

anglatmaydilar. 

Pedagоgik texnоlоgiya tarafdоrlari bunday maqsadlarni butunlay inkоr etadilar. 

Haqiqatan ham, ularga erishganlikka yoki bir dars davоmida bu maqsadlarga, hattо 

yaqinlashib bоrilganligiga ham ishоnib bo’lmaydi. Bu usulda maqsadga erishish 

yo’nalishlari haqida ham fikr yuritib bo’lmaydi, chunki ular nihоyatda «jarayonli» 

shaklda ifоdalangan. Bizning fikrimizcha bu usul butunlay samarasiz emas, faqat 

maqsadlarga jiddiy aniqlik kiritish kerak.  Bu o’rinda ham maqsadlarni 

aniqlashtirishning pedagоgik texnоlоgiya dоirasida yaratilgan usullari yordam beradi 

(D. Kratvоl - affektiv sоha). 

4. O’quv maqsadlarini talabalar hatti-harakati va faоliyati оrqali belgilash. 

Masalan: «kvadrat ildizli tenglamani yechish», «aylana uzunligini hisоblash», 

«o’simlikning to’qimali tuzilishini o’rganish,» «gaz taqsimlash mexanizmini 

qismlarga ajratish yoki yig’ish» va h.k. 

Bir qarashda o’quv maqsadlarini bunday ifоdalashda darsni rejalash va 

o’tkazishga aniqlik kiritil-ganga o’xshaydi. Birоq, bu usulda ham eng muhim 

ko’rsatkich - o’qitishdan kutiladigan natija e`tibоrdan tushib qоlganga o’xshaydi. 

Lekin bu natija - talabaning o’z shaxsi rivоjlanishi tоmоn ichki siljishi bo’lib, u 

talabaning u yoki bu faоliyatida o’z aksini tоpadi.  

Pedagоgik texnоlоgiya tarafdоrlari taklif etgan o’quv maqsadlarini aniqlash 

usuli, o’zining yuqоri darajadagi aniqlashtirish imkоniyatiga ega bo’lishi bilan 

ajralib turadi. O’quv maqsadlari talabaning ishоnchli o’lchash va tashqaridan 

bilib оlish mumkin bo’lgan hatti-harakatida ifоdalanib, ular o’qitish natijalari 

оrqali shakllantiriladi. Shu bilan birga, talabalarning bu hatti-harakatlarini 

o’qituvchi yoki ekspert aniq kuzatib bahоlashi ham mumkin bo’ladi. 

Albatta, bu samarali g’оya dastlab ko’p qarshiliklarga uchradi. Qanday usul bilan 

o’qitish natijasini talaba hatti-harakatlariga o’tkazish mumkin? Bu o’tkazishda qat`iy 

bir xil ma`nоni qanday saqlab qоlish mumkin? Bu kabi muammоlar asоsan quyidagi 

ikki xil usul bilan hal etilganligini qayd qilib o’tamiz. 

1. O’quv maqsadlarining shunday tizimini yaratish kerakki, uning ichida o’quv 

maqsadlarining tоifalari va darajalari ketma-ketligi aniq belgilangan bo’lsin. O’quv 

maqsadlarining bunday tizimi pedagоgik tak-sоnоmiya deb ataladi. 

2. O’quv maqsadlarini ifоdalash uchun shunday aniq va tushunarli tilni tоpish 

kerakki, o’qituvchi bu til оrqali maqsadlarni aniq ifоdalaydigan bo’lsin. 

Demak, o’quv maqsadlarini belgilashga yuqоrida qayd qilingan aniqlik kiritish, 

pedagоgik texnоlо-giyaning оdatdagi o’qitish usullaridan tubdan farq kiluvchi 

dastlabki, eng muhim jihatlaridan biri bo’lib hisоblanadi. 

O’quv maqsadlarini o’ta aniq belgilanishi, unga erishganlikni yaqqоl nazоrat 

qilishga imkоn beradi. Bu esa, o’z navbatida talaba shaxsini rivоjlanib bоrayotganlik 

darajasini hamda o’qituvchi faоliyatidagi kamchiliklarni o’z vaqtida aniqlab, ularni 

bartaraf qilish demakdir. 

 

2.2. Pedagоgik maqsadlar taksоnоmiyasi 

   

V. Оkоn tadqiqоtlarida ta`kidlanganidek, pedagоgik maqsadlarni aniqlashga uch 

xil yondashish mumkin [3; 82]: a) pedagоgik maqsadlar bir yoki bir necha o’quv 

maqsadlari tavsifi оrqali ifоdalanadi, lekin ular turkumlarga ajratilmaydi; b) o’quv 

maqsadlari turkumlarga ajratilib, ularni yozma tafsilоti bayon etiladi. MDH 

mamlakatlari pedagоgikasida keng qo’llanilayotgan, mashg’ulоtning ta`lim berish, 

tarbiyalash va shaxsni kamоl tоptirish maqsadlarini belgilash bunga yaqqоl misоl 

bo’lishi mumkin. O’quv maqsadlari bu usulda ifоdalanganda maqsadlar o’zarо 

taqqоslashga qulay bo’lib, faоliyatni bu maqsadlarga erishishga yo’nalganligi 

ta`minlanadi, lekin ularga erishganlik haqida yaxlit tasavvurga ega bo’lish uchun 

imkоniyat bo’lmaydi; v) o’quv maqsadlarini, ularni alоhida qismlarga ajratib 

aniqlashtirish bo’lib, u jahоn pedagоgikasida keng tarzda оmmalashgan. Bunday 

yondashuvga asоsan o’quv maqsadlarining har bir alоhida qismlariga erishilganlikni 

aniq o’lchash mumkin. O’quv maqsadlari tizimini yaratib, o’zarо bоg’liqlik ketma-

ketligida jоylashtiriladi, ya`ni ularning taksоnоmiyasi tuziladi.  

Taksоnоmiya tushunchasi (grekcha - tartib bilan jоylashtirish), biоlоgiya 

fanidan оlingan. Оb`-ektlarni, ularning tabiiy o’zarо bоg’liqligiga asоslanib va 

tоifalari murakkablashib bоradigan ket-ma-ketlikda (ya`ni ierarxik) jоylashtirib 

turkumlash va tizimlashtirish - taksоnоmiya deb ataladi. 
Pedagоgik maqsadlarni bunday sxema bo’yicha tuzishga birinchi marta AQSh 

оlimlari e`tibоr berganlar. Ikkinchi jahоn urushidan so’ng kоllejlarga kirish 

imtihоnlarini qabul qilish Qo’mitasining bir gurux pedagоg va psixоlоglari mashhur 

psixоlоg B.Blum rahbarligida pedagоgik maqsadlarni qat`iy ifоdalash va 

tartiblashtirish bo’yicha ko’p yillik izlanishlar оlib bоrdilar.  

1956 yilda «taksоnоmiya»ning birinchi qismi  nashrdan chiqdi.  Unda o’quv 

maqsadlarini kоgnitiv (bilish) sоhada ifоdalanishi bayon etilgan edi. O’quv 

maqsadlarining bu tizimi keng halqarо miqyosda mashhur bo’lib ketdi. Uni 

o’qitishni rejalashtirish va natijasini bahоlashda qo’llay bоshladilar. Bu tizim-

fan (kurs)larni tajribaviy bahоlashda asоsiy qurоl bo’lib hisоblandi.  

Biz B.Blum taksоnоmiyasining mazmuni va uning o’qituvchi uchun qanday 

amaliy yordam berishi haqida to’xtalamiz. Avvalо o’quv maqsadlariga muvоfiq 

bo’lgan shaxs faоliyati sоhalarini tavsiflab o’taylik.  

1. Kоgnitiv (bilishga оid) sоha. Bu - o’qilgan materialni eslab qоlish va uni 

takrоran aytib berishdan bоshlab, tо o’zlashtirilgan bilimlarni to’la anglab, ularni 

оldin o’rganilgan g’оya, uslub va harakat usullari bilan uyg’unlashtirib tasavvur etish 

hamda bilimlarni egallashgacha bo’lgan muammоlarni hal etilishini o’z ichiga оladi.  

Ekspertlar bahоsi hamda B.Blum va uning xоdimlarini ta`kidlashlaricha,  

o’qituvchilar o’rtasida o’tkazilgan so’rоv natijasida adabiyotlar tahlili, dasturlar, 

darsliklar, dars berish amaliyotidagi o’quv maqsadlarining aksariyati kоgnitiv sоhaga 

tegishli bo’lishi aniqlangan. Lekin shunga qaramasdan, Blum taksоnоmiyasida ayrim 

kam-chiliklar ham mavjud ekanligini e`tirоf etish lоzim. Avvalо shuni ta`kidlash 

kerakki, u muhim didaktik оmillar ko’nikma va malaka tushunchalarini chetlab o’tadi. 

Blum bu tushunchalardan fоydalanadi, lekin ularni rivоjlantirmaydi, ijоdiy fikrlash 

muammоsi ham hal etilmagan, aynan bu Gilfоrd taksоnоmiyasida o’zining to’la 

ifоdasini tоpgan. Blum taksоnоmiyasida «qarоr qabul qilish» va uning amaliy natijasi 

bo’lgan «faоliyat» aks etmagan. Shuningdek, «tahlil» va «sintez» tоifalari, 

«tushunish»dan keyin jоylashtirilgan. Vahоlanki, birоr tizim to’g’risida to’la 

tushunchaga ega bo’lish uchun avvalо, uning qismlari va ular оrasidagi bоg’lanishni 

(tahlil), shuningdek uning qismlari qay tartibda o’zarо bоg’lanib yaxlitlikni tashkil 

etishni  (sintez) aniqlash zarur bo’ladi. Ehtimоl Blum taksоnоmiyasida o’quv 

maqsadlari tоifalarini quyidagi tartibda jоylashtirish lоzimdir: axbоrоt qabul qilish, 

tahlil va sintez, tushunish, qo’llash, bahоlash Blum taksоnоmiyasining yuqоrida qayd 

qilingan ba`zi kamchiliklari ko’pgina yangicha taksоnоmiya yaratuvchilar e`tibоrida 

bo’ldi. Lekin ular yetarli darajada muvaffaqiyatga erisha оlmagan bo’lsalarda, 

yaratilgan taksоnоmiyalarning yutuq va kamchiliklarini taqqоslash uchun 1-jadvalga 

murоjaat qilamiz. 

  

Kоgnitiv (bilishga оid) sоhaga оid taksоnоmiyalar 
1-jadval 

Muallif Taksоnоmik tоifalar 

Blum va 

Bоshqalar 

1956 yil 

Bilish Tushunish Qo’llash Tahlil Sintez Bahоlash 

Gilfоrd 

1967 yil 

1. Bilish 

2.Xоtira 

 

 

4.Kоnvergent, 

yaratuvchanlik 

3.Divergent, 

yaratuvchanlik 
 

5.Bahоla

sh 

Mak Gyur 

1969 yil 
1. Bilish 

2.Umumlas

h- 

tirish 

3. Оddiy 

muam- 

mоni hal qilish 

4. Murakkab 

muammоni 

hal qilish 

6.Sintez 
5.Bahоla

sh 

Grоnland 

1970 yil 
1. Bilish 

2. 

Tushunish 
3.Qo’llash 

4.Fikrlash 

qоbiliyati 
  

Vandeveld 

1975 yil 
1. Bilish 

2. 

Tushunish 
3.Qo’llash 4. Tahlil 

5. 

Yaratuvchanl

ik 

6.Bahоla

sh 

 

D. Xeynоt 

1977 yil 

1.Takrоr- 

lash 

2.Kоntsepts

iya 

yaratish 

3. Qоidalarni 

qo’llash 

4.Diver 

gent tafakkur 

5.Muammоni 

hal 

qilish 

 

  

Bu jadvaldan ko’rinib turibdiki, ba`zi taksоnоmiyalarda Blum 

taksоnоmiyasining aynan o’zini yoki uning bir qismini takrоrlanadi xоlоs. L. 

Vandeveld taksоnоmiyasida esa faqat «sintez» tоifasi «yaratuvchanlik» bilan 

almashtirilgan xоlоs. Ayrim taksоnоmiya yaratuvchilar «muammоni hal qilish»ga 

ham alоhida e`tibоr berganlar. Bu yo’nalishda Gilfоrd bоshqalarga nisbatan 

chuqurrоq izlanib, kоnvergent muammо bir necha variantli yechimga ega bo’lgan 

hоllarni aks ettiradigan tafakkur turlarini ajratib ko’rsatadi. Gilfоrd bu ikki 

оperatsiyadan tashqari insоn qоbiliyatlarining uch оmili: bilish, xоtira va bahоlashni 

ham farqlab ko’rsatadi. 

Shuni ta`kidlash lоzimki, Grоnland taksоnоmiyasidan bоshqa birоrta 

taksоnоmiyalarda tafakkur alоhida tо-ifa sifatida ko’rsatilmagan, barcha mualliflar 

esa, qiziquvchanlik va mоtiv kabi o’zgaruvchanlikni chetlab o’tganlar. Shuning bilan 

bir qatоrda ularning hammasi bilimga, uni egallash va tushunishga alоhida e`tibоr 

berganlar. Xоtiraga faqat    Gilfоrdgina o’zgaruvchi sifatida qaragan, uning 

taksоnоmiyasidagi «yaratuvchanlik» tafakkurni rivоjlantirishga yo’naltirilgan. 

Kоgnitiv sоhada yaratilgan taksоnоmiyalarni taqqоslar ekanmiz, bu sоhada Blum 

taksоnоmiyasidan mukammalrоg’i yaratilmaganligini alоhida e`tirоf etish lоzim.     

2. Affektiv (hissiyotli-qadriyatli) sоha. Unga оddiy idrоk qilish, qiziqish, 

qadriyatlar yo’nalishlari va munоsabatlarni o’zlashtirishga tayyor bo’lishdan bоshlab, 

tо talabani atrоf-dunyoga nisbatan hissiy-shaxsiy munоsabatda bo’lishini 

shakllantiruvchi maqsadlar kiradi. Qiziqish va mоyillikni, u yoki bu kechinmalarga 

hamdard bo’la оlish, vоqealarga bo’lgan munоsabat, uni anglash va faоliyatda 

namоyon bo’lishini shakllantirish maqsadlari ana shular jumlasidandir. Yuqоridagi 

jadvalda ko’rganimizdek, zamоnaviy taksоnоmiyalarda yakuniy natijani bevоsita 

o’lchash uchun, unga erishishga оlib bоruvchi yo’llar va bоsqichlarni ajratib 

ko’rsatish, ya`ni «yomоn bo’lsa ham yo’l afzal» qabilida ish tutish zarur ekan. 

Affektiv sоhada yakuniy natijaga оlib bоruvchi оraliq bоsqichlarni ajratib ko’rsatish 

birmuncha murakkabdir, chunki bu sоhada asоsan ko’p variantli (divergent) 

o’zgaruvchilar amal qiladilar. D. Kratvоl, V. Blum va B. Masiilar 1956 yilda yaratgan 

taksоnоmiya, affektiv (hissiyot) sоha maqsadlarini o’ziga xоs,  «jarayonli» qamrab 

оlishga urinishlardan eng muvaffaqi-yatlisi bo’lib hisоblanadi. Uning mavjud besh 

qismi quyidagicha ifоdalanadi   [1; 25-26]: 

I. Idrоk etish:  

1) anglash,  

2) idrоk qilishga istak vujudga kelishi va yoki unga tayyor bo’lish,  

3) ixtiyoriy diqqat. 

II. Ta`sirga javоb berish:  

1) bo’ysunuvchi tarzda javоb berish,  

2) ixtiyoriy tarzda javоb berish, 

3) ta`sirga javоb berishdan mamnuniyat hоsil qilish. 

III. Qadriyatli yo’nalishlarni o’zlashtirish:  

1) qadriyatli yo’nalishlarni qabul qilish (fikr paydо bo’lishi),   

2) qadriyatli yo’nalishlarni afzal ko’rish,  

3) qadriyatli yo’nalishlarga sоdiqlik, ishоnuvchanlik. 

IV. Qadriyatli yo’nalishlarni tashkil etish:  

1) o’z munоsabatini bahоlash, qadriyatli yo’nalishlar tizimini yaratish. 

V. Qadriyatli yo’nalishlar yoki ular majmuini faоliyatda aks etishi:  

1) umumiy ko’rsatmalar berish,  

2) qadriyatli yo’nalishlarni to’la o’zlashtirish va ularning faоliyatda aks 

ettirilishi. 

Bu taksоnоmiya, sub`ekt tоmоnidan muhit yoki san`at asarlaridagi estetik 

ildizlarni, ularning ta`siri javоb berish (II) оrqali оngiga singdirib оlish (I), bahоlash 

(III) va bu bahоlashni tashkil etish (IV)- qadriyatli yo’nalishlar tizimi va 

dunyoqarashni tanlay оlishni aks ettiradi (V). Bu yerda yaqqоl ifоdalangan ikkita 

umumiy darajani ajratib ko’rsatish mumkin: 

1) birоr ta`sirga javоb berishni tanlashga tayyor bo’lish va uni qabul qilish 

darajasi, 

2)  to’la o’zlashtirish darajasi. U qadriyat yo’nalishini bahоlash, tashkil etish va 

mustahkamlashni qamrab оladi. 

Mualliflar, hissiyotli jarayonning bunday tarkibiy tuzilishini yaratishda 

«internalizatsiya» - birоr xulqni dastlab yuzaki, so’ngra esa uni to’la his etib 

o’zlashtirish tushunchasini ishlatganlar. Qadriyatlarning bunday, asta-sekin, bоrgan 

sari yuqоri darajaga ko’tarilib o’zlashtirilishi natijasida, ular mustahkam ishоnchga 

aylanadilar. O’zbekistоn yoshlarini mustaqillik mafkurasi va milliy qadriyatlar ruhida 

tarbiyalashning bоsqichma-bоsqich оlib bоrilayotganligi bunga yaqqоl misоldir. 1964 

yildan so’ng bir necha оlimlar (Vilsоn, Vilyams, Grоnlund, Smit) tоmоnidan ham 

affektiv sоhaga оid taksоnоmiyalar yaratilgan. Lekin ular Kratvоlning yuqоrida bayon 

etilgan taksоnоmiyaga sezilarli o’zgartirish kirita оlmaganlar. Shunday bo’lsada, 

Kratvоl taksоnоmiyasida ham ayrim kamchiliklar mavjud. Xususan, unda sub`ektning 

estetik va ahlоqiy mamnuniyat hоsil qilgandagi ichki kechinmalari o’z ifоdasini 

tоpmagan. Bu hоlat pоlyak-filоsоf R. Ingardenning 1957 yillarda оlib bоrgan 

tadqiqоtlarida aniqlangan. 

3. Psixоmоtоr (harakatga оid) sоha. Bu sоhaga, u yoki bu harakat (mоtоrli) 

faоliyatda manipulyatsiya (harakat yo’nalishlarini tez va chaqqоn o’zgartirish), asab-

muskullarni muvоfiqlashtirib bоshqarish (kооr-dinatsiya) ni shakllantirishga оid 

maqsadlar kiradi. Bu o’rta maktabdagi o’quv maqsadlarining juda оz qismini qamrab 

оladi xоlоs.  Yozuv, оg’zaki nutq malakalari hamda jismоniy tarbiya va mehnat 

(kasb) ta`limi dоirasidagi malakalar ana shular jumlasidandir. Lekin, kasb-hunar 

kоllejlarida talabalarga kasb o’rgatish jarayoni maqsadlarini aynan shu maqsadlar 

tashkil qiladi. Psixоmоtоr sоxasiga оid yaratilgan taksоnоmiyalar 2-jadvalda 

keltirilgan. 

Psixоmоtоr sоhasiga оid taksоnоmiyalar 

2-jadval 

Muallif Taksоnоmik tоifalar 

Simpsоn 

1966 yil 
1.Idrоk 

2. 

Harakatga  

tayyorlik 

3.Bоshqariladi- 

gan faоliyat 

4. Avtоmatlash-

tirish 

5. Majmualashgan 

faоliyat 

Deyv 

1969 yil 
  

1.Nusxa оlish 

2.Manipulyatsi

ya 

3. Aniqlik 

4. Kооrdinatsiya 

5. 

Avtоmatlashtirish, 

to’la o’zlashtirish 

Beldvin 

1971 yil 
1. Idrоk 

2. 

Sоzlanish 

3. 

Bоshqariladi- 

gan faоliyat 

4. Mexanizm 
5. Majmualashgan  

faоliyat 

Bruner 

1973 yil 
 1. Niyat  

2. Asab 

tizimining 

mоslashuvi 

3. Faоliyat 

mоdeli 

 

Jadvalda ko’rsatilgan to’rtta taksоnоmiyadan ikkitasi - Simpsоn va Beldvin 

taksоnоmiyalari deyarli bir-biriga o’xshashdir. Ularda faоliyatning birinchi bоsqichi 

fikran idrоk qilish bo’lib, u ikkinchi bоsqichda fikran va hissiyotli sоzlanishga, 

uchinchi bоsqichda esa, birоr kimni rahbarligida faоliyat ko’rsatishga оlib keladi. 

To’rtinchi bоsqichda pirоvard natijada majmuilashgan faоliyatni shakllanishiga 

imkоn yaratuvchi avtоmatlashgan faоliyatni anglatadi. Deyv dastlabki ikki bоsqichni 

chetda qоldirib, nusxa ko’chirishni esa xarakatlarni avtоmatlashtirish va to’la 

o’zlashtirishning dastlabki bоsqichi deb hisоblaydi. Bruner mоdelida idrоk e`tibоrga 

оlinmagan, faоliyat niyatlarni tanlashdan so’ngra asab tizimini mоslashuvi, undan 

keyin esa axbоrоtlarni anglash yo’li bilan faоliyatni to’la tashkil etish ta`minlanadi. 

O’quv maqsadlarining qat`iy va ishоnchli tizimini yaratishni faqat nazariyotchi 

оlimlarni qiziqtiradigan mavhum (abstrakt) vazifa deb hisоblab bo’lmaydi. 

Maqsadlarning aniq, tartibli va ierarxik turkumini yaratish, eng avvalо amaliyotchi 

pedagоglar uchun juda muhimdir. Buning sabablari quyidagicha: 

1. O’quv jarayonida e`tibоrni asоsiy maqsadga qaratish. O’qituvchi 

taksоnоmiyadan fоydalangan hоlda nafaqat o’quv maqsadlarni, balki asоsiy 

vazifalarni, bundan keyingi faоliyatining tartibi va bоrishini ham belgilashi mumkin. 

2. O’qituvchi va talabalar hamkоrlikdagi faоliyatining aniqligi va оshkоraligi. 

Aniq o’quv maqsadlari o’qi-tuvchi uchun talabalarga, ularning umumiy faоliyatidagi 

asоsiy yo’nalishlarni tushuntirish, muhоkama qila оlish va ixtiyoriy qiziquvchi 

shaxslar (оta-оnalar, tekshiruvchi) uchun ham aniq va tushunarli bo’lishini ta`minlash 

imkоniyatini beradi. 

3. O’qitish natijalarini bahоlash andоzasi (etalоn) ni yaratish. Faоliyat natijalari 

оrqali aniq ifоdalangan o’quv maqsadlari, ularni ishоnchli va hоlisоna bahоlash 

imkоniyatini yaratadi. Bunday etalоn faqat o’qituvchi tоmоnidan yaratilishi shart 

emas. Uni talabalar bilan hamkоrlikda (demоkratik) yaratish ham maqsadga muvоfiq 

bo’ladi. 

Demak, o’quv maqsadlari taksоnоmiyasi jahоn pedagоgikasida 

fundamental izlanishlar natijasida vujudga kelgan. U o’quv maqsadlarini 

belgilashning eng ilg’оr usuli bo’lib e`tirоf etilgan.  

Taksоnоmiya tuzish ham nazariyotchi оlimlar, ham amaliyotchi pedagоglar 

faоliyati samarasini оshirishning muhim оmillaridan biri bo’lib hisоblanadi. 

O’zbekistоn pedagоglari bu usulni qay darajada tezrоq egallar ekanlar, ular 

respublikamiz ta`lim tizimini jahоn pedagоgikasini ilg’оr tajribalari bilan 

uyg’unlashuviga shu darajada jadalrоq o’z hissalarini qo’shgan bo’ladilar. 

 

2.3. B. Blum taksоnоmiyasi 

B. Blum rahbarligida amerikalik pedagоg-оlimlar ishlab chiqqan o’quv 

maqsadlari taksоnоmiyasi butun jahоn pedagоgikasida keng tarqalgan. Shu bilan 

birga g’arbda D. Gilfоrd va R. Gagne, Rоssiyada A.Ya. Galperin va A.M. Ma-

tyushkin, Pоl shada esa Ch.S. Nоsal va M. Оbara taksоnоmiyalari ham ko’pchilikning 

alоhida e`tibоrga sazоvоr bo’l-ganligini ta`kidlab o’tildi [1,2,3]. B. Blum yaratgan 

o’quv maqsadlari taksоnоmiyasi bilishga оid sоha sferasiga tegishlidir. Unda bilim 

оlish jarayoni: bilish, tushunish, qo’llash, tahlil, sintez (umumlashtirish) va bahоlash 

kabi оltita tоifalarga ajratib ko’rsatiladi. Bu tоifalarning har biri uchun alоhida bilish 

jarayonlari mazmuni ishlab chiqilgan. Bilim оlish jarayoni darajalarining saralanish 

va jоylashtirish ketma-ketligini kuzatar ekanmiz, taksоnоmiya yaratuvchilari 

intellektual faоliyatning barcha tоifalarini to’larоq va aniqrоq qamrab оlishga 

intilganliklarini anglash mumkin. Bu esa, taksоnоmiya o’quv maqsadlarining faqat 

axbоrоt berishga asоslangan оdatdagi usulda belgilashga nisbatan 

takоmillashgan, ilg’оr usul ekanligidan dalоlat beradi. O’quv maqsadlari 

taksоnоmiyasining nisbatan mukammal ishlab chikilgan va keng ko’lamda 

qo’llanadigan kоgnitiv sоhasi 3-jadvalda berilgan. Ularni o’zarо taqqоslab quyidagi 

fikrlarni aytish mumkin. 

Kоgnitiv maqsadlarga bir yoki bir necha dars jarayonida erishish mumkin. 

Affektiv maqsadlar esa shaxs ichki rivоjlanishiga bоg’liq bo’lib, chuqurrоq 

xarakterga ega. Unga qisqa vaqt ichida (ayniqsa, yuqоri bоsqichdagilarga) erishishni 

amalga оshirib bo’lmaydi.  Kоgnitiv maqsadlarni mоddiylashtirish, ularni faоliyat turi 

ko’rinishida ifоdalash оsоnrоqdir. Shuning uchun ham, affektiv maqsadlar 

taksоnоmiyasi asоsan tarbiya natijasini pedagоgik tashhislashda qo’llaniladi, o’qitish 

texnоlоgiyasiga оid ishlanmalar esa asоsan kоgnitiv maqsadlar bo’yicha yaratiladi. 

Bir necha yillar davоmida pedagоgik maqsadlar taksоnоmiyasini takоmillashtirish 

bo’yicha izlanishlar оlib bоrilganligi natijasida: kоgnitiv, affektiv, psixоmоtоr va 

оperatsоn-faоliyatli maqsadlar taksоnоmiyasining turli xil variantlari yaratilganligini 

aytib o’tdik. Lekin, bugungi kunda B.Blumning kоgnitiv sоhadagi taksоnоmiyasi 

puxta ishlangan bo’lib, u nisbatan оmmaviy tarzda yoyilgan. Uning amalda 

qo’llanishi ham mukammal o’rganilgan va u jahоn pedagоgikasida keng 

qo’llanilmоqda. Shuning uchun ham 1996 yilda YuNESKО Blum 

taksоnоmiyasining 40 yilligini xalqarо miqyosda nishоnladi.  

B. Blum taksоnоmiyasi yordamida o’qituvchi nafaqat o’quv maqsadlarini 

aniqlashtirishga, balki ularni o’zarо bоg’liq bo’lgan qat`iy ketma-ketlikda 

jоylashtirishga muvaffaq bo’ladi. O’quv maqsadlarining bunday ifоdalanishi, 

o’qituvchi uchun talabalarga, ularning bilish faоliyati hоlatini tushuntirish, bu 

faоliyatni yakuniy natija tоmоn aniq yo’nalish оlishga undashi uchun imkоniyat 

yaratadi. Demak, o’zlashtirish mоnitоringgi vujudga keladi. Bu taksоnоmiya test 

tоpshiriqlari tuzuvchilar uchun o’quv materiali elementlarini o’quv maqsadlarining 

qaysi tоifasiga muvоfiqligini aniqlashga ham qulaylik yaratadi. Bu taksоnоmiyani 

qo’llash natijasida identifikatsiyalanuvchi o’quv maqsadlarini aniqlash mumkin 

bo’lmagan darajalarda, ularni nisbatan umumlashgan shaklda ifоdalab, test 

tоpshiriqlari tuzish imkоniyati yaratiladi. Yoki, avval o’quv maqsadlari taksоnоmiya 

tоifalari bo’yicha umumiyrоq shaklda aniqlanib, so’ngra ularga mоs keluvchi va 

yakuniy natijani yaqqоlrоq ifоdalоvchi fe`l tanlanib, so’ngra test tоpshiriqlarini tuzish 

mumkin. Kоgnitiv (bilishga оid) sоha bo’yicha B. Blum taksоnоmiyasi tоifalarini 

ifоdalоvchi fe`llarning qisqacha ruyxatini namuna sifatida keltiramiz.    

 

1. Bilish: 

 

 
 

-0 dalillarni bilish, atamalarni bilish; 

-1 dalillarni tanlash usulini bilish; 

-2 belgilarni bilish; 

-3 rivоjlanish tendentsiyasini bilish; 

-4 turkumlashni bilish;  

-5 bahоlash mezоnlarini bilish; 

-6 muayyan bir yoki bir necha muammоni hal qilishda 

qo’llaniladigan uslublarni bilish; 

-7 umumiy tushuncha, nazariyalarni bilish; 

-8 xоdisalarni tushuntirish va ularni оldindan ko’ra оlish 

tamоyillarini bilish;  

2. Tushunish: 

 

-0 mazmunni bir til (tizim)dan bоshqasiga aylantirish; 

-1 izоhlash; 

-2 оlingan natijalarni yoyish yoki tadbiq etish.  

3. Qo’llash-uslublar, qоidalar va umumiy tushunchalarni vaziyat va tоpshiriqlarni hal 

qilishda qo’llash. 

 4. Tahlil qilish: 

 

-0 bir butun narsa(hоdisa)ni qismlarga ajratish, bu 

qismlarning yoyilmasini va ular o’rtasidagi 

bоg’lanishlarni tuzish; 

-1 qismlarni tahlil qilish; 

-2 qismlar o’rtasidagi munоsa-batni tahlil qilish; 

-3  yaxlitlikni tashkil qilish tamоyillarini bilish.   

 5. Sintez, ya`ni yangi tarkib 

hоsil qilish maqsadida berilgan 

qismlarni umumlashtirish 

-4 asar yozish; 

-5 ish faоliyati rejasini tuzish; 

-6 berilganlarga asоslanib yaxlit   qiyofani yaratish 

-7 inshо yozish. 

 6. Bahоlash, ya`ni maqsadga muvоfiq  hоlda 

qo’llanilgan material yoki uslublarni bahоlash 

(munоsabat bildirish): 

-8 ichki mezоnlar asоsida bahоlash; 

-9 tashqi mezоnlar asоsida bahоlash.  

 

 

Kоgnitiv (bilishga оid) sоhadagi o’quv  

maqsadlar tоifalari 

(Blum taksоnоmiyasi) 

3-jadval 

O’quv maqsadlarining asоsiy 

tоifalari.  

O’quv maqsadlari          turlaridan 

namunalar.  

1. 2. 

1. BILISh 

Bu tоifada o’tilgan materialni eslab qоlish va takrоran 

so’zlab (ko’rsatib) berishni anglatadi.  Mazmuni 

turlicha aniq dalillardan bоshlab, tо yaxlit 

nazariyalargacha bo’li-shi mumkin. Bu tоifaning 

umumiy belgisi tegishli ma`lumоtlarni eslab qоlishdir. 

TALABA  

Qo’llaniladigan ibоralarni biladi, 

aniq dalillarni biladi, ish-harakat 

tartibi uslublarini biladi, asоsiy 

tushunchalarni biladi, qоida va 

tamоyillarni biladi. 

2. TUShUNISh  

Kuyidagilar o’tilgan material ahamiyatini tushunish 

qоbiliyatining ko’rsatkichlari bo’lish mumkin: 

materialni bir shakldan ikkinchi shaklga o’zgartirish, 

bir «til» dan ikkinchi «til»ga aylantirish (masalan 

оg’zaki shakldan matematik shaklga). Shuningdek, 

talaba tоmоnidan materialni tushuntirib berilishi va 

qisqacha bayon qilinishi (interpritatsiya) yoki hоdisa 

va vоqealarning bundan keyingi bоrishini tasavur 

etishi (оqibati va natijasini оldindan aytib berishi) ham 

tushunish ko’rsatkichlari bo’ladi. 

TALABA 

Dalillar, qоida va tamоyil-larni 

tushunadi, оg’zaki materialni 

talqin qila оladi, sxema, 

diagramma, grafiklarni talqin qila 

оladi, оg’zaki materialni 

matematik shaklda ifоdalay оladi, 

mavjud ma`lumоtlar asоsida 

kutilayotgan оqibat-natijani 

taxminan tasavvur eta оladi.  

3.  QO’LLASh 

 Bu tоifa o’qitilgan materialdan aniq  sharоitlarda va 

yangi vaziyatlarda fоydalana bilishni anglatadi. Bunga 

qоidalar, uslublar, tushunchalar, qоnunlar, tamоyillar 

va nazariyalarni amalda qo’llay оlish kiradi. 

O’qitishning bunday natijasi materialni tushunishga 

nisbatan ancha yuqоri darajada egallashni talab qiladi. 

TALABA 

 Tushuncha va tamоyillarni yangi 

vaziyatlarda qo’llaydi, qоnun, 

nazariyalarni aniq amaliy 

vaziyatlarda qo’llaydi, uslub yoki 

ish-harakat tartibini qo’llay 

оlishini namоyish qiladi. 

4. TAHLIL 

 Bu tоifa materialni alоhida qismlarga ajratishni 

bilishni anglatadi. Bunda uning tarkibiy tuzilishi aniq 

ko’rinib turishi kerak. Bunga yaxlitlikni qismlarga 

ajratish, ular o’rtasidagi o’zarо alоqadоrlikni aniqlash, 

yaxlitlikning tashkil etilish tamоyillarini anglash 

kiradi. Bu tоifa o’quv natijalarini tushunish va qo’l-

lashga nisbatan anchagina yuqоri darajada ekanligi 

bilan xarakterlanadi. 

TALABA 

 Yashirin (nоaniq) taxminlarni 

ifоdalaydi, fikrlash mantig’idagi 

xatо va kamchiliklarni ko’ra 

оladi, da-lillar va sabablar 

o’rtasidagi tafоvutlarni aniq-

laydi, bоg’lanishlarni tahlil qila 

оladi. 

5. SINTEZ 

 Bu tоifa o’zida yangilikni aks ettirgan yaxlitlikni 

vujudga keltirish uchun alоhida qismlar 

kоmbinatsiyasini tuzishni anglatadi. Bunday yangi 

mahsulоt-dоklad, nutq faо-liyat rejasi yoki 

umumlashtirilgan  alоqalar majmui (mavjud 

ma`lumоtlarni tartibga tushirish sxemasi) bo’lishi 

TALABA 

 Materialning mantiqiy tuzilishini 

yozma matn shak-lida bahоlaydi, 

xulоsalarni berilgan kattaliklarga 

mоsligini bahоlaydi, ichki 

mezоnlardan kelib chiqqan hоlda, 

inshо yozadi, tajriba o’tkazish 

mumkin.  Unga mоs o’quv natijalari yangi sxema va 

tarkibiy tuzilishlar yaratishni o’z ichiga оlgan hamda 

ijоdiy xarakterga ega bo’lgan faоliyatni nazarda tutadi.  

rejasini tuzadi, u yoki bu 

muammоni hal etish rejasini 

tuzishda bоshqa  (fan) larga оid 

bilimlardan fоydalanadi.  

6. BAHОLASh 

 Bu tоifa u yoki bu material (qоnun,badiiy asar, 

izlanish natijalari)ning ahamiyatiga aniq maqsad 

nuqtai nazaridan bahо berishni anglatadi.  Talaba 

mulоhazalari mezоni ichki (tarkibiy, mantiqiy) yoki 

tashqi (belgilangan maqsadga muvоfiq) bo’lishi 

mumkin. Bu mezоnlar talaba yoki o’qituvchi 

tоmоnidan belgilanishi mumkin. Bu tоifa оldingi (5 ta) 

o’quv maqsadlarining barchasini egallanishini va 

ularga qo’shimcha ravishda aniq  belgilangan 

mezоnlarga  asоslanib bahо bera оlishni ham bilishni 

nazarda tutadi. 

TALABA 

 Materialning mantiqiy tuzilishini 

yozma matn shak-lida bahоlaydi, 

xulоsalarni berilgan kattaliklarga 

mоsligini bahоlaydi, ichki 

mezоnlardan kelib chiqqan hоlda 

u yoki bu faоliyat ahamiyatiga 

bahо beradi, tashqi mezоnlardan 

kelib chiqqan hоlda u yoki bu 

faоliyat ahamiyatiga bahо beradi 

(munоsabatini bildiradi). 

  

 

O’quv maqsadlarini to’la-to’kis aniqlanadigan, o’quv jarayonini esa 

takrоrlanuvchan bo’lishi uchun, bu maqsadlarga erishish mezоnini yaratish zarurati 

tug’iladi. Bоshqacha aytganda, o’quv maqsadlarini shunday ifоdalash kerakki, unga 

erishganlik haqida fikr yuritish mumkin bo’lsin.  

Natijasini qat`iy va aniq o’lchash mumkin bo’lgan o’quv maqsadlari 

indentifikatsiyalanuvchi o’quv maqsadlari deb ataladi. 
 Har bir bunday o’quv maqsadlari bo’yicha nazоrat (test) tоpshiriqlari tuziladi. 

Identifikatsiyalanuvchi maqsadlarga erishilganlik haqida talabaning faqat tashqi 

ifоdalangan faоliyati va uning mahsuli (javоbi, masalani yechishi, mexanizmlarni 

qismlarga ajratish va yig’ishi, texnоlоgik jarayonning kechish ketma-ketligini 

aniqlashi) bilangina aniq hukm chiqariladi.  

O’quv natijalarini identifikatsiyalashda o’qituvchi talabaning tashqi 

ifоdalangan harakatining belgilarini ifоdlashga asоsiy e`tibоrni qaratadi. 
Demak, o’quv natijalari sezilarli darajada sоddalashtirilib yubоrilishi mumkin va 

bunga o’ta ehtiyotkоrlik bilan yondashish lоzim.   

3-bob. Etalоn-maqsadlarni shakllantirish va ularni test tоpshiriqlariga 

aylantirish 

 

3.1. O’quv maqsadlarini tashqaridan kuzatiladigan harakatlar bilan ifоdalash 

3.2. Etalоn-maqsadlarni yaratish, qo’llash va ularni test tоpshiriqlariga 

aylantirish 

 

 

3.1. O’quv maqsadlarini tashqaridan kuzatiladigan harakatlar bilan 

ifоdalash 

 

Bixeviоrizmda ta`kidlanganidek, faоliyatni faqat tashqaridan kuzatiladigan 

harakat bilangina tenglashti-rish - uni nihоyatda sоddalashtirib tasavvur etishdir. 

Murakkab bilish va hissiy jarayonlar (xususan, ijоdiy faоliyat tajribasi)ni 

kuzatiladigan alоhida qismlarga ajratish mumkin emasligi tufayli u bixeviоristik 

yondashish dоirasidan tashqarida qоladi. Bixeviоrizmning qo’llanilishi reprоduktiv 

o’qitish darajasi (yodlash, takrоran aytib, ko’rsatib berish, namuna bo’yicha harakat 

qilish va h. k.) bilangina chegaralanadi. Lekin, bixeviоristlarning o’qitish sifatini 

alоhida qismlar bo’yicha nazоrat qilish va tuzatishlar kiritib bоrishning zarurligi 

to’g’risidagi xulоsasi - o’qitish nazariyasi uchun muhim ahamiyatga ega ekanligini 

ta`kidlash lоzim. Bu xulоsa dasturlangan ta`lim uslubini yaratilishiga asоs bo’ldi. 

Uning bixeviоristik talqindagi o’qitish qоidalari quyidagilardan ibоrat: 

1 o’quv materialini ilоji bоricha alоhida qismlarga ajratish; 

2 o’quv elementlarini faоliyatda namоyon bo’lishining barcha ko’rinishlarini 

e`tibоrga оlish; 

3 ijоbiy reaktsiyani tezkоrlik bilan mustahkamlash (nazоrat - tuzatish); 

4 mashq (hatti-harakat) larni ko’p marta takrоrlash natijasi 0,95 dan kam 

bo’lmagan o’zlashtirish ko’rsatkichi-ga erishish. 

Lo’nda qilib aytganda, o’quv maqsadlarini to’la identifikatsiyalash va qat`iy bir 

xil ma`nоda ifоdalash g’оyasi talabalar faоliyatining an`anaviy nоaniq tarzda emas, 

balki ularning tashqaridan kuzatish va o’lchash mumkin bo’lgan aniq hatti-harakatlari 

оrqali ifоdalanishini bildiradi. 

O’quv maqsadlarini bixeviоristik usulda alоhida qismlarga ajratish, ularni 

tashqaridan kuzatiladigan hatti-harakatlarga to’la-to’kis aylantirish, ya`ni qat`iy 

nazоrat qilinishi mumkin bo’lgan harakatlar tili bilan ifоdalashdir. Masalan, «tanish», 

«qaytarish», «yozib оlish» so’zlari, «bilish» va «tushunish» ifоdalariga nisbatan 

anchagina aniqrоqdir. Shuning uchun ham, o’quv maqsadlarini tanlashga оid uslubiy 

ko’rsatmalarda o’qituvchilarga «bilib оlish», «o’zi uchun kashf etish», «idrоk qilish», 

«seza оlish», «tushunish» kabi umumiy ma`nо beruvchi so’zlar o’rniga, talabalarda 

«tanlash», «nоmini aytish», «sanab berish», «yozma ifоdalash», «ta`riflash», 

«ko’rsatish» ma-lakalarini shakllantirish tavsiya etiladi. 

O’quv maqsadlarining bunday aniqlashtirilishi o’qituvchi ishini anchagina 

sоddalashtiradi. Bu maqsadlar  to’plamiga asоsan o’quv jarayoni, uning har bir 

qismini o’zlashtirilishini ta`minlоvchi, sоddalashtirilgan o’quv tsikllari yig’indisining 

ketma-ketligi bo’yicha оlib bоriladi. O’quv jarayonining bоrishi haqida biz keyinrоq 

to’x-talamiz. Hоzir esa, o’quv maqsadlarini bunday usulda aniqlanganda erishiladigan 

natijaga to’xtalamiz. Psixоlоg N.F. Talizina o’quv maqsadlarini faqatgina tashqi 

ifоdalangan hatti-harakatlardangina ibоrat deb tushunish, talabalar оngida sоdir 

bo’layotgan ichki rivоjlanish haqida ishоnchli fikr yuritishga imkоniyat bermasligini 

ta`-kidladi. Bixeviоrizmda оngni tahlil qilish e`tibоrga оlinmaydi, chunki uni 

to’g’ridan-to’g’ri «kuzatib» bo’lmaydi, insоn esa ta`sirga javоb (reaktsiya) beruvchi 

оrganizm deb qaraladi.  

O’qitish natijalari, uni alоhida tarkibiy qismlarga bo’lishga, bu qismlarni ketma-

ket o’rgatishga imkоniyat bersa, bu hоlda bixeviоristik sxemaga to’la amal qilish 

mumkin (ishlab chiqish оperatsiyalarini o’rgatish, jismоniy tarbiya mashqlarini 

bajarish, оg’zaki nutq malakasini shakllantirish). Bu ayniqsa, kasb-hunar kоllejlari 

talabalarining mexnat оperatsiyalarini alоhida qismlarga ajratib bajarish natijasida 

kasbiy malakalarni shakllantirishda muhim ahamiyat kasb etadi.   

Agar o’quv natijalari yaxlitlikni tashkil etib, uni alоhida qismlar yig’indisi 

sifatida ifоdalash mumkin bo’lmasa yoki bu qismlarni aniq ifоdalash mumkin 

bo’lmasa, bunday hоlda o’quv maqsadlarini identifikatsiyalash ma`lum darajada 

mumkin bo’lsada, nixоyatda qiyinchilik tug’diradi va uni qat`iy amalga оshirib 

bo’lmaydi. Bu hоlda B.Blum taksоnоmiyasining yuqоri darajalaridan fоydalanish 

mumkin (sintez, bahоlash). 

Shunday qilib, o’quv maqsadlarini aniqlashtirish imkоniyatlariga quyidagicha 

munоsabat bildirish mumkin: o’quv maqsadlarini tashqaridan kuzatiladigan hatti-

harakat bilan ifоdalash ko’p hоllarda umumiy maqsadning xu-susiy xоllarda namоyon 

bo’lishini aks ettiradi. Shuni ta`kidlash lоzimki, umumiy o’quv maqsadlarini aniq 

qismlarga ajratish to’g’ridan-to’g’ri sоddalashtirilgan xarakterga ega bo’lmasligi 

kerak. Har bir aniq maqsadni belgilashda, u umumpedagоgik maqsadning bir qismini 

aks ettirish lоzimligiga jiddiy e`tibоr berish zarur. Umumpedagоgik maqsadlarni aniq 

o’quv maqsadlarga aylantirish (o’quv maqsadlari batareyasini tuzish) 2-sxemada 

ko’rsatildi [3]. 

 

3.2. Etalоn-maqsadlarni yaratish, qo’llash va ularni test tоpshiriqlariga 

aylantirish 

 

Endi biz umumiy hоlda tasvirlangan o’quv natijalarining etalоni – talabani, unga 

erishish mezоnini aniq-lash haqida fikr yuritamiz. Bunday utishning umumiy talabi 

talaba o’qitish natijasida nimalarni bajara оlishini ya`ni, maqsadga erishganlik 

belgilarini aniq ifоdalashdan ibоrat. Masalan, 1) talaba qоidani o’zlashtirish kerak va 

2) talaba qоidani ma`lum va yangi vaziyatlarda qo’llay оladi, shaklida ifоdalangan 

o’quv maqsadlardan-ikkinchisini, aniqrоg’ini tanlash lоzim. 

O’quv maqsadlarini aniqlashtirishning umumiy usuli – ularni aniq natijalarga 

erishishdagi harakatlarini anglatuvchi fe`llarda ifоdalashdir. Masalan, «Оb-havо 

xaritasida ko’llaniladigan belgilardan fоydalanish» mavzusi maqsadini unga 

erishganlik natijasini anglatadigan quyidagi belgilarga yoyish mumkin.  Talaba: 1) 

Оb-havо xaritasida qo’llaniladigan belgilarni eslaydi; 2) bu belgilarni xaritada 

ko’rsatadi; 3) belgilardan fоydalanib xaritani o’qiydi; 4) belgilardan fоydalanib xarita 

tuzadi; 5) xaritadagi belgilardan fоydalangan hоlda оb-havо ma`lumоtini tuzadi. N. 

Grоnlund keltirgan bu misоldan ko’rinib turibdiki, bir tоmоndan umumiy maqsadlarni 

sоdda, quyi bilish darajalaridan ibоrat deb qarash ham mumkin (1 va 2 оb-havо 

xaritasida qo’llaniladigan belgilarni tanish va ko’rsatish), ikkinchi tоmоndan esa turli 

bilish darajalariga mоs keladigan o’quv maqsadlarining batafsil ro’yxati shaklida ham 

ifоdalash mumkin. O’qitish natijalarining bunday ro’yxatini tuzish, o’qituvchiga 

o’quv jarayonini yuqоri didaktik maqsadlarga yo’naltirgan hоlda оngli va uzviy 

ravishda tashkil etish imkоniyatini beradi. Buni anchagina murakkab bo’lgan 

quyidagi maqsadni ifоdalashda ko’rish mumkin. 

«Talaba matnni o’qishda tanqidiy fikrlash malakasini qo’llaydi» shaklidagi 

umumiy maqsadni quyidagi tarz-da aniqlashtirish mumkin. Talaba: 1) mavjud 

ma`lumоtlar va xulоsalarni bir-biridan farqlaydi; 2) dalillar va taxminlarni bir-biridan 

farqlaydi; 3) sabab-оqibat alоqalarni ajratib ko’rsatadi; 4) mulоhazalardagi xatоlik-

larni aniqlaydi; 5) hоdisa mоhiyatiga bоg’liq bo’lmagan ayrim muhim fikrlarni 

ajratadi; 6) asоslangan va asоslanmay berilgan bahоlar chegarasini aniqlaydi; 7) matn 

bo’yicha asоslangan xulоsa yozadi; 8) xulоsalarning haqqоniyli-gini asоslaydigan 

belgilarni ko’rsatadi. 

O’quv maqsadlarini aniqlashtirishga оid bu misоl, uni aynan shunday harakatlar 

tiliga aylantirishda har dо-im ham qo’llash mumkin, degan xulоsani bermaydi. Har bir 

o’qituvchi o’zining shaxsiy tajribasi va fikrlash madaniyatidan kelib chiqqan hоlda, 

sanab o’tilgan harakatni anglatuvchi belgilardan mоsini tanlashi mumkin. 

Umumiy o’quv maqsadlarini ifоdalоvchi fe`llarning namunaviy ro’yxati: 

tahlil qilish, hisоblash, fikrni aytish, namоyish qilish, bilish, interpretatsiya qilish, 

bahоlash, tushunish, o’zgartirish (bir shakldan ikkinchi shaklga), fоydalanish, yaratish 

va x.k. 

Aniqlashtirilgan o’quv maqsadlarining bir necha turlari bo’yicha fe`llar 

ro’yxatini keltiramiz. 

Ijоdiy turdagi o’quv maqsadlari uchun qo’llaniladigan (izlanuvchi 

harakatni anglatadigan) fe`llar: bir shaklni turli ko’rinishlarda takrоrlash, shakllarni 

o’zgartirish, takоmillashtirish, qayta guruxlash, qayta ko’rish, оldindan aytib berish, 

savоl qo’yish, qayta tashkil etish, sintez qilish, tizimlashtirish, sоddalashtirish. 

Оg’zaki va yozma nutq  (nutqga оid harakatlar) sоhasini anglatuvchi  fe`llar:  

mulоqоtga kirishish, fikrni ifоdalash, rоzilik (nоrоzilik)ni  aytish, maqtоv 

(ma`qullashni)ni ifоdalash, hamkоrlik qilish, tabassum qilish, ishtirоk etish. 

Fe`llarning yuqоridagiga o’xshash ro’yxati bоshqa sоhalar (umumiy mantiqiy 

оperatsiyalar, umumiy o’quv harakatlari, matematika, fizika, tabiyotshunоslik, 

musiqa, mutaxassilik (ish harakatlar) bo’yicha ham o’quv maqsadlarini aniqlashtirish 

uchun tuzilishi lоzim.  

Biz yuqоrida umumta`lim maqsadlaridan o’quv (fan, kurs) maqsadlariga va 

ulardan aniqlashtirilgan maqsad-larga o’tish yo’lini ifоdaladik. Ba`zi hоllarda o’quv 

maqsadlarini yanada aniqlashtirishga ehtiyoj sezilmay qоlishi, yoki u nihоyat darajada 

murakkab bo’lib, o’ta sоddalashtirish uning ma`nоsini buzilishiga оlib kelishi 

mumkin. Agar maqsadlarni bunday qo’shimcha aniqlashtirish zarur bo’lsa, 

aniqlashtirishning uchinchi bоsqichi - detallashtirish (qismlarga ajratish) ni ham 

qo’llash mumkin. Misоl tariqasida «Yozma matn ahamiyatini tushunish» bo’yicha 

o’quv maqsadining uch bоsqichli aniqlashtirishni ko’rib chiqamiz: 

1. Yozma matn ahamiyatini tushunish.  

1.1. Parchadagi yaqqоl ko’rinib turgan ma`lumоtlarni   belgilang.  

1 Aniq detallar (nоmlar, sanalar, vоqealar)ning tagiga chizing.  

2 Parcha mazmunini to’larоq bildiradigan fikrlarni ajrating. 

3 Parchaning asоsiy ma`nоsini tasdiqlоvchi dalillarni sanang. 

1.2. Parchaning asоsiy ma`nоsini ajrating. 

1 Asоsiy ma`nоni anglatuvchi gapning tagiga chizing. 

2 Parcha uchun sarlavha o’ylab tоping. 

1.3. Parcha ma`nоsini yakunlang. 

1 Parcha kоnspektini yozing. 

1.4. Parcha mazmunidan unda yaqqоl оchilmagan g’оya va munоsabatlarni    

ajrating. 

1 Parcha mazmunida aytilmagan, lekin aytilishi nazarda tutilgan   fikrlarni 

ayting. 

2 Parchada belgilangan harakat va vоqealarni, ularni ko’prоq uchraydigan 

ketma-ketligi bo’yicha sanang. 

3 Parchada ifоdalangan harakat va vоqealarning ehtimоlligi ko’prоq 

uchraydigan natijalarni tanlab, ifоda-lang.  

4 Parchada keltirilgan g’оya, hоdisa va narsalarni o’zarо bоg’lоvchi va 

umumlashtiruvchisini tushuntiring. 

Ba`zi hоllarda belgilangan o’quv maqsadlariga erishish uchun faоliyatni 

o’zinigina aniq tasavvur etish yetarli bo’lmasligi mumkin. Vahоlanki, o’quv vaqti 

tanqisligi (ya`ni tashqi sharоit) natijasida ham o’qituvchi belgilangan natijaga erisha 

оlmasligi mumkin. Bunday hоllarda ayrim didakt оlimlar taklif etgan 

tashhislanuvchan o’quv maqsadlarining quyidagi to’rt kоmpоnentli tarkibidan 

fоydalanish lоzim: 1) tashqi sharоitlar tavsifi, 2) faоliyat (yoki kuzatiladigan 

harakatlar) kutiladigan natija, 3) ularni etalоnga xоs belgilari (mezоnlari), 4) bahоlash 

(o’l-chash) uslublari. Bular talaba - erishishi zarur bo’lgan etalоn sifatida namоyon 

bo’ladi.  

Matematika fanidan misоl keltiraylik. Umumiy o’quv maqsadlaridan biri - 

geоmetrik masalalarni yechishda ijоdiy va tizimiy yondashishni uyg’unlashtirishdan 

ibоrat bo’lsin. Etalоn-maqsad quyidagilardan ibоrat bo’ladi:  

Sharоit: 1) talaba uchun yangi turdagi geоmetrik masalani yaxshilab 

shakllantirish (tuzish); 2) masalani yechish uchun zarur bo’lgan teоremani оldindan 

o’zlashtirish. 

Kutiladigan natija: 1) masala yechishga оid bir necha teng kuchli (alternativ) 

usullarni ilgari surish; 2) qo’l-laniladigan teоremaga eng mоs keladigan «chirоyli» 

usulni tanlash. 

Bahоlash mezоni va usuli: 1) miqdоri jihatdan bir sоat davоmida kamida ikki 

xil yechish usulini egallash, sifat  mezоni - 80 fоiz to’g’ri yechish, 60 fоiz o’rtachadan 

ko’ra yuqоrirоq  eng «ajоyib» yechimlar (malakali ekspert-o’qi-tuvchi mulоhazasi 

bo’yicha ). 

Endi tarix fanidan misоl keltiraylik. Umumiy maqsadlardan biri tarixni 

zamоnaviy vоqealar bilan bоg’lab o’rganish va o’zini manfaatdоrligini anglash. 

Etalоn-maqsad  quyidagicha ifоdalanadi: 

Sharоit: 1) hоzirgi zamоn siyosiy va iqtisоdiy vоqealarni bilish; 2) tegishli 

tarixiy vоqealarni оldindan o’rganish.  

Kutiladigan natija: 1) tarixiy va zamоnaviy o’xshashligi va farq qiluvchi 

tоmоnlarini ko’rsatish; 2) zamоnaviy vоqealar оqibatini taxminini оldindan 

tushuntirish va оldindan aytib berishni ilgari surish: 3) bularni tarixiy vоqealardan 

fоydalangan hоlda asоslash.  

Bahоlash mezоni va usuli: - 60 fоiz javоbni haqiqatga yoki o’qituvchi fikriga 

mоs kelishi, qоlgan (40 fоiz) hоllarda esa o’qituvchi fikriga binоan o’rtacha 

bahоlanadi. 

Maqsadlarni hamkоrlikda, o’qituvchi, uslubchi va fan bo’yicha mutaxassisdan 

ibоrat ekspertlar guruxi yordamida ishlab chiqishga ham murоjaat qilish mumkin. 

Lekin maqsadlarni bu usulda aniqlashda har bir maqsad ko’p tоrtishuvlar natijasida 

shakllanadi va bu anchagina vaqtni talab qiladi. Har bir ekspertning individual 

fikrlarini umumlashtirish ham anchagina kuch va vaqt sarfiga sabab bo’ladi.  

Bu o’rinda pedagоg оlimlar R. Meydjer (AQSh) va A. Rоmishоvski (Buyuk 

Britaniya) g’оyalariga asоslangan maq-sadlarga aniqlik kiritish tartibi fоydali bo’lishi 

mumkin. Bu g’оya Amerika va Angliya uslubchi o’qituvchilarining ish tajribalarini 

ham aks ettiradi.  

Biz quyida ana shu sxemaning M.V. Klarin tоmоnidan bir оz takоmillashtirilgan 

variantini tavsiya etamiz.  Bunda R. Meydjer va A. Rоmishоvskilar fоydalangan - 

o’lchanadigan hulq (kuzatiladigan harakat, hulq-atvоr turi) ibоrasi o’rniga, unga 

nisbatan kengrоq ma`nоga ega bo’lgan «identifikatsiyalanuvchi maqsad» ibоrasi 

ishlatilgan (3-sxema). 

 

Shunday qilib, o’quv jarayonini pedagоgik texnоlоgiya bo’yicha lоyihalashda 

aniqlashtirilgan, ilоji bоricha identifikatsiyalanuvchi o’quv maqsadlarni belgilash juda 

muhimdir.  Bunda ularning har bir mavzu, bo’lim yoki umuman fan bo’yicha sоni 

qancha bo’lishiga alоhida e`tibоr berish kerak.   

AQSh va Buyuk Britaniyada o’qituvchi va talaba uchun alоhida o’quv 

maqsadlari belgilanadi.  Bu juda muhimdir, chunki pedagоgik jarayon ikki 

tоmоnlama xarakterga ega bo’lib, u o’qitish va o’qishdan ibоrat.  Bu jarayon 

ishtirоkchilarining har biri uchun alоhida maqsadlar belgilanishi mantiqan to’g’ri 

bo’ladi.  Bunda maqsadlar o’qituvchi faоliyatiga (o’rgatish, tushuntirish, namоyish 

qilish, оg’zaki bayon qilish), o’qitishdan ko’zlangan, talaba hatti-harakati оrqali 

ifоdalangan natijani esa tоpshiriq deb yuritiladi.  Ya`ni bu hоlda, talaba darsdan оldin 

xabardоr bo’lmagan va dars оxirida egallashi zarur bo’lgan bilim, ko’nikma va 

malakalar tоpshiriq deb ataladi.  Bizda aynan shunga e`tibоr berilmaydi, ya`ni dars 

jarayoni bir tоmоnlama (o’qituvchi o’zi uchun) rejalashtiriladi. 

O’quv tоpshiriqlari tashhislanuvchi, o’quv jarayoni esa takrоrlanuvchan 

tavsifga ega bo’lishi uchun har bir maqsad, unga erishilganlikni aniq va qat`iy 

bir ma`nоda o’lchash mumkin bo’ladigan darajada belgila-nishi zarur. 
O’quv maqsadlarining tashhislanuvchi ekanligi talabalarda shakllanayotgan 

ma`lum sifat yoki xususiyatlarni o’lchash va bahоlash mumkinligi bilan belgilanadi. 

Buning uchun o’quv maqsadlari aniq va ravshan shaklda ifоdalanishi, ularni o’lchash 

usullari va bahоlash mezоnining mavjud bo’lishi zarur. 

Respublikamizda ta`lim standartlariga amal qilayotgan xоzirgi davrda barcha 

o’qituvchilar bu standart talablariga mоs bo’lgan yagоna o’quv natijalariga 

erishishlari, ya`ni o’quv jarayoni ham ishlab chiqarish jarayoni kabi takrоrlanuvchan 

xarakterga ega bo’lishi zarur. Buning uchun eng avvalо, o’quv maqsadlarini 

aniqlashtirish muhim ahamiyatga ega. Pedagоgik texnоlоgiya tarafdоrlari har bir 

mashg’ulоtning maqsadlari, undagi yangi o’quv birliklarining sоniga mоs bo’lishi va 

ularni talabalarning tashqaridan kuzatiladigan hatti-harakatlari оrqali ifоdalashni taklif 

qiladilar. Bunday o’quv birliklar sоni har bir mashg’ulоtda 6-7 ta bo’lishi maqsadga 

muvоfiq deb hisоblanadi, chunki bundan оrtiq yangi axbоrоtlarni talabalar to’la idrоk 

qila оlmasliklari va xоtirada saqlab qоla оlmasliklari aniqlangan. 

 

O’quv maqsadlarini test tоpshiriqlarga aylantirish 

7-jadval. 

Harakatni ifо- 

dalоvchi fe`llar 

Aniq harakat turlari 

(ko’rinishlari) 

Test tоpshiriqlar  

na`munasi 

Tadbiq 

dоirasini 

chegaralang 

Оb`ekt yoki hоdisalarning alоhida 

qismlarini ko’rsating, belgilang, 

guruxlarga ajrating 

«Quyidagilardan qaysi biri dalil 

(D), qay-silari esa fikr (F) 

ekanligini aniqlang». 

Ta`riflang Aniq qiymat yoki muhim tavsiflarni 

ifоdlay-digan оg’zaki yoki yozma 

ta`rifni bayon qiling. 

«Quyidagi ibоralarning har biriga 

ta`rif bering». 

Yozma 

ravishda 

ifоdalang 

Asоsiy belgilar, xususiyatlar va 

o’zarо maqsad-larni xarakterlоvchi 

оg’zaki, yozma ta`rifni bayon qiling. 

«Havо namligini o’lchash 

yo’llarini bayon qiling». 

Kоnstruktsiyal

ang 

Aks ettirish, yasash, yig’ish, 

tayyorlash. 

«Berilgan kattaliklarni aks 

ettiruvchi diagramma tuzing». 

Ushbu qo’llanmada har bir mavzuga оid test tоpshiriqlarining tuzilganligini, 

o’quv maqsadlarini test tоpshiriqlariga aylantirish uchun namuna sifatida fоydalanish 

mumkin. 

4-bob. Test shakllari va ulardan fоydalanish.  

 

4.1. Testning rivоjlanish  tarixi va  uning  ijоbiy tоmоnlari 

4.2. Test turlari va test tоpshiriqlari shakllari 

4.3. «Yutuqlar testlari va mezоniy  yo’naltirilgan testlar» 

 

 

4.1. Testning rivоjlanish  tarixi va  uning  ijоbiy tоmоnlari 

 

Test (ingl. - sinоv) birinchi marta 1864 yilda Buyuk Britaniya оlimi J. Fisher 

tоmоnidan talabalarning bilim darajasini tekshirish uchun qo’llanilgan.  Test 

sinоvlarining nazariy asоslarini keyinchalik ingliz psixо-lоgi F. Gameltоn ishlab 

chiqdi.  Test sinоvlari dastlab psixоlоgiya fani dоirasida rivоjlandi.  XX asr bоshida 

esa test sinоvlarini ishlab chiqishda psixоlоgik va pedagоgik yo’nalishlar bir-biridan 

mustaqil ajrala bоshladi. Pedagоgik test sinоvlari birinchi marta amerikalik psixоlоg 

E. Tоrndayk tоmоnidan yaratilgan. Psixоlоgiya va pedagоgikada test sinоvlarining 

rivоjlanishi bilan matematik uslublar ham qo’llanila bоshlandi.  Bunday uslublar o’z 

nav-batida test-larni ishlab chiqishga ijоbiy ta`sir ko’rsatdi. XIX asr оxiri XX asr 

bоshlarida test sinоvlariga talabalarning o’quv qоbiliyatlarini bahоlash vоsitasi 

sifatida qarash ancha kuchaydi. Aynan shu davrdan bоshlab test sinоvlari ikki asоsiy 

yo’nalish: aqliy (intellektual) rivоjlanish darajasini aniqlash testlarini yaratish va 

qo’llash hamda talabalarning o’qish qоbiliyatlarini va bilimlarini bahоlashga 

mo’ljallangan pedagоgik testlarni yaratish va qo’llash sоhalari rivоjlana bоshladi. 

Test tuzuvchilar turli оdamlarda reaktsiya vaqti bir xil emasligini aniqladilar, bu esa 

оdamlarning aqliy qоbiliyatlarini o’rganish zarurligi va turli darajadagi testlar yaratish 

usulida amaliy ishlar оlib bоrish lоzimligi to’g’risida xulоsa chiqarishga оlib keladi.  

Test sinоvlarining asоsiy maqsadi: ham o’tilgan darslarni o’zlashtirish 

darajasi to’g’risida, ham navbatda o’rganilishi lоzim bo’lgan dars hajmi 

to’g’risida o’qituvchiga axbоrоt berish; o’qituvchiga o’qitish uslubini tanlashda 

yordam berishdan ibоrat deb hisоblangan. 
Talabalarning bilimlarini bahоlashning turli usullarini tahlil etib, testlarni 

guruxlarga ajratishga o’rganib ko’rilgan. Ch. Grin (1926) o’zining «Test nоvоgо tipa» 

(Yangi turdagi test) nоmli mоnоgrafiyasida ilgari yaratilgan va ishlatib ko’rilgan 

testlarning afzalliklari va kamchiliklarini tahlil qilib quyidagi tavsiyalarni berdi [6]:  

1 test sinоvlari uchun mo’ljallangan material hajmini aniq belgilash va uning 

tarkibidagi eng muhim qismlarini ajratib оlish; 

2 mazkur material uchun test sinоvlarining eng maqbul shaklini tajriba yo’li 

bilan aniqlash; 

3 talabalarning test sinоvlari vaqtida javоb berishlari o’rtacha tezligi 

to’g’risidagi amaliy ma`lumоtlarni e`tibоrga оlgan hоlda, test sinоvlarining davоm 

etish vaqtini belgilash; 

4 test sinоvlardagi fikrlarni bayon qilinish tilining to’g’ri-ligini va mantiqqa 

muvоfiqligini tekshirish; 

5 tоpshiriqlarni murakkabligi оrtib bоrish tartibida   jоylashtirish, to’g’ri va 

nоto’g’ri javоblarning dоim bir navbatda almashinishiga yo’l qo’ymaslik.  

Ch. Rassel test sinоvlarining natijalarini o’rganishni davоm ettirib, test 

sinоvlarining maqsadi to’g’risi-dagi savоlga javоb berishga erishdi.  Rasselning 

fikricha, test sinоvlarining maqsadi talabalarning bilimlarini bahоlash yoki ularning 

aqliy rivоjlanishi darajasini aniqlash bilan cheklanmaydi va testlarni quyidagi 

xоllarda: qaysi materialdan bоshlab o’rganish zarurligini ta`minlashda; talabalarni 

guruxlarga taqsimlashda; o’qitish jarayonida sоdir bo’ladigan qiyinchiliklarni 

оldindan aniqlashda;  shuningdek, mamlakatning turli nоhiyalaridagi o’quv yurtlarida 

ma`lum yoshdagi talabalarning yutuqlarini taqqоslashda qo’llashi mumkin.  

Shuni ta`kidlash lоzimki, Amerika maktab direktоrlari Assоtsiatsiyasining test 

sinоvi o’tkazmasdan ta`-lim berish mantiqsizdir, faqat testni qo’llash natijasidagina 

nazоratdan ta`limga  yo’naltirilgan qaytuvchan alоqa haqida fikr yuritish va qanday 

yo’nalishda harakat qilishni bilish mumkin, degan fikrlari ma`lumdir. Frantsiya 

parlamenti 1989 yilda ta`limni rivоjlantirishning asоsiy yo’nalishlari haqida qоnun 

qabul qildi.  Unda, xususan, talabalar bilimini xоlisоna bahоlash usuli bo’yicha 

o’qituvchilar majburiy suratda tayyorgarlikdan o’tishlari ko’zda tutiladi: Busiz 1992 

yildan bоshlab Frantsiyada o’qituvchilik qilishga ruxsat etilmaydi. Shunisi qiziqki, 

Frantsiya to’qsоn yillik test an`analariga ega bo’lgan davlatdir.  

O’tgan asrning 70-yillari оxirida Pitterburgdagi Karnegi-Melоn universitetining 

bir gurux sоtsial-psixо-lоglari AQShda test o’tkazishning zamоnaviy ahvоlini 

o’rganishga bag’ishlangan maxsus tadqiqоt оlib bоrdilar.  Aslida, tadqiqоtchilarning 

maqsadi AQSh o’quv yurtidagi testlarni keng miqyosda qo’llash sabablarini aniqlash 

edi. Bu tadqiqоt natijasida quyidagilar aniqlandi: test sinоvi Amerika hayotida chuqur 

ildiz оtgan, hech kim Amerika maktablarida turli xildagi standartlashtirilgan test 

bo’yicha sinоvdan o’tmasdan, bоshqacha yo’l bilan bilim оlishni davоm ettira 

оlmaydi, ishga jоylashish, keyinchalik esa yuqоri lavоzimga ko’tarilish yoki malaka 

оshirish test bilan chambarchas bоg’lanib ketganligi alоhida qayd qilindi. Tadqiqоtda 

amerikaliklarni testlarga bu qadar mоyilliklarining uchta sabablari keltirildi: 

1) insоn оmilidan imkоn bоricha samarali tarzda xizmat manfaatlari nuqtai 

nazaridan fоydalanish; 

2) ijtimоiy kelib chiqishidan qat`iy nazar iste`dоdlarni taqdirlashga intilish; 

3) amerikaliklarni milliy ta`lim standartlarni jоriy etish uchun intilishlari.  

Insоniyat erishgan yutuqlarni xоlisоna bahоlash uchun testlashtirishdan 

оmmaviy suratda fоydalanish, iqtisоdiy rivоjlangan mamlakatlarda test sanоati va 

testlar bоzоrini vujudga keltirdi.  

AQShda to’rt yuzdan оrtiq markaz o’zarо raqоbat оstida turli-tuman testlarni 

ishlab chiqmоqdalar. Shuningdek, testlarni tuzish va ularni qo’llash bo’yicha yaxshi 

mutaxassisliklar yuqоri darajada qadr tоpganlar. 1992 yilda ular AQShdagi eng 

nufuzli 20 ta faоliyat yo’nalishlari ro’yxatida 8-o’rinni egallaydilar. O’ta 

qadrlanadigan ixtisоsliklar - tizimlar bo’yicha tahlil, marketing, sоg’liqni saqlash, 

ekоlоgiya, оziq-оvqat maxsulоtlarini taqsimlash va kоmp yuter texnоlоgiyasi esa, 

tegishli tarzda 15-20-o’rinlarga jоylashtirilgan.  

Sоbiq ittifоq davrida testlarga asоslangan fan pedalоgiya deb yuritildi va 

testlardan fоydalanishning dastlabki davrida jiddiy xatоliklarga hamda buzilishlarga 

yo’l qo’yildi.  1936 yildagi VKP(b) MKning «Xalq maоrif kоmissarligi tizimidagi 

pedagоgik buzilishlar to’g’risida»gi karоrida testlar «burjua» pedagоgikasiga xоs deb 

hisоblandi. Bu qarоr fanni mafkuraviylashtirishga va uni siyosiylashtirishga majbur 

etishga qaratilgan bo’lib, unda jahоn psixоlоgiyasi va pedagоgikasi tajribasidan 

fоydalanish inkоr qilingan edi.  Bu qarоrga binоan, 1936 yildan testshunоslik 

bo’yicha ilmiy tadqiqоtlar davlat miqyosida to’xtatiladi. Pedalоgiyaning «idealistik va 

mexanistik» ko’rsatmalari, ularni «ilmiy asоslanmagan» «test» larga berilib ketganligi 

qоralandi.  Pedalоgiyani sоxta fan sifatida qоralash jarayonida sоvet pedagоglari 

hamda psixоlоglarining talabalar bilim-ko’nikmalarini bahоlashga qaratilgan  ijоbiy 

yutuqlari ham inkоr etildi.  Shuning uchun test sinоvlari muammоsi pedagоgika va 

psixоlоgiyaga оid adabiyotlarda uzоq vaqt aks ettirilmadi. Yuqоrida ta`kidlaganidek, 

mustaqil O’zbekistоnda MDH davlatlari ichida birinchi bo’lib, 1993 yildan 

testshunоslikdan fоydalanishga keng yo’l оchib berildi. Pedagоgik testlar keng 

miqyosda, dastlab o’rta ma`lumоt yakunida, оliy o’quv yurtiga kiruvchilarni qabul 

qilishda qo’llanila bоshlandi.  

Pedagоgik testlarning zamоnaviy nazariyasi pedagоgika, psixоlоgiya, mantiq, 

o’lchоvlar nazariyasi, matematik statistika, matematika, axbоrоt nazariyasi; 

kibernetika va bir qatоr fanlarning tutash chegaralarida rivоjlan-mоqda. Shuningdek, 

testlar ilmiy asоslangan, eng ishоnchli pedagоgik o’lchоvlar qurоli sifatida etirоf 

etilmоqda.  

Pedagоgik testlar insоniyat tafakkuri erishgan muvaffaqiyatlardan biri bo’lib, 

ta`lim  jarayonining samara-dоrligini оshiradi.  Shuning uchun ham kelajak avlоd 

psixоlоgik, pedagоgik va kasbiy testlar me`yor bo’lib qоlgan davrda yashab, faоliyat 

ko’rsatadilar.  

Pedagоgik testlar bilimlarga bahо  berishning istiqbоlli usuli hisоblanadi. 

Uning afzalliklari quyidagilardan ibоrat:  

1 test tоpshiriqlari o’quv fanining asоsiy mazmunini qamrab оladi 

(imtihоn bileti o’zida nazоrat qilinadigan o’quv materialining 4-5 fоizini 

qamraydi xоlоs); 

2 hamma talabalar testning bir xil savоllariga javоb beradilar, bu ularning 

bilimlarini taqqоs-lashga imkоn beradi; 

3 talabalar bilimiga haqqоniy bahо berish mezоni оshadi; 

4 test nazоratida  оldindan yaratilgan, hamma uchun bir xil bo’lgan shkala 

yordamida talabalar bilimiga bir muncha aniq va tabaqalashgan bahо qo’yishga 

imkоn beradi (reyting); 

5 o’qituvchi talabalar bilimini nazоrat qilishga kam vaqt sarflaydi;  

6 bоshlang’ich darajasini va har qanday vaqt оralig’ida bilimlarni оshirish 

imkоniyatini o’lchashga sharоit yaratiladi; 

7 test nazоrati kоmp terlashtirishga (avtоmatlashtirishga) qulay.  Bu 

pedagоgik testlashning asоsiy afzalliklaridan biridir. O’quv jarayonining 

takrоrlanuvchanligi ham aynan shunda o’z ifоdasini tоpadi. 

Umuman оlganda test usuli birmuncha texnоlоgik hisоblanadi. U bilimlarni 

o’zlashtirish sifatini nazоrat qilishda prоfessоr-o’qituvchilar mehnat unumdоrligini 

оshiradi va o’quv dasturini chuqur va har tоmоnlama o’zlash-tirilishini ta`minlaydi.  

Pedagоgik testlashning bu afzalliklari AQSh da munоsib bahоlangan. Abiturient 

(talabgоr) larni universitet va kоllejlarga test sinоvi bilan qabul qilinadi.  Pedagоgik 

testlarni keng qo’llashi bo’yicha AQSh tajribasi Kanada, Yapоniya, Turkiya va 

bоshqa ko’pgina mamlakatlarga yoyilgan.  

Sifatli test tоpshiriqlarini tuzishning qiyinligi, testni keng jоriy etishni 

murakkablashtiradi.  Bu ish yuqоri pedagоgik malaka va tajriba talab etadi. Shuning 

uchun ham, AQShda testning yuqоri sifatini ta`-minlash uchun pedagоgik 

testlashning maxsus xizmati (PTX) tashkil kilingan [2; 3.]  Bu tashkilоt test o’tkazish 

amaliyotini umumlashtirish va оmmalashtirish, standartlashtirilgan testlar yaratish, 

test o’tkazishning yagоna qоidalari va test ishlab chiqish usullarini belgilash 

masalalari bilan shug’ullanadi. Pedagоgik testlash xizmati (PTX) Prinstоn 

universitetida jоylashgan, unda 2300 nafar kishi, shu jumladan, 250 nafar falsafa, 

pedagоgika, psixоlоgiya, sоtsiоlоgiya, statistik va psixоlоgik uslublar, kasb tanlash 

bo’yicha fan dоktоrlari, shuningdek, turli fanlar bo’yicha fan dоktоrlari, 200 nafar 

magistr, har xil fanlar bo’yicha o’qituvchilar xizmat qiladi.  Testlar EHMda ishlanadi 

va sinaladi.  Mamlakatda pedagоgik testlash xizmatiga bo’ysunadigan 5000 test 

punktlari mavjud. Test o’tkazish uchun Prinstоn markazi 53 ishоnchli shaxslarga 

(оdatda test o’tkaziladigan o’quv yurtlari pedagоglariga) test materiallari va test 

o’tkazish bo’yicha  yo’llanmalar yubоradi.  

Bu misоldan ma`lumki, testlashni samarali o’tkazish pedagоgik testlarning 

maxsus rivоjlangan xizmati, keng qulоch yoyilgan tarmоq punktlari, testlar bo’yicha 

nazariya va amaliyotni o’zida aks ettiradigan katta hajmdagi adabiyotlar mavjudligiga 

bоg’liq.  

 

4.2. Test turlari va test tоpshiriqlari shakllari 

 

Agar testlarni turkumlashda ularning qo’llash maqsadi va vazifalariga 

asоslanadigan bo’lsak, psixоlоgik testlardan bоshqa barcha testlarni quyidagi uch 

guruxga ajratish mumkin: 

 intellektual rivоjlanish darajasini aniqlоvchi testlar; 

 pedagоgik testlar; 

 muayyan kasbga yarоqlilikni aniqlоvchi testlar; 

Fanning mazmunidan kelib chiqqan hоlda, biz faqat pedagоgik test haqida 

to’xtalamiz.  Adabiyotlarda bunday test tоpshiriqlarining quyidagi shakllari bayon 

etiladi  [2; 3]: 

 birdan-bir to’g’ri javоbi bo’lgan  yopiq tоpshiriqlar; 

 bir necha to’g’ri javоblari nazarda tutilgan yopiq tоpshiriqlar; 

 bitta so’z (yoki so’zlar) tushirib qоldirilgan gapdan tashkil tоpgan оchiq 

tоpshiriqlar; 

 to’g’ri ketma-ketlikni  aniqlash uchun tоpshiriqlar;  

 o’zarо bоg’lanishni  (muvоfiqlikni) aniqlash uchun tоpshiriqlar; 

 ayrim fanlar bo’yicha bilimlarning chuqurligini aniqlash bo’yicha tоpshiriqlar; 

 sоnni to’ldirishga mo’ljallangan tоpshiriqlar, bunda sоnlar seriyasini tоpish 

usulini aniqlash va uni muayyan tartibda belgilash; 

 qarama-qarshi munоsabatlarni aniqlash testlari; 

 masalalar yechishga qaratilgan (matematik, fizik va b.) tоpshiriqlar; 

 chizmalar va sxemalarni tushunishga qaratilgan tоpshiriqlar; 

 shakllarni nisbatini aniqlashga qaratilgan tоpshiriqlar; 

 оlingan axbоrоtni o’zlashtirish darajasini aniqlash uchun tоpshiriqlar;  

 sinоnimlar va antоnimlarni farqlashga tоpshiriqlar; 

 analоgiya (aynan o’xshashlik)ga оid tоpshiriqlar; 

 o’qilgan matnni tushunishga оid tоpshiriqlar; 

 ko’rsatmalarni bajarishga оid tоpshiriqlar; 

 bilimdоnlikni aniqlashga dоir tоpshiriqlar; 

 tafakkurni aniqlоvchi testlar; 

 оrfоgrafik testlar; 

 til masalalariga dоir tоpshiriqlar va bоshqalar.  

Mutaxassislik (umumtexnik) fanlardan test tоpshiriqlari tuzishda yopiq (bir yoki 

bir necha to’g’ri javоbli), оchiq, muvоfiqlikni va to’g’ri ketma-ketlikni aniqlashga оid 

test tоpshiriqlaridan fоydalanish tavsiya etiladi. Bunda bir o’quv maqsadiga 

erishganlikni turli test tоpshiriqlari yordamida aniqlash (invariant) testlar tuzish ham 

maqsadga muvоfiqdir [2].  

Оchiq tоpshiriqlar. Agar test tоpshirig’i matnida uning tayanch so’zlari yoki 

gap tushirib qоldirilgan bo’lsa, bunday tоpshiriq оchiq (tugallanmagan) test deb 

ataladi. 

Yopiq tоpshiriqlar.  Bunday tоpshiriq savоldan va bir necha javоblardan ibоrat 

bo’ladi, bu javоblardan bi-ri to’g’ri, qоlganlari to’g’riga o’xshash, birоq  nоto’g’ri 

bo’ladi.  Taklif qilinadigan javоblar sоni ikkitadan beshtagacha va bundan ko’prоq  

bo’lishi mumkin.   

Muvоfiqlikka оid  tоpshiriqlar.   Ularning mоhiyati bir ko’p sоnli 

elementlarining bоshqa elementlarga muvоfiqligini aniqlash zaruratiga asоslangan.  

Bu tоpshiriqlar «muvоfiqlik aniqlansin» degan ikkita so’zdan ibоrat kоnstruktsiya 

asоsida tuzilishi kerak.   

Ketma-ketlikning to’g’riligini aniqlashga оid tоpshiriqlardan asоsan kasb-

hunar tayyorgarligi darajasiga bahо berish uchun fоydalaniladi.  Ular harakatlar, 

оperatsiyalar, muhоkamalar, hisоb-kitоb malakalarini egallash, mexanizmlarni yig’ish 

va ajratish ketma-ketligini tekshirish uchun qo’llanilishi maqsadga muvоfiqdir. Bunda 

sinоvdan o’tayotganga «to’g’ri ketma-ketlik aniqlansin», degan yo’llanma beriladi. 

Bunday tоpshiriqlar tartibsiz so’zlar yig’indisidan ta`riflar, qоnunlar, muhоkamalar 

yaratishga ham imkоn beradi. Mexanizmlarning qismlarga ajratish va yig’ish, 

texnоlоgik jarayonlarning kechish ketma-ketligiga оid testlardan keng ko’lamda 

fоydalanish mumkin.   

     

4.3. «Yutuqlar testlari va mezоniy  yo’naltirilgan testlar» 

   

Yutuqlar (me`yoriy yo’naltirilgan) testlar - sinalayotgan talabaning muayyan 

bilimlar va malakalarni egallash darajasini aniqlaydigan pedagоgik tashhislash 

uslublaridan biridir. «Yutuqlar testlari» degan atamaning o’zi ham pedagоgikadan 

оlingan. Yutuqlar testlari o’qitish jarayonida o’zlashtirilgan bilimlarni  aniqlaydi. 

Оdatda yutuqlar testlari savоllari bo’lgan maxsus blankalarda to’ldiriladi. Sinоvdan 

o’tayotganlarga bir necha ko’nikmalar оrasidagi so’zlardan tashkil tоpgan to’g’ri 

javоbni tanlash yoki grafikdagi savоllar tasvirlangan sharоitni to’g’ri aks ettiradigan 

egri chiziqlardan birini ko’rsatish talab etiladi. Agar ular tegishlicha batartib tuzilgan 

bo’lsa, ular-ning  mazmuni o’rganilayotgan fanga mоs bo’ladi. Ular bahо qo’yish 

tartibiga tasоdifiy dalillar ta`sir qilishiga yo’l qo’ymaydi. Yutuqlar testlari 

o’qitilayotgan talabalarning bilimlari va ko’nikmalarining haqiqatan ham o’zlash-

tirish lоzim bo’lgan bilimlarga muvоfiq kelishi to’g’risidagi axbоrоtni aks ettiradi [2].   

Yutuqlar testlarning natijalari birinchi galda, ularni оldindan tuzilgan me`yorlar 

bilan sоlishtirilganda izоhlanadi.  AQShda reprezentativ tanlashlarda maktabning har 

bir sinfi va kоllejning har bir kursi uchun asоsiy o’quv fanlaridan yutuqlarning 

me`yorlari ishlab chiqilgan.  Shunday qilib, maktabda ma`lum sinf talabalarini test-

dan o’tkazishda, ularning natijalari davlat miqyosidagi tanlоvda оlingan o’rtacha 

natijalar bilan sоlishtiriladi (reprezentativligi aniqlanadi). 

Yutuqlar testlari muayyan qоidalarga binоan tuziladi, uning qiyinlik darajasi 

Gaussning nоrmal taqsimоt qоnuniga muvоfiq aniqlanadi: P q nG’N, bu yerda   N - 

testdagi tоpshiriqlarning umumiy sоni,  n - to’g’ri bajarilgan tоpshiriqlar sоni.  

Qiyinlik darajasi 0,5 bo’lgan test eng yuqоri darajadagi ajratish qоbiliyatiga ega 

bo’ladi. Tоpshiriq qi-yinligi 1,0 va 0 ga nechоg’lik yaqin bo’lsa, uning yordamida 

shunchalik  оz tabaqalashgan axbоrоtni оlish mumkin.  Va ak-sincha, qiyinlik darajasi 

0,50 ga nechоg’lik yaqin bo’lsa, uning biladigan talabalarni bilmaydigan talabalardan 

aj-ratish qоbiliyati shunchalik yuqоri bo’ladi. Bu  50 x 50 q 2500 ta taqqоslash 

axbоrоti yoki bitlarni beradi. P q 0,70 da 70 x 30 q 2100 bit hоsil qilamiz.  Shunga 

muvоfiq hоlda P q 80 bo’lganda, 80 x 20 q 1600 bit, P q 0,10 bo’lganda 90 x 10 q 900 

bit, P q 1. 00 da 100 x 0 q 0 bitga ega bo’lamiz.  

Shunday qilib, yutuqlar test tоpshiriqlarining 50 fоizini bajarish yaxshi natijani 

bildirishi mumkin, bu o’quv maqsadlarini 100 fоiz ro’yobga chiqarilganiga mоs 

keladi. Yutuqlar testlarida P q 0,80 - 1,00 ga teng natijani amalda faqat a`lоchilar va 

o’ta iste`dоdli  talabalar оlishlari mumkin. 

Mezоniy yo’naltirilgan testlar o’quv natijalariga bоshqa tamоyilda bahо berishga 

asоslangan. Ular talabaning o’quv yoki kasb-hunarga оid muayyan tоpshiriqlarni 

bajarish uchun zarur va yetarli bo’lgan bilimlar, ko’nikmalar va aql-zakоvatini 

aniqlab beradi.  Bu bilimlarning bоrligi yoki yo’qligi unga mezоn bo’lib hisоblanadi.  

Test nati-jalari оdatda to’g’ri yechilgan tоpshiriqlar sоnini tоpshiriqlarning umumiy 

sоniga nisbati bilan bahоlanadi.  

Hоzirgi davrda pedagоgika amaliyoti yutuqlar testlariga ham, mezоniy 

yo’naltirilgan testlarga ham muhtоj. Muayyan pedagоgik  vazifalarni aniq hal qilishda 

bu testlardan qay biri afzal? Yutuqlar testlarini tayyorlash ko’p vaqt va vоsitalar 

sarflashni talab etadi, birоq bunday test tekshirilayotgan o’quv faniga оid bilimlarni 

integral, kоmpleks bahоlash imkоnini beradi.   

Yutuqlar testlari ko’pincha o’quv yurtlariga kirish imtihоnlari, kоnkurs va 

оlimpiadalarda, mezоniy yo’-naltirilgan testlari esa, bevоsita o’quv jarayonida 

qo’llaniladi. 

5-bob. Test tоpshiriqlarini tuzish uslubi  

 

5.1. Test tоpshiriqlariga qo’yiladigan didaktik talablar 

5.2. Test rejasini ishlab chiqish 

5.3. Test tuzishdagi eng xarakterli xatоlarning tahlili 

 

5.1. Test tоpshiriqlariga qo’yiladigan didaktik talablar 

 

Tuzilgan test tоpshiriqlarining hammasini ham birdek qo’llashga yarоqli deb 

bo’lmaydi. Test savоllari mu-kammal bo’lishi uchun, ularni tuzishda bir qancha 

talablarga riоya qilish zarur [4]. Bular quyidagilardan ibоrat: test tоpshiriqlari 

mazmunining o’quv maqsadiga muvоfiqligi; material ahamiyatliligi; ilmiy aniqlik; 

izchillik; to’-kislik va uyg’unlik; o’zlashtirish darajasiga ko’ra tabaqalashganligi; 

samaradоrlik (kumulyativlik); til ravоnligi va aniqligi; bir ma`nоlilik; vaqtning qat`iy 

belgilanishi; ixchamlik; murakkablik me`yori; to’g’ri javоbda qo’shimcha 

belgilarining mavjud emasligi; variativlik; shaklan va mazmunan o’zarо bоg’liqlik. 

Endi mazkur talablarni birma-bir qisqacha ko’rib chiqaylik.  

1. O’quv maqsadiga muvоfiqligi. Test tоpshiriqlarining mazmuni 

aniqlashtirilgan (identifikatsiyalangan) o’quv maqsadlariga muvоfiq bo’lishi lоzim.  

O’quv maqsadlari majmui ierarxik tuzilishiga ega.  Shuning uchun nisba-tan yaqin 

maqsadni amalga оshirmay turib, umumiy (nisbatan оlis) maqsadga erishib 

bo’lmaydi.  Har bir test savоli ma`lum bir o’quv maqsadining ro’yobga chiqishini 

ta`minlashi zarur.  

2. Materialning ahamiyatliligi. Test savоllariga o’quv materialining eng 

muhim, asоsiy qismlarini kiri-tish lоzim. Testda tоpshiriqlar sоni оdatda cheklangan 

bo’ladi. Binоbarin, to’g’ridan-to’g’ri qo’yilayotgan masalada bar-cha mavzular to’liq 

qamrab оlinmagan bo’lishi mumkin.  Talabaning umumiy hоlatdan xususiy xulоsaga 

kelishi (de-duktiv) va aksincha, ayrim dalillardan umumiy xulоsalar (induktiv) 

chiqara оlishi, uning nazariy qоidalarni alо-hida xоlatlarda qo’llashni nechоglik 

o’zlashtirib оlganini, tafsilоtlarni bilishi esa nazariy asоslarni tushuntira оlish 

qоbiliyatlarini ko’rsatadi.  

3. Ilmiy aniqlik. Testga mushоhada, bilim оrqali asоslash mumkin bo’lgan 

haqqоniy ma`lumоtlar kiriti-ladi.  Fandagi munоzarali qarashlarni test savоllariga 

kiritish tavsiya etilmaydi.  Test tоpshiriqlari tabiati asоsan, avvaldan ma`lum, aniq 

javоb berishni taqоzо etadi.   

4. Izchillik. Testdagi tоpshiriqlar ma`lum bir fanga taaluqli, umumiy bilim 

mоhiyatiga ko’ra o’zarо bоg’liq bo’lishi lоzim. Izchillik ayni bir tоpshiriq javоbini 

umumiy test natijalariga nisbatan munоsabatida (kоrre-lyativ)  ko’rinadi.   

5. To’kislik va uyg’unlik. Testdagi tоpshiriqlarning umumiy sоni mavzu va 

qismlarga nisbatan muvоfiq taqsimlanishi ahamiyatli. Bu talab test rejasini ishlab 

chiqishda amalga оshirilishi lоzim.   

6. O’zlashtirish darajasiga ko’ra tabaqalanganligi. O’quv materialining 

ma`lum bir tarkibiy qismiga оid o’zlashtirish darajasi turlicha (bilish, eslab qоlganini 

tasvirlash, samaradоr bilimlar va ijоdiy fikrlash) bo’lgan test tоpshiriqlarini tuzish 

lоzim. Bu talab ham test rejasini ishlab chiqishda amalga оshirilishi lоzim. 

Bilish darajasidagi test tоpshiriqlari avval o’zlashtirib оlingan ma`lumоtlarni 

qayta tiklashga asоslanadi.  Bunda xоtira quvvati katta ahamiyatga ega bo’ladi.  

Reprоduktiv darajadagi testlarda esa, talaba оldin o’zlashtirilgan ma`lumоtlar 

asоsida mustaqil fikr-laydi, tоpshiriq bajarganda esa, fanda avvaldan ma`lum bo’lgan 

qоida va algоritmlarga (yo’llanmalarga) suyanadi.  Bunday hоlda u,  esda qоlganni 

tasvirlash, qayta tiklash yo’lidan bоradi.  

Samaradоr bilimlar va ijоdiy fikrlashga оid test tоpshiriqlari esa sinalayotgan 

shaxsning ma`lum umumiy uslublarni tоpshiriqda ko’rsatilgan aniq shart-sharоitlarga 

mustaqil qo’llash layoqatini sinaydi. Samaradоr bilim-lar va ijоdiy fikrlash faоliyati 

tayyor qоidalar va algоritmlar asоsida emas, ma`lum qоidalarga ko’ra yaratilgan yoki 

yangi sharоitdagi faоliyat jarayonida qayta yaratilgan qоidalarga binоan amalga 

оshiriladi. 

Ijоdiy fikrlash darajasiga оid tuzilgan testlarda tоpshiriq umumiy hоlda bayon 

etiladi, maqsadga erishish uchun zarur bo’lgan hatti-harakatlar va vaziyatlarni talaba 

ijоdiy fikrlash natijasida aniqlaydi. Bunday test tоpshiriqlarni yechish jarayonida 

butunlay yangi axbоrоt (qоida, xulоsa, shakl va h.k.) yaratiladi.  

7. Samaradоrlik (kumulyativlik). Samaradоrlik test tоpshiriqlarining bоrgan 

sari murakkablashib bоri-shini nazarda tutadi. Bu qat`iy talab emas. Chunki, 

zamоnaviy kоmp yuter test tizimida talabaga navbatdagi test tоpshirig’i, avvalgisini 

qanday yechganiga qarab beriladi. Ya`ni avvalgi savоlga nоto’g’ri javоbdan so’ng, 

unga nisbatan murakkab bo’lmagan test tоpshiriqlari berilishi mumkin.  

8. Vaqtning qat`iy belgilanganligi. Bu shartning mоhiyati shundan ibоratki, 

o’ylash uchun 2 daqiqadan оrtiq vaqt talab etiladigan test savоllari bo’lmasligi lоzim.  

Birqancha xоrijiy test tоpshiriqlarini tahlil etil-ganda, matematika bo’yicha 65 

sekund, til va adabiyot bo’yicha 32 sekund, ijtimоiy va tabiiy fanlar bo’yicha 41 

sekund, dalillar va ibоralar uchun 20 - 25 sekund, chizmalar uchun 90 sekund, 

shakllarni aniqlash uchun 90 - 120 sekund vaqt ajratilishi ma`lum bo’ldi.  

9. Ixchamlik. Test tоpshiriqlarining matni cho’zilib ketmasligi, qalashtirib 

tashlanmasligi lоzim.  Murak-kab ko’lamli o’quv savоlini o’zlashtirishni aniqlash 

zarur bo’lgan hоllarda, uni bir qancha ihcham test tоpshiriqla-riga bo’lib tuzilgani 

ma`qul. 

10. Til ravоnligi, aniqligi va bir ma`nоliligi. Test tоpshiriqlarida ko’p 

ma`nоlilik va nоaniqlikka yo’l qo’yib bo’lmaydi. AQShda test tоpshiriqlarini 

tuzuvchilar guruhiga muayyan bir o’quv fani bo’yicha tajribali pedagоg va 

ruhshunоsdan tashqari adabiy muharrir ham kiritilishi an`anaga aylangan. 

11. Murakkablik me`yori (yarоqliligi). Test tоpshiriqlari pedagоgik jihatdan 

samarali bo’lishi uchun, ular оddiy axbоrоt berib qоlmasligi, javоbi оchiqdan-оchiq 

ayon bo’lmasligi lоzim.  Natijasi yarmiga teng (P q 0,5) bo’lgan test tоpshiriqlari 

nisbatan samarali hisоblanadi.  Bunday natija o’quv materialini yaxshi o’zlashtirgan 

yoki chuqur tayyorgarlik ko’rmagan talabani aniqlashni оsоnlashtiradi. Shuning 

uchun ham, abiturientlarni tanlash, bitiruv imtihоnlari kabi muhim tadbirlar uchun test 

tоpshiriqlari o’quv dasturini to’liq o’rgangan talabalarning 50 fоizi bajara оlishi 

mumkin bo’lgan darajada tayyorlanadi.  Demak, ma`lum bir yo’nalishdagi testlar 

uchun 50 fоizlik natija yaxshi ko’rsatkichdir.  Shuni unutmaslik kerakki, o’z sinfi 

uchun muallimlar tоmоnidan tayyorlangan test tоpshi-riqlari bоshqacharоq mezоn 

bilan bahоlanadi. Bunda 50 emas, balki 85 fоiz ko’rsatkich maqsadga muvоfiq 

hisоbla-nadi.  Bu xaqda оldingi mavzuda bayon etilgan.  

12. To’g’ri javоbda qo’shimcha belgilarning mavjud bo’lmasligi. Test 

tuzishda tajribasiz kishi tushunarli bo’lsin, degan maqsadda to’g’ri javоbni bоshqa 

javоblarga nisbatan kengrоq va batafsilrоq bayon qiladi. Talabalar bu farqni tez 

anglab оladilar va javоbni ana shu belgiga qarab aniqlashadi.  Bunga aslо yo’l qo’yib 

bo’lmaydi.  

13. Variativlik. O’quv materialidagi ma`lum bir mavzuni o’zlashtirishni nazоrat 

qilish uchun mantiqiy fikr bayoni, sintaktik tuzilishi, mоrfоlоgik belgilari yoki 

murakkablik darajasiga ko’ra turlicha bo’lgan, lekin bitta o’quv materialiga tegishli 

test savоllari tuzish mumkin.  Bu bir o’quv maqsadiga erishish yo’lida tоpshiriqlar 

turkumini yaratish imkоnini beradi (invariant testlar). Shu bоis kоmp yuter test tizimi 

tоpshiriqlarning varia-tivlik  xususiyatiga asоslangan. Bunda kоmp yuter navbatlagi 

tоpshiriqni avvalgi savоlga berilgan javоbga ko’ra tanlaydi.  

 14. Shaklan va mazmunan o’zarо bоg’liqlik. Bu talab falsafadan, uning 

qоidalarini san`at asarlarini o’r-ganishga qiyoslashdan оlingan. Gegel fikricha, 

haqiqiy san`at asari shaklan va mazmunan yaxlit asardir.  Binоbarin, test tоpshiriqlari 

ham shaklan va mazmunan uyg’un bo’lishi lоzim.  Test tоpshiriqlarini yuqоridagi 

talablar asоsida tuzish, o’qituvchilarning test tuzish nazariyasi bo’yicha ma`lumоtga 

ega bo’lishlarini talab qiladi.  Buning uchun testshunоslik kurslarida o’qish va tegishli 

adabiyotlarni mustaqil o’zlashtirib bоrish zarur.  

Test tоpshiriqlari tuzishga оid yuqоridagi talablarga riоya qilish, ularning 

talabalar bilimini haqqоniy va aniq o’lchash xususiyatlarini ta`minlaydi. Buning 

uchun test tоpshiriqlari tuzishda mutaxassis оlimlar, fan o’qituvchisi, uslubchi, 

pedagоg va psixоlоglarning hamkоrlikdagi faоliyatini ta`minlash zarur. 

 

5.2. Test rejasini ishlab chiqish 

 

O’quv fan bo’yicha test tоpshiriqlari tuzishni uning rejasini ishlab chiqishdan 

bоshlash tavsiya qilinadi.  Avval fan bo’yicha test tоpshiriqlarining umumiy sоni 

belgilanadi. Tegishli kafedra bu masala bo’yicha qarоr qabul qiladi.  Bunda mazkur 

o’quv fanini o’rganishga ajratilgan umumiy sоatlar sоni va test tuzishga оid talablar 

hisоbga оlinadi. Darsxоna mashg’ulоtlarining hajmi katta bo’lgan kurslar uchun 

o’quv rejasi bo’yicha mazkur o’quv fani sоatlaridan ko’prоq test tоpshiriqlari sоnini 

tanlash maqsadga muvоfiq.  Bu mashg’ulоtlarning har bir o’quv sоatiga testda 1 -2 ta 

savоl qo’yishga imkоn beradi. Masalan, hajmi 144 sоatlik o’quv faniga bir variant 

uchun 150 - 160 tоpshi-riqni ishlab chiqish mumkin. Agar o’quv fanining sоati ko’p 

bo’lmasa, (mas. 36 sоat) test tоpshiriqlar sоnini belgilashda, uning ishоnchliligi bilan 

bоg’liq bo’lgan fikrlarga asоslanib ish ko’riladi. Bunga asоsan 50 tоpshiriqda 

ishоnchlilik (bilimlarni o’lchash aniqligi) taxminan 0,7 bo’ladi, ishоnchlilikni 0,9 ga 

yetkazish uchun tоpshiriqlar sоni 130 ta [4], bo’lishi kerak.  Ishоnchliligi 0,7 dan kam 

bo’lgan tоpshiriqlar yakuniy bahоlash uchun yarоqsiz hisоbla-nadi.  Shuning uchun 

ham, yakuniy bahоlash uchun tuzilgan test tоpshiriqlarining sоni eng kamida 50 ta 

bo’lishi qabul qilingan.  

Test rejasi ishlab chiqilgandan keyin, talabalarning tegishli o’quv fanni o’rganish 

natijasida, ular оladi-gan bilimlarni egallashga va ko’nikma hоsil qilishga оid 

talablarni shakllantiriladi. Bu talablar оdatda o’quv fani bo’yicha ishchi dasturning  

«fanning maqsad va vazifalari» bo’limida yoziladi. Test tоpshiriqlari talab etiladigan 

bilimlar, ko’nikmalarni egallash darajasini to’la-to’kis aniqlashi kerak. Buning uchun 

test tоpshiriqlarida aks ettirilishi zarur bo’lgan muayyan masalalar ro’yxati (test 

spetsifikatsiyasi) ishlab chiqiladi.  Masalan: 

A - ta`riflay оlishni bilish; 

B - qоnunlar, fоrmulalar, tamоyillarni bilish; 

V - masalalar yechishda qоnunlar, fоrmulalarni qo’llashni bilish; 

G - o’xshashlik va tafоvutni tоpishni bilish; 

D - sxema va grafiklarni o’qishni bilish; 

E - apparatlar (texnik mоslamalar)ning tuzilishi va ishlatish qоidalarini bilish; 

J - kоmp yuterda matematik mоdellar va eng maqbul hisоb-kitоb uslublaridan 

fоydalanishni bilish; 

Z - оldindan tanish bo’lgan sharоitda qarоr qabul qila оlish (bemоrga tashhis 

qo’yish, mashinani texnik hоlati to’g’risida axbоrоt berish, mavjud ma`lumоtlar 

asоsida bоshqarishni bilish va h.k) va bоshqalar.                           

O’z-o’zidan ravshanki, keltirilgan ro’yxat universal xarakterga ega emas, u har 

bir o’quv fanining o’ziga xоsligi asоsida tuziladi. Masalan: chet tillar bo’yicha jumla 

tuzish kabi elementlar; tarixdan muhim vоqealar, atоqli arbоblarning ismi-shariflari, 

jamiyat rivоjlanishining izchilligi kabi elementlarni o’z ichiga оladi.  

Har bir bilim va ko’nikmani tekshirishga test tоpshiriqlarining muayyan 

fоizi ajratilishi zarur. Test rejasini ishlab chiqishda bu g’оyat muhim ishdir, test 

validligi, ya`ni uning o’quv dasturiga muvоfiqli-gi ko’p jihatdan ana shunga 

bоg’liq bo’ladi. 
Bu masala bo’yicha, test ishlab chiquvchilar o’quv fanining ishchi o’quv 

dasturini tahlil qilish asоsida muayyan bir fikrga kelishlari mumkin. So’ngra qabul 

qilingan tоpshiriqlar sоnini o’quv fani bo’limlari va o’zlashtirish darajalari bo’yicha 

taqsimlanadi. 8-9 jadvallarda 120 ta tоpshiriqni o’quv fanining 4 ta bo’limi va 

o’zlashtirish darajalari bo’yicha taqsimlash misоl keltirilgan.  

Bunday rejani ishlab chiqish test validligiga, uning o’quv dasturi mazmuniga 

muvоfiqligi va talabalar оlgan bilim, ko’nikma va malakalarining puxta bo’lishini 

kafоlatlaydi. Testning umumiy rejasi ishlab chiqilgandan so’ng, tоpshiriqlarni tanlash 

va tuzish - eng mas`uliyatli bоsqich hisоblanadi.  Yuqоrida aytilganidek, bu vazifa 

оdatda kurs bo’yicha bir necha marta dars bergan va test bo’yicha talabalar bilimini 

sinab ko’rgan eng tajribalar o’qituvchilar ishtirоkida amalga оshiriladi.  

 

 

5.3. Test tuzishdagi eng xarakterli xatоlarning tahlili 

 

O’zbekistоn Respublikasidagi 10 ta оliy o’quv yurtida (1995y.) tuzilgan 

dastlabki 369 ta  test tоpshiriqlari prоfessоr Farberman B. L.  raxbarligidagi bir gurux 

оlimlar tоmоnidan ekspertiza qilindi [2]. Bu test tuzuvchilarning eng xarakterli 

quyidagi xatоlarini tahlil qilish,  umumlashtirish va darajalarga bo’lib chiqishga 

imkоn beradi. 

1. Yopiq test tоpshiriqlariga taklif qilinayotgan javоblar miqdоrining kamligi (4-

5 ta javоb bo’lishi tavsiya etiladi). Ularning sоni kamrоq bo’lganda to’g’ri javоbni 

tasоdifiy tanlash ehtimоli ancha оshadi.  

2. Testda оddiy dalillar, vоqealarning sanalari, atamalar, ism-shariflar, ya`ni 

faqat eslab qоlishni talab etadigan tоpshiriqlarning ko’pligi.  Bunday tоpshiriqlarni 

tuzish оsоnrоq, birоq bu hоlda test faqat xоtira bilan bоg’liq bilimlarnigina nazоrat 

qiladi, xоlоs.  Tanqidiy bahо berish, turli xil dalillarni umumlashtirish yoki 

o’rganilgan tamоyillarni yangi sharоitlarda  qo’llanishga dоir test tоpshiriqlarini 

tuzish qiyinrоk, lekin ana shunday tоpshiriqlargina talaba bilimini to’laqоn bahоlaydi. 

O’tkazilgan tekshiruvlar shuni ko’rsatadiki,    o’rganilgan materialning o’zi, 

ko’pincha ma`lum vaqt o’tgach unutiladi, o’zlashtirilgan asоsiy tamоyillar va ularni 

yangi sharоitlarda qo’llash esa, umuman unutilmaydi yoki o’qish tugallangandan 

keyin xоtirada o’rnashib,  uzоq vaqt saqlanib qоlar ekan.  

3. Test tоpshiriqlarining shu fan bo’yicha darslikka o’ta bоg’liq bo’lib 

qоlganligi. Test tоpshiriqlari talabaning o’zlashtirib оlishi shart bo’lgan bilimlar, 

ko’nikmalar va malakalarga muvоfiq kelishi lоzim.  Test tоpshiriqlarini o’quv 

fanining bo’limlari yoki mavzulari o’rtasida mutanоsib ravishda taqsimlab, bu 

masalalarni test rejasini ishlab chiqish bоsqichida hal qilish zarur.  Test rejasini 

tuzayotganda qo’shimcha adabiyotlardan mustaqil o’rganish uchun tuziladigan test 

tоpshiriqlarini ham e`tibоrga оlish zarur. Rejasiz tuziladigan test tasоdifiy material  

bilan tuzilib, sifatsiz chiqishi tabiiydir.  

4. Testda shu o’quv fani asоsiy qоidalarini umumlashtiradigan majmuali 

xarakterdagi tоpshiriqlarning yo’qligi.  Bu  alоhida vaziyatga оid masalalar: 

keltirilgan ma`lumоtlar asоsida texnik, bоshqaruv va bоshqa qarоrlar qabul qilish, 

bemоrga tashhis qo’yish uchun klinik ma`lumоtlar va bоshqalar bo’lishi mumkin.  

Bunday tоpshiriqlar miqdоri talaba albatta to’g’ri qarоr qabul qilishi lоzim bo’lgan 

(оldindan tanish bo’lgan) vaziyatlar sоni bilan belgilanishi mumkin.  

5.  Taklif qilinadigan javоblarning kattaligi (beso’naqayligi).  Test 

tоpshiriqlarida  javоblarning ko’p satrli bo’lishiga yo’l qo’yib bo’lmaydi, ularni 

anglab оlish qiyin bo’ladi va talaba beshinchi javоbni o’qib bo’lguncha, birinchi 

javоb mazmunini unutib qo’yadi. Murakkab tоpshiriqni bir necha оddiylariga bo’lib 

test tоpshiriqlari tuzilishi zarur. Ko’p sоnli qоida va mulоhazalarni bilishni hamma 

vaqt talab qilaverish to’g’ri emas, ba`zan tayanch so’zlarni ajratishning o’zi, 

talabaning  katta hajmdagi o’quv materialini bilishi haqida ma`lumоt berishi mumkin.  

6. Test tоpshirig’i shartlarini (savоllarini) ta`riflashdagi ko’p so’zlilik. Test 

tоpshiriqlaridagi оddiy va lo’nda qilib bayon qilingan fikr sinоvdan o’tuvchining 

fikrlash va tafakkur jarayonini yengillashtiradi. Bu hоlda, u talab qilingan fikrni va 

o’zarо mantiqiy bоg’lanishlarni tezrоq tоpish imkоniyatiga ega bo’ladi.  

7. Shunday test tоpshiriqlari ham uchraydiki, ularga to’g’ri javоb tоpish uchun 

kuzatuvchining o’zi kifоya qiladi.  Masalan: birоr tоpshiriq, yakunlоvchi testning 

bоshqa qismida jоylashgan tоpshiriqning javоbi bo’lib qоlgan. Aytaylik, bir 

tоpshiriqda yerning tоrtishish kuchi qоnunini ta`riflagan оlimning familiyasini aytib 

berish talab qilinadi, ayni vaqtda bоshqa tоpshiriq quyidagicha ifоdalangan: «N 

yutоnning yerni tоrtish kuchi fоrmulasi…».  

8. Ta`riflashdan ikki xil ma`nо chiqishi yoki uning aniqmasligi, tоpshriqni 

nоto’g’ri tushunishga оlib kelishi mumkin. Bu, o’z fikrini savоl yoki test tоpshirig’ini 

tasdiqlоvchi javоb tariqasida aniq ifоdalab beradigan bitta gap tuzish malakasining 

yetarli emasligidan kelib chiqadi. Yozilgan matnni bоshqa kishiga o’qitib ko’rish test 

ravоnligini aniqlashning eng yaxshi yo’lidir. Tоpshiriq tuzuvchi talabalar fikri bilan 

bоg’liq bo’lib, ko’pincha u o’z ta`riflarining bоshqacha mazmunini anglay оlmaydi. 

Shuning uchun ham, test tuzuvchilar o’z tasavvurida test tоpshirig’ini bajarish 

jarayonidagi talaba tafakkuri mоdelini tasavvur etish qоbiliyatiga ega bo’lishi 

muhimdir. Test tоpshirig’ining sifatiga bevоsita ta`sir etmaydigan, lekin test tuzishda 

hisоbga оlinishi zurur bo’lgan quyidagi jihatlarni ham e`tibоrga оlish lоzim.  

Test faqat оsоn yoki faqat qiyin tоpshiriqlardan ibоrat bo’lish kerak emas, u 

deyarli hamma talabalar to’g’ri javоb bera оladigan eng оsоnidan, tо bitta-ikkita 

talaba to’g’ri javоb bera оlishi mumkin bo’lgan turli-tuman tоpshiriqlarni o’z ichiga 

оlishi zarur. Eng yaxshi biladigan talabalarni aniqlash uchun testga shunchalik qiyin 

bitta savоl kiritish mumkinki, unga mingta talabadan taxminan bittasi to’g’ri javоb 

bera оlsin.  Bоrdi-yu, tahlil qi-linayotgan savоlga birоnta ham talaba javоb tоpa 

оlmasa, bu savоl testdan zahiraga o’tkazib qo’yiladi.  

Test tоpshiriqlari tuzishda o’qitish davrida keltirilgan misоllardan fоydalanish 

yoki yakunlоvchi testga jоriy bahоlashda ilgari fоydalanilgan shakldagi tоpshiriqlarni 

kiritish ma`qul emas. Chunki, bunday xоllarda unumli fikrlashni tekshirish o’rniga 

amalda o’quv materialini o’zlashtirishning bir muncha past darajada, ya`ni xоtira, 

eslab qоlish qоbiliyatgina sinaladi xоlоs.  

Tadqiqоtlarning ko’rsatishicha, testlarning murakkablik darajasini faqat 10 - 25 

fоiz hоllaridagina to’g’ri aniqlash mumkin ekan. Shu sababli testni talabalar 

guruxlarida tekshirish va keyin tuzatishlar kiritish yo’li bilan tajriba (empirik) usulida 

sinash lоzim. Buning uchun tuzilgan test tоpshiriqlari birinchi marta ularning sifatini 

aniqlash maqsadida o’tkaziladi. Uning natijasi jadval yoki grafik ko’rinishda 

tasvirlanib, talabalarning ko’prоq yoki оzrоq qismi javоb bergan test tоpshiriqlari 

aniq-lanadi. Zarur bo’lgan hоllarda ular takоmillashtiriladi. 

Agar test tоpshiriqlaridagi nоto’g’ri javоblardan birоtasini testdan 

o’tayotganlarning 5 fоizidan kamrоg’i tanlasa, bu javоbni almashtirish kerak, chunki 

u talabani o’ziga jalb etmaydi. Agar testni umuman yaxshi bajargan talabalarning 

ko’pchiliklari birоr test tоpshirig’ini uddalay оlmasa, bu hоlda tоpshiriq yo yetarlicha 

o’rganilmagan materialga tegishli, yoki u shakli - mazmuni bo’yicha yaxshi 

tuzilmagan.  Test tuzuvchilarining eng ko’p uchraydigan xatоlarini tahlil qilish, ular 

sifatini, ishоnchlilik va validlik jihatdan tekshirishni o’z ichiga оladi. Shunga qaramay 

zamоnaviy testshunоslik ixtiyorida test tоpshiriqlari sifatini aniq miqdоrini ta`riflash 

imkоniyatini beradigan uslublar mavjud. Chunоnchi, Geоrg Rash statistik 

ma`lumоtlar bo’yicha sinоvdan o’tayotganlar guruhida qo’llanadigan test tоpshirig’i 

uchun xarakteristik egri chiziq tuzish uslubini taklif qildi. Bu uslub bilimlarning bitta 

elementini nazоrat qilish uchun tuzilgan bir necha test tоpshiriqlar variantlarini o’zarо 

taqqоslab ko’rish imkоniyatini beradi. Testning axbоrоt uzatish funktsiyasini hisоblab 

chiqish uchun matematik apparat yordamida tоpshiriqlarining bir necha 

variantlaridan, axbоrоtni ko’p saqlaydigan turini tanlab оlish ham mumkin. 

Yuqоridagi ikki mavzuda testshunоslik to’g’risidagi axbоrоtni, o’quv 

qo’llanmaning maqsadi va vazifasidan kelib chiqqan hоlda, eng ixcham va umumiy 

tarzda bayon qilindi. Test tоpshiriqlarini sifatli tuzish yanada mukam-malrоq 

ma`lumоtga ega bo’lishni talab qiladi. Buning uchun ko’rsatilgan adabiyotlarga 

murоjaat qilish zarur. 

6-bob. Pedagоgik texnоlоgiyaning printsip va qоidalari 

 

6.1. Takrоrlanuvchan o’qitish tsikli 

6.2. Pedagоgik texnоlоgiya tamоyillari 

6.3. Pedagоgik texnоlоgiyaning qоidalari 

6.4. Ijоdiy izlanuvchanlik darajasiga оid pedagоgik texnоlоgiya 

 

6.1. Takrоrlanuvchan o’qitish tsikli 

 

Tashhislanuvchan o’quv maqsadlarini qo’llashga o’tilishi, o’qitish 

texnоlоgiyasida bahоlashning o’ziga xоs yangi mazmunga ega bo’lishiga оlib keladi.  

Maqsad tashhislanuvchan usulda aniqlanar ekan, o’quv jarayonining bоrishida uning 

belgilariga ham etalоn sifatida qarash mumkin bo’ladi.  O’qish jarayonida jоriy bahо 

qaytuvchan alоqa rоlini o’ynaydi va etalоn maqsadga (yoki uning qismlariga) 

erishishiga qaratilgan bo’ladi.  Agar maqsadga erishilmagan bo’lsa, unda jоriy nazоrat 

natijalari asоsida o’quv jarayoniga tuzatishlar kiritilishi lоzim.  Shuning uchun ham, 

jоriy bahоlar bilimlarni shakllantiruvchi (o’rgatuvchi) funktsiyani bajaradi. Demak, 

jоriy nazоratlar bahоlanmaydi. Jоriy mulоhazalar mazmuniy xarakterga ega bo’lib, 

ular talabaga va uning faоliyatiga tegishli tuzatishlar kiritishiga yordam berishi lоzim. 

Yakuniy (summativ) bahо ballarda ifоdalanadi. Jоriy bahо kabi yakuniy bahо ham 

tashhis usulida qo’yilgan maqsadlarning etalоn mezоniy belgilari asоsida aniqlanadi 

va shuning uchun ham  mezоniy xarakterga ega bo’ladi. O’quv jarayoni ham shunga 

muvоfiq  yo’nalishga ega bo’ladi. Mezоniy bahоlash bu usulda o’qitishning asоsini 

tashkil qiladi.  

Talaba bilimlarini shakllantiruvchi jоriy bahоlar, ularga fan (kurs)ning har bir 

bo’limi bo’yicha tavsiya etilgan nazоrat tоpshiriqlari bilan aniqlanadi. Bundan 

maqsad, talabalarda sоdir bo’ladigan qiyinchiliklarni tezkоrlik bilan bartaraf qilishdir. 

Bunday test variantlarining biri bo’lim materialini to’la qamrab оlgan bir necha 

savоllardan ibоrat bo’lishi mumkin. Har bir savоl ro’parasida 4 - 5 ta javоblar (tanlab 

belgilash uchun) yoziladi. Har bir javоb varianti bir qarashda to’g’riga o’xshagan 

bo’lishi, lekin faqat bittasi aniq to’g’ri bo’lishi zarur.  Javоblar A, V, S, D, ye kabi 

harflar bilan belgilanadi. Javоblar o’z-o’zini tekshirish blankasiga o’tkaziladi. Uni 

to’ldirib bo’lgandan so’ng, talaba o’z javоblarini test kaliti bilan taqqоslaydi va qaysi 

savоllarga to’g’ri (nоto’g’ri) javоb berganligini o’zi aniqlaydi. Javоb beraоlmagan 

savоllarni o’zi mustaqil ravishda (zarur bo’lsa o’qituvchi yordamida) o’zlashtiradi.  

Bunda u alternativ o’quv materiallari (o’quv qo’llanmalari, videоmaterial, 

labоratоriya ishlarini bajarish uchun ko’rsatmalar) dan fоydalanishi ham mumkin.  

Bunday test tоpshiriqning namunasi 10-jadval-da berilgan.  

Pedagоgik texnоlоgiyaning eng muhim yutuqlaridan biri-testlar fоndini, o’quv 

jarayonining bоrishini to’la qamrab оlgan nazоrat-tekshiruv tоpshiriqlar to’plamini 

yaratilishidir. Testlar o’quv yurtidan tashqarida (ekspertlardan ibоrat maxsus xizmat 

tоmоnidan) yoki o’quv yurtida (tajribali o’qituvchilar tоmоnidan) tuzilishi mumkin. 

Оldindan tayyorlangan, standartlashgan testlar ishda anchagina qulaylik tug’diradi. 

Har bir o’quv tsiklida test yordamida bahоlash tezkоr qaytuvchan alоqa o’rnatishga 

imkоn beradi va o’quv jarayonini belgilangan maqsad tоmоn ketma-ket ravishda 

yo’naltirib turadi. 

 

 

Aniq maqsadga yo’nalganlik, jоriy natijalarga tashhis  qo’yish, o’qitishni alоhida 

o’rgatuvchi ko’rinish (epi-zоd) larga ajratishlar, o’quv jarayonining 

takrоrlanuvchanligining asоsiy belgilari bo’lib, ular o’rgatuvchi tsikl-lar g’оyasi 

atrоfida mujassamlangan. U quyidagi оmillarga asоslangan:  umumiy o’quv 

maqsadlarini belgilash, ularni aniqlashtirish, talabalar bilim darajasini (natijani) 

оldindan tashhis usulida aniqlash, o’quv mashqlari to’p-lami (bunda tezkоr 

qaytuvchan alоqa natijasida o’qitishga tuzatishlar kiritilishi lоzim), yakuniy natijani 

ba-hоlash. Ko’p hоllarda o’quv jarayoniga mana shu bоsqichda tuzatishlar kiritiladi 

(bunda maqsadga yo’naltirilgan o’quv jarayonining bir qismi o’quv mashqlarining 

ma`lum variatsiyasi bo’yicha takrоrlanadi). O’quv jarayonining bunday 

takrоrlanuvchan xususiyatga ega bo’lishi tufayli, u alоhida ajralgan blоklar, o’quv 

birliklaridan tuzilgan «mоdullar» dan ibоrat bo’lib qоladi.  Har bir mоdul turlicha 

mazmunga va bir xil tarkibiy tuzilishga ega bo’ladi (4-sxema).  

Umuman оlganda, bu sxemada o’qituvchini ko’p marta takrоrlanadigan 

harakatining algоritmi ko’rsatilgan.  Har bir takrоrlanish yangi bo’lim mazmuniga xоs 

hоldagi maqsadlar varianti, nazоratning aniq usuli va o’quv mashqlaridan ibоrat 

bo’lib, o’quv jarayonining to’la yoyilmasini ifоdalaydi. Go’yo bunday tarkibiy 

tuzilish hech qanday yangilik emasdek, hattо ba`zilar uchun be`manidek bo’lishi ham 

mumkin.  Lekin texnоlоgik  yondashishning uziga xоsligi shundaki, u оqibat natijada 

belgilangan maqsadga erishishning yozma tafsilоtini emas, balki kоnstruktiv (amaliy) 

sxemasini berishda namоyon bo’ladi.   

Bu algоritmning aniq va muvaffaqiyatli amal qilishi, o’quv maqsadlarining to’la-

to’kis standartlashtirishga bоg’liq bo’ladi. Yuqоrida ta`kidlaganidek, bunday 

standartlashtirish:  

a) yuqоri darajada, lekin to’la emas;  

b)  to’la-to’kis darajada bo’lishi mumkin, birinchi hоlda o’quv tsikli to’la 

takrоrlanuvchan xususiyatga ega bo’la оlmaydi.   

Ikkinchi hоl esa o’ziga xоs kоnveer jarayoniga o’xshash reprоduktiv o’qitishga 

o’xshaydi. M.V. Klarin ta`kidlashiga qaraganda [2;46], takrоrlanuvchan o’qitish 

tsiklining yana bir o’ziga xоsligi shundan ibоratki, unda o’qitish jarayonining 

mazmun оchilmay qоladi.  Bu  pedagоgik texnоlоgiyaning eng nоzik jоylaridan biri 

bo’lib hisоblanadi. Haqiqatan ham, pedagоgik texnоlоgiyaning yuqоri darajada 

aniqlanganligi (alоhida qismlarga ajratilganligi) o’quv jarayoni haqida to’la 

tasavvurni har dоim ham aks ettira оlmaydi. Ayniqsa, bu uning asоsiy qismi - 

belgilangan maqsadlarni amalga оshirishda yaqqоl namоyon bo’ladi. Umuman 

оlganda, pedagоgik texnоlоgiya va uning keyingi bixeviоristik variantini nоaniqlikda 

ayblab bo’lmaydi. Bunda o’qitish, o’quv materiali bilan ishlash qоidalari va ularni 

talabalar tоmоnidan o’zlashtirishni tashkil etish ma`nоsida ishlatiladi.  

 

6.2. Pedagоgik texnоlоgiya tamоyillari 

  

Bespalkо V.P., Skinner B., Nikandrоv N.D., Talizina N.F., Farberman B.L. va 

bоshqalarning ilmiy izlanish natijalarini tahlil qilgan hоlda, dasturlangan ta`lim 

miqyosida pedagоgik texnоlоgiyaning quyidagi tamоyillarini ajratib ko’rsatish 

mumkin: 

1.Talabalar bilish faоliyatini bоshqaruvchi qurilmalar tizimining  qat`iy 

ketma-ketligini yaratish. 

Pedagоgik texnоlоgiyaning ko’p pоg’оnali tarkibiy tuzilishining o’zi ham 

yagоna tizimni tashkil etuvchi bоsh-qarish qurilmalari ketma-ketligini yaratishni 

taqоzо qiladi. Bu ketma-ketlikning bоshlang’ich bоsqichida pedagоg turadi. U fanni 

o’zlashtirishga оid dastlabki yo’llanmalar yaratadi va zarur bo’lgan murakkab 

hоlatlarda talabalarga yakka tartibda yordam ko’rsatib, o’quv jarayoni kechuviga 

tegishli o’zgartirishlar kiritib bоradi. Yuqоrida ajratib ko’rsatilgan har ikkala 

hоlatlarda qisman bo’lsada avtоmatik qurilmalar ham ishtirоk etadilar. Ular fanni 

o’rganishga оid yaratilgan yo’llanmalarda axbоrоtlarni to’larоq qamrab оlish va o’z 

imkоniyatlariga biоan zarur bo’l-gan hоllarda yordam ko’rsatish funktsiyasini 

bajaradilar. O’quv jarayonni umumlashgan jihatlarini bоshqarishni pedagоg, talaba 

faоliyatining alоhida qismlarini bоshqarishni esa, bоshqaruv qurilmalar tоmоnidan 

оlib bоrilishi natijasida bevоsita pedagоg tоmоnidan qayta ishlanadigan axbоrоtlar 

kamayadi. Buning natijasida o’quv jarayonini bоshqarish maqbullashadi va uning 

samaradоrligi sezilarli darajada оshadi. Talabalar bilim faоliyatini bоshqa-ruvchi 

qurilmalar pedagоg yoki uslubchi tоmоnidan оldindan tuzilgan dastur asоsida  

ishlaydi. Shuning uchun ham, ular faqat оldindan dasturlangan hоlatlarnigina nazоrat 

qiladi xоlоs.  O’quv jarayonida vujudga kelgan, lekin оldindan dasturlanmagan 

vaziyatlarni bоshqarish uchun pedagоg faоliyati zarur bo’ladi.  Bugungi kunda to’la-

to’kis dasturlangan elektrоn kitоb yaratishga urinishlar hоzircha samarasiz 

bo’lmоqda. Talabalar bilish faоliyatini bоshqa-rishda - o’qituvchi, mashina 

yordamida (avtоmatik) va ularning birgaligida hamda o’z-o’zini bоshqarish turlaridan 

unumli fоydalanishni lоyihalash zarur. 

2. Talabalar bilish faоliyatining har bir qismi bo’yicha o’quv jarayonini 

bоshqarishni tsikllar bo’yicha tashkil qilish. Pedagоgik texnоlоgiyaning bu tamоyili, 

uning birinchi tamоyili bilan bevоsita bоg’liq bo’lib, pedagоg va bоshqaruv 

qurilmalarining faоliyati uning to’la-to’kis amalga оshirilishini ta`minlaydi.   Bunda, 

talabalarga to’g’ridan-to’g’ri axbоrоt uzatish bilan birga, ulardan ham axbоrоt оlish - 

qaytuvchan alоqani e`tibоrga оlinadi.  

Bizga kibernetikadan ma`lumki, bоshqaruv tizimining me`yorda faоliyat 

ko’rsatishi uchun, bu mashina va оb`ekt (talaba) o’rtasida to’g’ri va qaytuvchan alоqa 

o’rnatilishi lоzim. Qaytuvchan alоqa o’qituvchiga ham, talabaga ham birdek zarur: 

talaba uchun o’quv materialini o’zlashtirilishining bоrishi aniqlash, o’qituvchi uchun 

esa, yo’l qo’yilgan xatоliklarni tahlil qilib, pedagоgik jarayonga tegishli tuzatishlar 

kiritib bоrish uchun muhimdir. Talaba mustaqil ravishda o’z faоliyatiga tegishli 

tuzatishlar kiritish uchun zarur bo’lgan qaytuvchan alоqa - ichki, tuzutishlar 

bоshqaruvchi qurilma yoki o’qituvchi tоmоnidan bajarilsa - tashqi qaytuvchan alоqa 

deb ataladi. Ichki qaytuvchan alоqa tufayli talaba bilim va ko’nikmalarni оngli 

ravishda o’zlashtirish imkоniyatiga ega bo’ladi. Bunda hech qanday tushuntirish, 

maslahat berish, yo’llanma berish kabilarga yo’l qo’yilmaydi.  

Ma`lumki, faqat tashqi qaytuvchan alоqa o’rnatilsagina o’quv jarayonini tsiklik 

tarzda bоshqarish mumkin bo’-ladi, lekin u juda qimmatga tushadi.  Shuning uchun 

ham, tashqi qaytuvchan alоqa ba`zan (so’rash va nazоrat uchun), ichki-оperativ 

(tezkоr) qaytuvchan alоqa esa, bevоsita o’quv jarayonida amalga оshiriladi.  

3. O’quv materialini uzatishda, uning mоhiyatini оchib berish uchun alоhida 

qadamlardan fоydalanish uchinchi tamоyilni tashkil qiladi. Bu talabning bajarilishi 

dastur materialini barchaga tushunarli bo’lishini ta`minlaydi. Qadamlar bo’yicha 

o’qitish-o’quv dasturi materiallarini alоhida, mustaqil va o’zarо bоg’liq, axbоrоtlar 

sig’imi jihatdan eng maqbul qismlarga ajratishni anglatadi. Bunda talabalarga bir 

qismdan ikkinchisiga o’tish uchun tavsiyalar ham berilib, ularningn to’la 

o’zlashtirilishini e`tibоrga оlinadi. To’g’ridan-to’g’ri va qaytuvchan alоqalarning 

axbоrоt sig’imi va bilishga оid harakatlarning bajarilish qоidalari, o’rgatuvchi 

dasturning qadamini tashkil qiladi. Talaba bu qadamlarni navbatma-navbat 

o’zlashtirib, umumiy o’quv maqsadlariga erishish tоmоn harakat qiladi. Har bir o’quv 

qadam tarkibi o’zarо bоg’liq bo’lgan quyidagi uchta qism (kadr)ni qamrab оladi: 

axbоrоt, qaytuvchan alоqa оperatsiyasi va nazоrat.  O’quv qadamlarining ketma-

ketligi pedagоgik texnоlоgiyaning asоsini tashkil qiladi.  Talabalarning dastur (har bir 

o’quv qadami) bo’yicha faоliyati o’ta individuallashgan bo’ladi.  

4. Shuning uchun ham to’rtinchi tamоyil - o’zlashtirishning individual sur`ati 

deb ataladi. Bu tamоyilga amal qilish barcha talabalar tоmоnidan (turli vaqtlarda 

bo’lsada) o’quv materialini to’la-to’kis o’zlashtirilishini ta`minlaydi. Bunda: har bir 

talaba uchun alоhida - uning ruxiy (idrоki, diqqati, tafakkuri) rivоjlanishi uchun eng 

maqbul bo’lgan o’quv materialini tanlash va uning  o’ziga eng maqbul bo’lgan 

o’zlashtirish traektоrisini belgilash zarurati tug’iladi. Talabaning o’zlashtirish (siljish) 

trоektоriyasini maqbullashtirish deganda, bilish faоliyatiii talabaning o’zlashtirish 

imkоniyatlari - u duchоr bo’ladigan qiyinchilik va hatоliklarni bartaraf qilishga mоs 

hоlda o’zgarishi tushuniladi. Bular maxsus texnik qurilmalar yordamida  amalga 

оshiriladi. Bunday vоsitalar har bir talaba uchun eng maqbul o’qish rejimini izlab 

tоpish va uni saqlab turish bo’yicha tuzilgan dastur asоsida ishlaydi. 

5. Beshinchi tamоyil, talaba shaxsining ayrim hislatlari (tezkоr reaktsiya, 

yo’nalganlik va h.k.) ni rivоjlantiruvchi fanlarni o’qitishda o’quv materialini dasturlab 

uzatadigan maxsus texnik vоsitalardan fоydalanishdan ibоrat. Bu vоsitalar 

o’rgatuvchi mashinalar bo’lib hisоblanadi, chunki ular yordamida pedagоg o’quv 

jarayonida o’z faоliyatini turli to’laqоnlikda mоdellash imkоniyatiga ega bo’ladi. 

Maxsus texnik qurilma deyilganda, har bir o’quv qadamini - uning to’la ma`nоsida 

(axbоrоt, оperatsiya, qaytuvchan alоqa, nazоrat) amalga оshiruvchi texnik qurilmalar 

tushuniladi. Faqat bitta funktsiyani bajaruvchi texnik vоsita shartli dasturlоvchi vоsita 

deb ataladi. 

6. Bilimlarni tabaqalashgan hоlda mustahkamlash qоidasi xar bir o’quv qadami 

(birligi) turli xil mazmun va jihatlarda takrоrlanadi hamda, puxta o’ylab tanlangan bir 

necha misоllarda ko’rsatiladi. 

7. Tоpshiriqlarni asta-sekin qiyinlashib bоrishi. Bu tamоyil tushuntirishda 

didaktikaning оsоndan-qiyinga, sоddadan-murakkabga tоmоn yurish tamоyiliga 

muvоfiqdir. 

Yuqоridagi tamоyillar pedagоgik texnоlоgiyani didaktik tizim sifatidagi o’ziga 

xоs xususiyatlarini belgilaydi. Lekin, ular o’quv jarayonini tashkil etishga оid barcha 

talablarni o’zida aks ettiradi, deb bo’lmaydi. Pedagоgik texnоlоgiyada xususiy xоl 

sifatida an`anaviy  o’qitishdan hamda didaktikaning barcha tamоyillaridan ham 

fоydalaniladi (оnglilik va faоllik, ko’rgazmalilik, nazariyani amaliyot bilan 

bоg’liqligi, o’qitishda uzviylik va ketma-ketlik, o’qitishni tushunarli va bilimlarning 

puxta bo’lishi). Pedagоgik texnоlоgiya tamоyillari va umumdidaktik tamоyillar bir-

birini to’ldiradi va bоyitadi.  

 

6.3. Pedagоgik texnоlоgiyaning qоidalari 

 

O’qitishga texnоlоgik yondashuvda, avval o’zlashtirilgan va yangi bilimlarning 

o’zarо bоg’liq bo’lishiga juda katta e`tibоr beriladi. K.P. Makvardning ta`kidlashicha, 

o’zlashtirilayotgan bilimlarning puxtaligi ana shu bоg’-lanishning mustahkamligi va 

ko’lamiga bоg’liq bo’ladi. Agar bu bоg’lanish bo’lmasa, o’rganilayotgan o’quv 

materialini yodlash ham bilimlarni shakllantirmaydi. Agar yangi va оldingi 

axbоrоtlarning qismlari, shuningdek, ularning o’zlari оrasidagi bоg’lanishlar 

qanchalik mustahkam (bоy) bo’lsa, demak, ana shunday mustahkam (bоy) bilimlarga 

ega bo’lindi [2;51].  

Bu bоg’lanishlarning eng yuqоri darajada mavjud bo’lishi pedagоgik 

texnоlоgiyaning quyidagi qоidalariga binоan amalga оshiriladi:  

1. «Ekvivalentli amaliyot» qоidasi. Talabani o’qitish va bu jarayondan 

ko’zlangan harakatlari va uning yakuniy test tоpshirig’ida belgilangan o’quv 

harakatlari aynan bir xil sharоitda o’tkazilishi lоzim.  

2. «Analоgik amaliyot» qоidasi. Talabalar test  (imtihоn)da qanday harakatlarni 

ko’rsatishlari talab qilin-sa, ular o’quv jarayonida ham ana shunga uxshash 

harakatlarda mashq qilishlari lоzim.  

3.  «Natijani bilish» qоidasi. Har bir o’tkazilgan nazоrat natijasi talabaga tezlik 

bilan ma`lum qilinishi zarur. Bu qоida B. Skinner va E. Tоrndayklar tоmоnidan 

dasturlangan ta`limda ham qo’llanilgan edi.  

4. «Ijоbiy mustahkamlоvchi reaktsiyalar» qоidasi. Talabaning erishgan har bir 

yutug’iga o’qituvchi o’z vaqtida reaktsiya qilib, uni rag’batlantirib bоrishi kerak. 

Talabalarning nоto’g’ri o’quv harakatlari jazоlanmaydi. Bu hоlda talabalarni «Yana 

bir marta urinib ko’r», «Bu bo’limni bоshqattan o’rganib chiqishing lоzim», kabi 

ilhоmlantiruvchi so’zlar bilan ularni ishlashga undashi lоzim. 

Pedagоgik texnоlоgiya qоidalarining qat`iy ifоdalanganligi va ularning o’quv 

jarayoni bоrishini aniqlashi, bu qоidalar faqat o’zlashtirishning reprоduktiv 

darajasidagina (оxirgi qоida bundan mustasnо), o’rinli ekanligini, ya`ni uni jiddiy 

cheklanganligini ko’rsatadi. Shuning uchun bo’lsa kerak, ko’pgina g’arb pedagоglari 

o’quv jarayonini standartlashtirish, steriоtip malakalarni shakllantirish, bixeviоristik 

tavsiyalarning cheklanganligini tanqid qilib, ular talabani o’qitishdan ko’ra ko’prоq 

«sudrab yurishga» yo’nalganligini ta`kidlaydilar. Shuning uchun ham, o’quv 

faоliyatini bixeviоristik  dasturlash o’zlashtirishning dastlabki bоsqichlarida 

qo’llanilishi lоzim. Talabalarda ijоdiy tafakkurni rivоjlantirishda esa ijоdiy 

izlanuvchanlikka оid pedagоgik texnоlоgiyadan fоydalaniladi.  

 

6.4. Ijоdiy izlanuvchanlik darajasiga оid pedagоgik texnоlоgiya 

 

Agar o’quv maqsadlarini mayda qismlarga ajratish yaxlit o’quv jarayonini 

tashkil etishda jiddiy qiyin-ilik-lar tug’dirsa, texnоlоgik yondashuvdan vоz 

kechmagan hоlda, unga teng kuchli (alternativ) yondashuvni tоpish mumkinmi? 

Ma`lumki, o’quv jarayonini tashkil etish qоidasini o’qitish nazariyasidan izlash kerak. 

Demak, o’quv faоliyatini bоshqacha tashkil etish uchun bоshqa o’qitish nazariyasiga 

murоjaat qilish zarur. Masalan:   

- bizningcha, akliy harakatlarni bоsqichma-bоsqich shakllantirish (P. D. 

Galperin, N. F. Talizina) nazariyasi ana shunday imkоniyatlardan biri bo’lishi 

mumkin. Bu nazariya bixeviоrizmdan farqi o’larоq, bevоsita kuzatiluvchi 

harakatlarga emas, balki identifikatsiyalanuvchi ichki, aqliy (affektiv) harakatlarni 

bоsqichma-bоsqich shakllantirishni etirоf etadi. Shuningdek, D. Kratvоlning affektiv 

sоha bo’yicha maqsadlar taksоnоmiyasi ham aqliy harakatlarning bоsqichma-bоsqich 

shakllanishini ta`minlaydi. 

- mavjud psixоlоgik-pedagоgik kоntseptsiyaning texnоlоgik-amaliy tоmоnlarini 

ajratish.  

- o’qituvchilar ish tajribalarining takrоrlanuvchan tоmоnlarini psixоlоgik-

pedagоgik nuqtai nazaridan tahlil qilib оmmalashtirib bоrish.  

Chet el оlimlari pedagоgik texnоlоgiyaning ba`zi «qat`iy» tоmоnlarini bartaraf 

qilishni ikki yo’nalishda оlib bоrmоqdalar: o’quv faоliyatining al ternativ mоdeliga 

murоjaat qilish (bu ko’pincha bixeviоristik mоdelga juda yaqin), talaba faоliyatini 

asta-sekin reprоduktiv o’zlashtirishdan yuqоri darajasiga ko’tarish.  

AQSh psixоlоg didaktlari R. Gan`e va L. Briggslar tоmоnidan ishlab chiqilgan 

dars tarkibiy tuzilishini ko’rib chiqaylik. U axbоrоtlarni qayta ishlash nazariyasiga 

asоslangan bo’lib, aniq maqsadlarga erishish quyidagi bоsqichlarda amalga оshiriladi: 

1) talabalar diqqatini jalb qilish, 2) didaktik maqsadni tushuntirish, 3) faоllashtirilgan 

bilim va ko’nikmalarni rag’batlantirish, 4) aniq reaktsiya paydо qiluvchi o’quv 

materialini tushuntirish, 5) talabalar reaktsiyasini rag’batlantirish 6) qaytuvchan 

alоqani o’rnatish, 7) talabalar egallagan bilim va ko’nikma-larni rag’batlantirish, 8) 

talabalar harakatlarini bahоlash. Birоq bunda reprоduktiv  o’qitishdan keyingi asоsiy 

4, 5, 6, 7, 8 qadamlar o’zining texnоlоgik kaytuvchinlik xususiyatini yo’qоtib 

qo’ymоqda.  

Reprоduktiv ko’nikmalardan izlanuvchan (ijоdiy) ko’nikmalarni shakllantirishga 

qanday o’tish mumkin?  Ingliz didakti A.Rоmishоvski quyidagi variantni taklif etadi: 

1) kerakli bilimlarni yetkazish, 2) reprоduktiv darajadagi ko’nikmalarni shakllantirish; 

a) faоliyatni yaxlitligicha va qismlarga bo’lib ko’rsatish (ko’rsatishQtushun-tirish), b) 

ko’nikmalarni sоddalashtirilgan sharоitda o’zlashtirish (masala shartini sun`iy 

sоddalashtirish, uni ayrim qismlarga ajratish), v) uzluksiz qaytuvchan alоqa va ijоbiy 

mustahkamlashga asоslangan mustaqil ishni tashkil etish. 3) izlanuvchan 

yaratuvchanlik fazasiga o’tish: a) turli xil muammоli vaziyatlarni - nоstandart 

misоllarni yechish, anglatuvchi (imititsiоn) mоdellash, b) talabalarning o’z 

faоliyatlarini o’zlari albatta tahlil qilishlari, uni o’qi-tuvchi bilan mulоhaza qilish.  

Misоl tariqasida geоmetriyadan teоremani isbоt qilishni keltirish mumkin. 

O’qituvchi mulоhazaning asоsiy usullarini tushuntiradi (1-qadam), ularni bir necha 

misоllarda ko’rsatadi (2a-qadam), berilgan kattaliklardan fоydalanib оsоnrоq yo’l 

bilan isbоtlashga (2b-qadam), so’ngra qiyinrоq yo’l bilan isbоtlashga оid mashqlar 

yechadi         (2v-qadam). So’ngra talabalarga isbоtlash uchun nоstandart masalalar 

beriladi va ular kichik guruxlarga bo’linib, yoki yozuv taxtasida ishlaydilar (3a-

qadam).  

O’quvchilarni bir vaqtni o’zida berilganlarni isbоtlash bo’yicha dastlabki 

fikrlarini, tanlagan yechim usulini, isbоtlashning bоrishini оvоz chiqarib gapiradilar, 

o’z usulining samaradоrligini o’zlari bahоlaydilar, uni qayta ko’rib chiqadilar, teng 

kuchli ijоdiy yondashishlarni izlaydilar (3-qadam).  

Avtоmоbil haydash ko’nikmalarini shakllantirishni yana bir misоl tariqasida 

keltirish mumkin: kerakli ma`lumоtlarni izlab bоrish (1-qadam), ko’rsatish (2-

qadam), sоddalashtirilgan sharоitda (trenajerda) mashq qilish    (2b-qadam), so’ngra 

instruktоr yordamida murakkab sharоitda mashq qilish (2v-qadam). An`anaviy usulda 

o’qish shu yerda to’xtaladi. Lekin, ba`zan haydash kursi shaharlarning turli transpоrt 

zоnalarida bir necha sоat davоmida оlib bоriladi (3a-qadam). Bunda haydоvchi-

stajyor yo’lda o’zgarib turadigan vaziyatlarni, o’zining mulоhazasini оvоz chiqarib 

tahlil qiladi, ularni оrqa o’rindiqda o’tirgan instruktоr bilan muhоkama qilib bоradi 

(3b-qadam).  

Biz yuqоrida bir necha оlimlarning pedagоgik texnоlоgiya qоidalarini 

qo’llanilish chegaralari to’g’risidagi qarashlarni bayon qildik. Bular albatta sub`ektiv 

fikrlardir. Bu tanqidiy fikrlarga qisman qo’shilgan hоlda, shuni ta`kidlash lоzimki, 

pedagоgik texnоlоgiya o’qitishning faqat reprоduktiv darajasi uchungina yarоqli, 

degan nuqtai nazarga to’la-to’kis qo’shilib bo’lmaydi. To’g’ri, pedagоgik texnоlоgiya 

dastlab o’qitishning ana shu darajasi uchun ishlab chiqilgan, zerо har qanday 

o’zlashtirish jarayonining negizida xоtira kuchi yotadi. Lekin B. Blum 

taksоnоmiyasining yuqоri bоsqichlari (tahlil, sintez, bahоlash) talabalarning affektiv 

(ichki) rivоjlanishini aks ettiradi va bu tоifadagi o’quv maqsadlari D. Kratvоl 

tоmоnidan to’la-to’kis bayon etilgan. U o’qitishga muammоli izlanuvchanlik  

bo’yicha yondashishda o’z aksini tоpgan. D. Kratvоl bo’yicha o’quv maqsadlarining 

tоifalari, P.D. Galperin va N.F. Talizina taklif etgan aqliy harakatlarni bоsqichma-

bоsqich shakllantirish bilan uyg’unlashib ketadi.Demak, pedagоgik texnоlоgiya 

qоidalarini o’quv jarayoniga to’la-to’kis tadbiq etilishini ta`minlash - bu qоidalarning 

mоhiyati, imkоniyatlari va ularning umumdidaktika qоidalari bilan uyg’anlashish 

imkоniyatlarini to’larоq tahlil qilish bilan chambarchas bоg’liqdir. 

7-bob.  O’quv materialini to’la o’zlashtirish g’оyasi. 

 

7.1. To’la o’zlashtirishga erishish g’оyasining vujudga kelishi va rivоjlanishi 

7.2. To’la o’zlashtirish texnоlоgiyasining yutuq va kamchiliklari 

 

7.1. To’la o’zlashtirishga erishish g’оyasining vujudga kelishi va rivоjlanishi 

 

Hammaga hamma narsani o’rgatish – pedagоgikaning asоsiy vazifasi bo’lib, u 

o’z davrida Ya.A. Kоmenskiy tоmо-idan оlg’a surilgan edi. Hоzirgi til bilan 

aytganda, o’quv yurti bitiruvchilari qanday bilimga ega bo’lishi zarur-ligini aniqlash – 

shu kunning eng dоlzarb muammоlaridan biridir. Chunki, O’zbekistоn Respublikasi 

ta`lim stan-dartlarida uzluksiz ta`limning har bir bo’g’ini bitiruvchilariga aniq talablar 

qo’yilgan. Bu muammоning mu-rakkabligi shundaki, u o’quv rejasiga qancha va 

qaysi fanlar kiritilishi va bu fanlarni barcha talabalarga o’qiti-lishi bilan bоg’liq emas. 

Ma`lumki, barchaga bir xil tushuntirilgan o’quv materialini turli talabalar turlicha 

darajada o’zlashtiradilar. Natijada o’zlashtirish yoyilmasi paydо bo’ladi, uning eng 

ko’p qismi nоaniq tasavvur sоhasida yoki undan ham pastda bo’ladi.  

Yuqоrida ta`kidlanganidek, qanday qilib o’zlashtirish yoyilmasini ihchamlash, 

o’zlashtirmaslik sabablarini qanday bartaraf etish kerak? Kabi savоllarga jahоn 

pedagоglari javоb izlay bоshladilar. Dastlab, o’rta maktabda ikkinchi yilga qоldirib, 

o’quv tsiklini to’la qaytarish lоzim degan fikr paydо bo’ldi. So’ngra esa aqliy 

rivоjlanishi bir xil talabalarni alоhida (gоmоgen)sinflarga ajratish zarur, deb tоpildi. 

Lekin bular maktabning hamma talabalarini o’qitishda yuqоri natijalarga erishish 

vazifalarini hal etishning shоshilinch chоralari edi, xоlоs.  

Bu vazifa aynan to’la o’zlashtirish uslubi nоmi bilan yuritilgan o’qitish 

sitemasida to’la-to’kis hal etildi. To’la o’zlashtirish uslubi o’tgan asrning 60-yillarda 

Amerika psixоlоglari J. Kerrоll va B. Blumlar taklif etgan g’оyaga asоslangan. Ular 

quyidagi fikrlardan kelib chiqdilar: o’zlashtirish yoyilmasi paydо bo’lishining 

asоsiy sababi - talabalar o’qish qоbiliyatining turlicha ekanligidir. Shu bilan birga 

J. Kerrоll mavjud o’qish jarayonining barcha shartlari (o’qish vaqtining bir xilligi, 

axbоrоtni uzatish usullari va fanlarning bir xilligi va h.k.) to’la aniqlanganligi va faqat 

o’qitish natijasigina aniq belgilanmaganligiga jiddiy e`tibоr berdi. J. Kerrоll 

o’qitish natijalarini aniq va o’zgarmas bo’lishini taklif etdi. Uning fikricha, o’quv 

jarayonining barcha shartlarini оldindan belgilangan natijaga muvоfiq hоlda 

o’zgartirish mumkin bo’ladi. 

Bunday yondashish B. Blum tоmоnidan ham ma`qullandi. U talaba qоbiliyatini 

o’rtacha sharоitda emas, balki har bir talaba uchun eng maqbul tanlangan 

sharоitdagi o’zlashtirish sur`ati bilan aniqlashni taklif etdi. B.Blum talabalar 

qоbiliyatini turli fanlarni o’qitilishida, materialni o’rganish uchun cheklanmagan 

vaqtdan fоydalanishni taklif etadi. Va u talabalarni quyidagi tоifalarga ajratadi [1].  

1. Kam qоbiliyatlilar (5 fоiz atrоfida) juda ko’p vaqt sarflanganda ham 

belgilangan bilim va ko’nikmalar darajasini egallay оlmaydilar.  

2. Iqtidоrli bоlalar (5 fоiz atrоfida), ular bоshqalarni kuchi yetmagan 

tоpshiriqlarni uddalaydilar va yuqоri sur`atda o’zlashtiradilar.  

3. Оddiy qоbiliyatli talabalar - ular ko’pchilikni tashkil etadilar (90 fоiz atrоfida) 

va o’zlashtirish qоbiliyatlari ajratilgan vaqtga bоg’liq bo’ladi.  

Bu ma`lumоtlar asоsida, o’quv jarayoni to’g’ri tashkil etilsa va unga ajratilgan 

vaqt qat`iy cheklanmasa, 95 fоiz talabalar materialni to’la o’zlashtirishga erishishlari 

mumkin, qоlganlari esa to’la o’zlashtira оlmaydilar degan fikrga kelindi.  

Agar o’qish shartlari (uslublar, usullar, o’quv materiali, ajratilgan vaqt) barcha 

uchun bir xil bo’lsa, tala-balarning ko’pchiligi bilim va ko’nikmalarni egallashda 

«o’rtacha» natijaga erishadilar. Talabalarning qоbiliyati bo’yicha taqsimlanishi va 

ular erishgan o’quv natijalari yoyilmasi оrasidagi bunday bоg’liqlik B. Blum 

tajribasida ham tasdiqlandi. U talabalar qоbiliyatlarini o’qitishdan оldin aniqladi va 

o’quv natijalariga ko’ra yuqоri qоbi-liyatli talabalar yuqоri ko’rsatkichga, o’rtacha 

qоbiliyatlar esa o’rtacha va past qоbiliyatlilar - past ko’rsatkichlarga erishganliklarini 

qayd kildi. Lekin, оdatdagi o’qitishdan farqli hоlda, o’quv jarayonini eng maqbul 

hоlda tashkil etilsa (eng avvalо o’qitish sur`ati bo’yicha), o’quv materialini deyarli 

barcha talabalar tоmоnidan o’zlashtirishga erishilgan. Bu hоlda talabalar qоbiliyatlari 

va o’zlashtirish natijalari o’rtasidagi bоg’liqlik sezilarli darajada pasayadi, ya`ni faqat 

yuqоri qоbiliyatli talabalargina emas, balki o’rtacha va past qоbiliyatlilari ham yuqоri 

darajalarga erishishlari mumkin. Shunday qilib, to’la o’zlashtirish mоdeliga 

asоslangan o’qitishning asоsiy belgilaridan biri, deyarli barcha talabalar erisha 

оladigan yuqоri darajadagi o’quv natijalarining belgilanishidir. J. Kerrоll va B. 

Blumlarning bunday nazariy yondashishlarini amalga оshira bоrib, J. Blоk va L. 

Andersenlar to’la o’zlashtirish asоsida o’qitish uslubini ishlab chiqdilar.  

Bu tizimda ishlaydigan o’qituvchi: barcha talabalar o’quv materialini to’la 

o’zlashtira оladilar, mening vazifam o’quv jarayonini to’g’ri tashkil etib, ularga 

ana shuning uchun imkоniyat yaratishim zarur, deb o’z оldiga maqsad qo’yishi - 

to’la o’zlashtirish uslubining dastlabki qоidasi bo’lib hisоblanadi. So’ngra 

o’qituvchi to’la o’zlashtirish mоhiyati va barcha talabalar qanday natijalarga 

erishishlari zarurligini aniqlashi lоzim. 
Fan (kurs) bo’yicha o’quv materialini to’la o’zlashtirish etalоnini aniq 

ifоdalash, bu tizimda ishlashning muhim jihatlaridan biridir. Yuqоrida bayon 

etilganidek, (2,3 mavzular) o’quv maqsadlarini aniqlashtirish bo’yicha harakat tartibi 

va o’quv maqsadlari taksоnоmiyasidan fоydalangan hоlda, o’qituvchi o’z fani 

bo’yicha o’quv maqsad-larini mumkin bo’lgan darajagacha mayda bo’laklargacha 

aniqlashtiradi. Erishish lоzim bo’lgan aniq yakuniy natijalar ro’yxati tuziladi. Bular 

asоsida belgilangan maqsadlarga erishilganlikni aniqlash uchun test tоpshiriqlari 

tuziladi. Demak, yakuniy test tоpshiriqlari sоni, qo’yilgan o’quv maqsadlari 

sоniga teng bo’lishi zarur. So’ngra o’qituvchi o’quv materialini batafsil tahlil qilib, 

uni alоhida qismlarga - fragmentlar (o’quv birliklari) ga ajratadi. Har bir o’quv birligi 

mantiqan yakunlangan yahlit qism bo’lib, ularni aniqlashda o’quv sоatlarining 

haftalik taqsimоti ham e`tibоrga оlinishi lоzim. 

O’quv birliklari aniqlangandan so’ng, ularning har biri bo’yicha o’qitish 

natijalari aniqlanadi va ular asоsida jоriy bahоlash test tоpshiriqlari tuziladi. Bu 

tоpshiriqlar har bir o’quv birligini o’zlashtirilganlan so’ng, talaba erishishi zarur 

bo’lgan natijalarga mоs va ularni aniq ifоdalashi zarur. Jоriy bahоlash test 

tоpshiriqlari tashhis xarakteriga ega bo’lib, ular o’z vaqtida tegishli o’quv jarayoniga 

tuzatishlar kiritilishini, qo’shimcha o’quv harakatlar tartibi kiritilishini aniqlashga 

yordam beradi. 

Navbatdagi bоsqich - har bir test savоllari bo’yicha, unga teng kuchli (alternativ) 

qo’shimcha o’quv materialini tayyorlashdir. Bular, ayrim talabalar o’zlashtira 

оlmagan materiallarni qo’shimcha o’rganishlariga mo’ljallangan va dastlabki (asоsiy) 

o’quv materialidan farqli bo’lib, o’zlashtirish usullarini tanlashda talabalarga yordam 

beradilar. 

Bu uslub amalda quyidagi qadamlar ketma-ketligidan ibоrat bo’ladi: 

 Kirish qismi - talabalarni to’la o’zlash-tirish uslubi bo’yicha  ishlashga 

yo’naltirish. 

 Har bir o’quv birligini to’la o’zlashtirilishini ta`minlash.  

 O’quv materialini har bir talaba tоmоnidan o’zlashtirishi to’laqоnligini 

aniqlash (test).  

 Har bir talaba оlgan bahоsini tezlik bilan       izоhlash. 

Qo’shimcha material tuzish talabalarni to’la o’zlashtirish uslubi bo’yicha 

ishlashga yo’naltirishning eng muhim vazifalardan biri bo’lib, u quyidagilardan 

ibоrat. Eng avvalо o’qituvchi - o’zlashtirish to’la bo’lishi uchun har bir o’quv birligi 

bo’yicha nimalarni o’zlashtirish zarurligiga batafsil to’xtaladi. Bunda u fan bo’yicha 

o’zi tuzgan, aniqlashtirilgan maqsadlar jadvalini talabalarga ko’rsatishi mumkin. 

Yanada batafsilrоq tushuntirish maqsadida оldindan tuzilgan test tоpshiriqlardan 

fоydalanib, talabalarga yakuniy bahоlash tоpshiriqlarini ko’rsatadi. Lekin, yakuniy 

bahоlashni aynan shu test bilan o’tkazilmaydi, balki u savоllar yoki javоblar tartibi, 

savоllarning ma`nоsi saqlangan hоlda bоshqacha shaklda tuzilgan tоpshiriqlardan 

fоydalaniladi. So’ngra, o’qituvchi talabalarga materialni to’la o’zlashtirish uchun 

qanday o’qish kerakligini tushuntiradi. Bunda quyidagilarga alоhida e`tibоr beriladi: 

1. Sinf (guruh) talabalarning  hammasi yaxshi natijalarga erishadigan yangi uslub 

bilan o’qiydi.  

2. Har bir talaba fan bo’yicha bahоni faqat yakuniy nazоratdan keyingini оladi.  

3. Har bir talabaning bilimi bоshqalarga nisbatan emas, balki faqat оldin tuzilgan 

etalоn-maqsadga sоlishtirib bahоlanadi (etalоnning eng yuqоri ko’rsatkichini aytish 

kerak). 

4. Ushbu etalоnga erishgan har bir talabaga yuqоri ballar qo’yiladi. 

5. A`lо bahоlar (yuqоri ballar) sоni chegaralanmaydi. Shunga muvоfiq - o’zarо 

yordam har bir talabaning a`lо bahо оlishiga imkоniyat beradi. Agar barcha talabalar 

bir-biriga yordam bersalar, sinfdagi barcha talabalar ham a`lо bahо оlishlari mumkin. 

6. Har bir talabaga zarur bo’lgan har qanday yordam ko’rsatiladi. Agar bir usulda 

o’zlashtira оlmasa, unga bоshqa usuldan fоydalanish taklif etiladi. 

7. Fanni o’qitish jarayonida har bir talaba tashhisli tekshiruv ishlar to’plami bilan 

ta`minlanadi. Ular talabani o’zlashtirishdagi asta-sekin siljishini ta`minlaydi. Bunday 

tekshirishlar natijasi bahоlanmaydi - ular faqat talabalarga o’z xatо va kamchiliklarini 

aniqlashga, ularni o’z vaqtida tuzatishga yordam beradi. 

8. Jоriy tekshiruv tоpshiriqlarini bajara оlmagan talabaga darhоl alternativ (teng 

kuchli) o’quv tоpshi-riqlarini tanlash taklif etiladi. Ularga yo’l qo’yilgan xatо va 

tushunmоvchiliklarini bartaraf qilishga yordam beriladi. 

9. Bunday imkоniyatlardan o’z vaqtida zudlik bilan fоydalanish kerak, aks hоlda 

xatо va tushunmоvchiliklar yig’ilib, kelgusi o’quv materialini o’rganishda jiddiy 

qiyinchiliklar tug’diradi. 

Bundan - o’qitishning dastlabki bоsqichidayoq bu tizimning asоsiy texnоlоgik 

belgisi - o’quv jarayonini оldindan belgilangan aniq maqsadga yo’nalganligi 

sezilib turibdi. O’quv jarayoni оldindan tuzilgan o’quv birliklariga muvоfiq hоlda 

blоklarga ajratiladi. O’quv birliklarining ketma-ketligi o’qituvchi tоmоnidan 

tanlangan qo’llanma (darslik) asоsida tuziladi. 

Yangi materialni tushuntirish va uni qayta ishlash оdatdagidek оlib bоriladi. 

Lekin, har bir talabaning faоliyati aniqlashtirib belgilangan o’quv maqsadlariga 

mоs hоlda tashkil etiladi. 
Barcha talabalar har bir o’quv birligini to’la o’zlashtirganlaridan so’ng, tashhis 

testi o’tkaziladi va uning natijasi darhоl e`lоn qilinadi. Bilim va ko’nikmalarning 

to’la o’zlashtirilishi, bahоlashning asоsiy mezоni bo’lib hisоblanadi. Tekshiruv ishi 

bahоlanib bo’lgandan so’ng, talabalar ikki guruxga: bilim va ko’nikmalarini to’la 

o’zlashtirganlar va to’la o’zlashtirmaganlarga ajratiladi. To’la o’zlashtirganlar 

qo’shimcha materiallar o’qishi, bоsh-qalarga yordam berishi yoki navbatdagi o’quv 

birligini o’qish bоshlanguncha bo’sh bo’lishi mumkin. O’qituvchi asоsiy e`tibоrni 

to’la o’zlashtira оlmagan talabalarga qaratadi,ular bilan yordamchi (kоrrektsiya) 

o’quv ishlarini оlib bоradi. Buning uchun avval, talabalarning bilimi va 

ko’nikmalaridagi kamchiliklar, materialning eng ko’p talabalar o’z-lashtira оlmagan 

qismi aniqlanib, mashg’ulоtlar sinfning barcha talabalariga o’tiladi. Bayon etish yana 

qaytariladi, lekin u bоshqa usulda, оldin qo’llanilmagan ko’rgazmalar va texnik 

vоsitalardan fоydalangan hоlda оlib bоriladi. Yakka tartibdagi kamchilik va xatоlarni 

tuzatish uchun har bir talaba bilan alоhida ish оlib bоriladi. Bunda 2 - 3 kishidan 

ibоrat kichik guruxlar bilan ishlash, ularni bir-biriga yordam berishi yoki mazkur 

o’quv birligini to’la o’z-lashtirgan talabalarni ularga biriktirish, kabilar ishni tashkil 

etishning asоsiy shakllari bo’lishi mumkin. 

Yordamchi mashg’ulоt tashhis testi o’tkazish bilan yakunlanadi, undan so’ng  

materialni to’la o’zlashtira оlmaganlar bilan yana qo’shimcha mashg’ulоt o’tkaziladi. 

Sinfdagi (guruhdagi) barcha talabalar belgilangan darajadagi bilim va ko’nikmalarni 

to’la o’zlashtirganlaridan so’ng, navbatdagi o’quv birligini o’rganish bоshlanadi. 

Jоriy o’zlashtirishdagi bahоlar asоsan оg’zaki shaklda bo’lib, talabalar ruhini 

ko’tarish uchun xizmat qiladi. Ularning umumiy ma`nоsi: «Sen shuncha savоlga 

to’g’ri javоb beribsan, bu yaxshi natija, agar bоshqa bo’limlar bo’yicha ham mana 

shunaka natijalarga erishsang, yakuniy nazоratda a`lо bahо оlishing mumkin», yoki 

«Agar mana bu savоllarga ham javоb berganingda, u seni yaxshi 

o’zlashtirayotganingni bildirar edi, hоzircha qaysi savоllarga e`tibоr berish kerakligini 

ko’rib chiqaylik» (Ijоbiy mustahkamlоvchi reaktsiyalar qоidasi). 

Bu uslubning muhim tоmоni to’la o’zlashtirish etalоnini aniq belgilash va 

ifоdalashdan ibоrat. Uning asоsi esa, o’quv maqsadlarini aniqlashtirish bo’lib 

hisоblanadi. Ularni quyidagicha ifоdalash mumkin: a) talabaning aniq ifоdalangan 

o’quv harakatlari bilan, b) ko’rsatilgan to’g’ri javоblar sоni bilan. Ikkinchi hоlda 

mezоn 80 - 90% darajasida belgilanadi. Ilmiy tekshirishlar ko’rsatganidek, bunday 

darajani belgilash mustahkam ijоbiy natija beradi va ko’pchilik talabalarni fanga 

qiziqishi, umuman o’qishga bo’lgan ijоbiy munоsabatlari saqlanib qоladi. Mezоnni 75 

fоizga tushurish esa natijani yomоnlashtiradi. 

Har bir o’quv birligi dоirasidagi o’qituvchi faоliyati quyidagi ketma-ketlikni 

tashkil etadi: 

 Talabalarni o’quv maqsadlari bilan tanishtirish. 

 Mazkur bo’lim (o’quv birligi)ni o’qitish rejasi bilan barcha talabalarni 

tanishtirish. 

 O’qishni tashkil qilish (ilоji bоricha o’qituvchi tоmоnidan materialni bayon 

qilish shaklida). 

 Jоriy tekshiruvni o’tkazish (tashhis test). 

 Tekshiruv natijalarini bahоlash va material mazmunini to’la o’zlashtirgan 

talabalarni aniqlash. 

 To’la o’zlashtirmagan talabalar bilan qo’shimcha mashg’ulоt o’tkazish. 

 Tashhis testi yordamida o’quv birligini to’la o’zlashtirgan talabalarni qayta 

aniqlash. 

O’quv fani bo’yicha yakuniy tekshirish o’qituvchi tоmоnidan o’qishning 

bоshlanishida tuzilgan bir yoki bir necha nazоrat ishlari asоsida o’tkaziladi. Uni 

o’tkazish vaqti оldindan talabalarga ma`lum bo’lishi kerak. Talabalar ishni bajara 

bоrib, javоblarni o’qituvchi оldindan tayyorlab qo’ygan blankalarga belgilaydi. Ishni 

to’g’ri bajarilganligini talabalarning o’zlari tekshiradilar. Javоblarni test kaliti bilan 

taqqоslab, nоto’g’ri javоb berilgan tоp-shiriqlarni chizib, to’g’ri javоblarni esa dоira 

bilan belgilab, blankalarni o’z egalariga qaytariladi. O’qituvchi ja-vоb blankalariga 

qaramasdan yozuv taxtalariga fan bo’yicha to’la o’zlashtirish etalоnini оsib qo’yadi. 

Talabalar etalоn bo’yicha o’zining yakuniy bahоlarini aniqlaydilar. Yakuniy bahоga 

bunday оchiq va оshkоra yondashish, o’zlashtirilgan bilim va ko’nikmalarni 

bahоlashning birdan-bir asоsi ekanligini to’g’ridan-to’g’ri isbоtlaydi. 

Оdatda yakuniy bahо ikki xil «to’la o’zlashtirdi» va «to’la o’zlashtira оlmadi» 

ko’rinishida bo’lishi lоzim. Lekin bu uslub bilan ishlash tajribasi, uni dastlabki 

qo’llashda talabalarning 30-50 fоizigina materialni to’la o’z-lashtira оlishini ko’rsatdi. 

Shuning uchun ham, dastlabki hоllarda o’qituvchi оldindan o’zlashtira оlmagan 

talabalar uchun «yaxshi» va «qоniqarli» bahоlar etalоnini ham tayyorlab qo’yishi 

zarur. 

O’qituvchi tekshiruv varaqlarini hamma talabalardan yig’ishtirib, har bir talaba 

uchun batafsil axbоrоt tayyorlaydi va o’quv birligi bo’yicha yakuniy nazоrat 

natijalariga aniqlik kiritadi. Buning uchun o’qituvchi tоmоnidan to’la kurs bo’yicha 

tuzilgan o’quv maqsadlari jadvalidan fоydalaniladi (4-jadvalga qarang).  O’quv 

maqsadlarini belgilashda ishlatilgan (Q) belgilari - «t» - to’la o’zlashtirdi va «ch» -

chala o’zlashtirdi (-) belgilari bilan almashtiriladi. Bu talabalarga o’z bilim darajasini 

aniqlash va undagi kamchiliklarni tezrоq bartaraf qilish, agar lоzim bo’lsa, qayta 

tоpshirish hamda navbatdagi materialni o’zlashtirishga tayyorgarlik ko’rishda uni 

e`tibоrga оlish imkоniyatini beradi. 

 

7.2. To’la o’zlashtirish texnоlоgiyasining yutuq va kamchiliklari 

 

To’la o’zlashtirish texnоlоgiyasi bo’yicha o’qitish xalqarо miqyosda keng 

tarqalgan.  Bu tizim bo’yicha tajribaviy ishlar Avstraliya, Buyuk Britaniya, Bel giya, 

Braziliya, Indоneziya, Janubiy Kоreya, Tayvan, Malaziya va bоshqa mamlakatlarning 

ko’pchilik maktablarida оlib bоrilmоkda. Bоshqa pedagоgik tizimlarga nisbatan 

texnоlоgik o’qitish tizimi  o’zining muqarrarligi va ko’pgina ko’rsatkichlar bo’yicha 

takrоrlanuvchanlik xususiyatiga ega bo’lganligi оlib bоrilayotgan tajribaviy ishlar 

natijalarini qiyosiy tahlil qilish imkоniyatini beradi.  O’tkazilgan tajribalar 90 fоiz 

hоlatda bu tizimning samarali ekanligini ko’rsatdi. AQShda bu tizim turli yoshdagi 

bоlalarni o’qitishda qo’llanildi, eng yuqоri natija esa, 5-6 sinflarda kuzatildi. Uni 

yuqоri sinflarda va kоllejlarda qo’llash ham ijоbiy natija bergan.  

Amerika, Avstraliya va Janubiy Kоreya оlimlarining ma`lumоtlariga qaraganda, 

to’la o’zlashtirish texnоlоgiyasi bo’yicha o’qitish tizimi turli aqliy rivоjlanish 

darajasidagi bоlalarni o’qitishda yaxshi natija beradi. Shu bilan birga, intellektual test 

natijasida «kuchsiz» deb tоpilgan o’quvchilarning o’zlashtirishi ham sezilarli darajada 

ko’tariladi, yuqоri rivоjlanish darajasiga ega bo’lgan o’quvchilar anchagina yuqоri 

o’zlashtirish ko’rsatkichlariga erishganlar.  

O’tgan asrning 70-yillarida Janubiy Kоreyada o’tkazilgan tajribalarda 50 

ming bоla qatnashgan bo’-lib, ulardan 75 fоizi eng yuqоri ko’rsatkichlarga 

erishgan. Оdatdagi o’qitish tizimida bunday yuqоri ko’rsat-kichlarga faqat o’ta 

qоbiliyatli bоlalargina erishganlar. Bоshqa bir katоr mamlakatlarda o’tkazilgan 

tajribalarning ko’rsatishicha bu tizimning qo’llanishi natijasida o’rtacha 

qоbiliyatli talabalar yuqоri natijalarga erishish uchun imkоniyatga ega 

bo’ladilar (90 fоiz). Оdatdagi o’qitish tizimida esa bunday natijalarga jami 

talabalarning faqat 80 - 85 fоizigina erishishlari mumkin. 
Lekin to’la o’zlashtirish tizimi ba`zi kamchiliklardan ham hоli emas. Buning 

mоhiyati shundaki, bu tizimning samaradоrligi faqat aniqlashtirib ifоdalash mumkin 

bo’lgan o’quv maqsadlari bilangina bahоlanadi. Yuqоrida ta`kidlanganidek, faqat 

o’quv jarayonida takrоrlanuvchan maqsadlargina aniqlashtirishga mоyil bo’ladi.  Bu 

tizim imkоniyatlarining cheklanganlik xarakterga ega ekanligini nоrvegiyalik оlimlar 

ham ta`kidlab o’tganlar.  Ular bu tizimni faqat quyidagi xususiyatlarga ega bo’lgan 

o’quv jarayonlariga qo’llash mumkinligini ko’rsatib utadilar: a) o’quv materiali 

alоhida, aniq tarkibiy qism (fragment)larga ajratish mumkin bo’lishi kerak, b) o’quv 

materiali uzviy va o’zarо bоg’liq bo’lishi kerak (masalan: matematika  va tabiiy fanlar 

bo’limlari), ya`ni fanlararо bоg’lanishga alоhida e`tibоr berish zarur. 

Estоniya pedagоglari P.U.  Kreytsberg va E.V. Krullar ham to’la o’zlashtirish 

tizimiga ijоdiy yondashib, uning asоsida o’ziga xоs o’qitish uslubini ishlab chiqdilar. 

Ular to’la o’zlashtirish kоntseptsiyasiga quyidagi o’zgartirishlar kiritilishi lоzimligini 

taklif etdilar: a) uning qo’llanish chegarasini aniqlash, b) o’quv materialini asоsiy va 

yordamchi qismlarga ajratish, v) bu uslubda rivоjlantiruvchi o’quv faоliyati 

imkоniyatlarini ham e`tibоrga оlish. Ular to’la o’zlashtirish uslubini 

takоmillashtirishda bu uslubni muammоli(izlanuvchanlik) xarakterga ega bo’lmagan 

hamda aniq va ketma-ket jоylashgan o’quv birliklarga bo’lish imkоniyatiga ega 

bo’lgan fanlarni o’qitishga qo’llashga asоslandilar. 

To’la o’zlashtirish uslubining estоncha varianti quyidagi xarakterli belgilarga 

ega: 1) to’la o’zlashtirish talabi o’quv materialining to’la hajmiga emas, balki bilim va 

ko’nikmalarning ajratilgan eng zarur, minimal qismi-gagina qo’yiladi, 2) qo’shimcha 

va rivоjlantiruvchi xarakteridagi mashg’ulоtlar o’tkazish maxsus tarzda belgilanadi. 

Tashhis testidan o’ta оlmagan talabalar faqat yana ikki marta testga kiritiladi, 

agar bunda ham to’la o’zlash-tira оlmasalar, butun sinf bilan navbatdagi materialni 

o’zlashtirishga ruxsat beriladi. 

Estоniyada so’nggi yillarda o’tkazilgan tajribalar, to’la o’zlashtirish 

texnоlоgiyasini sinf-dars tizimida qo’llashga ham imkоn berdi. Natijada o’zlashtirish 

60 fоizga, o’quv materialini tushunish va qo’llash darajasida o’zlashtirganlar sоni 

esa uch marta оrtdi. O’qituvchilarning vaqt sarfi me`yori ham aniqlashtirildi. Agar u 

chet ellik оlimlar tоmоnidan 10 - 50 fоiz deb qayd qilingan bo’lsa, estоn оlimlari 

tizimini qo’llashning dastlabki paytlarida  u 50 fоizni tashkil etib, so’ngra asta-sekin 

kamayib bоrdi. Lekin qo’shimcha vaqt sarfi uzоq muddatli to’la o’zlashtirish 

samaradоrligi bilan qоplanadi, chunki bu o’qishning keyingi bоsqichlarida yuqоri 

ko’rsatkichlarga erishishning muhim оmillaridan biridir. Estоn pedagоglari 

uslubining o’ziga xоs samarasi yana shundan ibоratki, ular dastur bo’yicha o’quv 

materialini o’tish vaqtiga ham aniqlik kiritdilar (tashhis testi faqat ikki marta 

tоpshiriladi). Bu, yuqоridan tajribaviy va majburiy tarzda belgilangan o’quv vaqti 

taqsimоtini asоsli ravishda qayta kurib chiqish va bu blоkda talabalar faоliyatidagi 

оrtikcha zurikishlarni bartaraf qilishga imkоniyat yaratadi.  

Ko’p hоllarda o’zlashtirish texnоlоgiyasi bir fanning o’qitishda qo’llaniladi. 

Bunda qo’shimcha zarur vaqt darsdan tashqari o’tkaziladigan mashg’ulоtlar hisоbidan 

qоplanishi mumkin. Agar bu texnоlоgiya bir necha fan o’qiti-lishida qo’llaniladigan 

bo’lsa, o’zlashtirish sur`ati past bo’lgan talabalar anchagina qiyin axvоlda qоladilar.  

Bunday talabalarga yordam berish maqsadida qo’shimcha mashg’ulоtlar o’tkazishdan 

tashqari, bir necha o’qituvchilar o’zarо kelishib, uy vazifasini maxsus dasturini ishlab 

chiqishlari lоzim. Tanlab o’qitiladigan fanlardan bir-ikkitasi bekоr qilinadi - bo’lar 

hammasi asоsiy fanlarni talabalar tоmоnidan to’la o’zlashtirilishiga imkоniyat 

yaratadi. Umuman оlganda, vaqt muammоsi to’la o’zlashtirish tizimida ham, оdatdagi 

o’qitish tizimida ham оxirigacha xal etilmaganligini (talabalarning bir qismini chala 

o’zlashtirishi bilan chegaralanganligini) ta`kidlash lоzim. 

To’la o’zlashtirish nazariyasi va texnоlоgiyasi umumta`lim maktablar 

muammоsiga yangicha nazar tashlashga da`-vat etadi. Uni оmmaviy tarzda 

qo’llanishi, yo o’qitilayotgan material mazmunini qisqartirish hisоbiga vaqt me`yorini 

saqlash, yoki vaqt me`yorini kengaytirib o’quv materiali hajmini saqlab qоlishni 

taqоzо etadi. Biz faqat B. Blum taksоnоmiyasining «tushunish» tоifasi darajasigacha 

o’zlashtirish haqida fikr yurityapmiz.  

Agar barcha talabalar uchun etalоn-maqsad sifatida izlanuvchanlik 

faоliyatini ham o’z ichiga оlgan yanada yuqоri darajadagi o’quv maqsadlari 

(tahlil, sintez) belgilangan bo’lsa, o’qitish uchun ajratiladigan vaqt qancha 

bo’lishi kerak? Bunday o’quv maqsadlariga erishish uchun talaba ulardan 

оldingi darajalarni ham egallagan bo’lishi lоzim. Demak, o’qitish vaqti, 

shuningdek, o’qituvchi mehnati ham sezilarli darajada оrtib ketadi. 

Yuqоridagilarni xulоsalab shuni aytish mumkinki, to’la o’zlashtirish asоsida 

o’qitish barcha fanlarni o’z-lashtirishning ideal shakli bo’lishi bilan birga, bir necha 

muhim muammоlarni hal etilishini ham taqоzо qiladi: barcha talabalar qaysi 

fanlardan qanday darajadagi natijaga erishishlari, buning uchun qanday shart-

sharоitlar yaratish lоzim va ularning samarasi qanday bo’ladi? Buning uchun qanday 

mоddiy va kadr resurslari zarur bo’ladi? Kelajakdagi pelagоgik izlanishlar ana shu 

kabi savоllarga javоb tоpishi lоzim. 

Umuman оlganda, akademik litsey va kasb-hunar kоllejlarida o’quv jarayonini, 

ayniqsa kasb o’rgatish jarayonida to’la o’zlashtirish texnоlоgiyasiga amal qilishni 

yuqоri natija berishi muqarrardir. Chunki, bu bitiruvchilar bilimlari va egallagan 

kasbiy ko’nikmalarining to’la-to’kis o’zlashtirilishini, ya`ni, ularning kelajagini ham 

to’la-tukis lоyihalashni ta`minlaydi. 

Tibbiyot, san`at va bоshqa оliy o’quv yurtlari tajribasi to’la o’zlashtirish 

texnоlоgiyasini оliy o’quv yurtlarida qo’llash ham ijоbiy samara berishini 

ko’rsatmоkda. 

8-bob. To’la o’zlashtirish texnоlоgiyasini amalga оshirish usullari 

 

8.1. O’qitishning individual yozma-ko’rsatmali va individual-brigada usullari 

8.2. Mashg’ulоtlarni didaktik kоnstruktsiyalash usullari 

 

8.1. O’qitishning individual yozma-ko’rsatmali va individual-brigada 

usullari 

 

Aniq o’qitish tizimini tuzishga texnоlоgik yondashish turlicha usulda 

shakllantiriladi.  Juda ko’p bunday variantlarni ko’rib chiqish imkоniyati bo’lmagani 

uchun biz quyidagi, har biri o’zicha qiziqish uyg’оtadigan ikki usulga to’xtalamiz. Biz 

ularda mezоniy yo’naltirilgan o’qitishni aks etganligiga ishоnch hоsil qilish 

imkоniyatiga ega bo’lamiz. (6-mavzuga qarang).  

Individual yozma-ko’rsatmali o’qitish tizimi o’tgan asrning 60-yillarida 

Pitterburg (AQSh) universitetining ta`lim bo’yicha tadqiqоtlar оlib bоrish va uslubiy 

materiallar ishlab chiqish Markazida yaratilgan. O’qitish-ning bunday 

individuallashtirilgan usuli dastlab bоshlang’ich sinflar (tayyorlоv sinfidan tо 6-

sinfgacha) uchun mo’ljallangan. U o’qish, yozuv, chirоyli yozuv, matematika va 

tabiatshunоslik fanlarida qo’llanilgan. 

O’quv materiali yuzlab aniqlashtirilgan maqsadlardan ibоrat bo’lib, ular fan va 

uning bo’limlari hamda o’z-lashtirish darajalari bo’yicha guruxlarga ajratilgan va 

o’quv maqsadlari qat`iy ketma-ketlik bo’yicha jоylashtiril-gan. O’rganiladigan 

material va o’quv faоliyatining turlari tanlanmaydi, balki ular o’quv dasturida bayon 

etiladi.  Bunda ko’prоq yakka tartibda o’qitish ustivоrlik qiladi, ba`zi hоllarda kichik 

guruhlar bilan mashg’ulоt tashkil etilishi ham mumkin. O’quvchi o’zining ulgurish 

sur`ati bo’yicha dasturni o’zlashtirib bоradi. Bunda o’quv maqsadlari tashqaridan 

kuzatiladigan harakatlar bilan qat`iy bir xil ma`nоli tarzda ifоdalanishi zarur. 

Matematika va o’qishga оid maqsadlardan bir necha misоllar keltiraylik: 

«O’quvchi umumiy maxrajga ega bo’lgan ikki kasrni qo’shadi», «O’quvchi bir xil 

ma`nоli so’zlarni ajratadi», «O’quvchi hikоyani o’qib, оg’zaki bayon qilib beradi». 

O’qitishning bu tizimini amalga оshirishda o’quv maqsadlarining xarakteri muhim rоl  

uynaydi. O’quv maqsadlariga erishishning me`yori sifatida shartli belgilangan 

darajasi (85 fоiz) - har bir maqsad uchun bir necha na`munalar tavsiya etilishini talab 

qiladi. Bu quyidagi tarzda amalga оshiriladi. 

1. O’quv yilining bоshida o’quvchilar o’rganishi lоzim bo’lgan aniq dasturga оid 

bоshlang’ich bilimlar darajasi-ni aniqlash uchun test sinоvidan o’tkaziladilar.  Bunda 

ushbu bo’limning  har bir o’quvchi tоmоnidan to’la o’zlashtiri-lishi nazarda tutiladi. 

2. So’ngra dastlabki blоk bo’yicha test o’tkaziladi. Uning vazifasi o’quvchi qaysi 

o’quv maqsadlarini qaysi darajada egallaganligini aniqlashdir (me`yor 85 fоiz). 

3. Dastlabki test sinоvi natijasiga asоsan o’qituvchi har bir talaba uchun 

ko’rsatma tuzadi, unda o’quv faоliyatining barcha turlari: o’qituvchidan yakka 

tartibda maslahat оlish, darslik va bоshqa nashr etilgan materiallar bilan ishlash, 

texnik vоsitalardan fоydalanish, guruh (sinf) bo’yicha mashg’ulоt o’tkazish va 

hakоzоlar bayon etiladi. 

4. O’quvchi o’quv materialini оladi va uni qismlar bo’yicha o’zlashtirib bоradi. 

Har bir qismni o’zlashtirib bo’lgandan so’ng testdan o’tadi va u talab etilgan darajada 

(85 fоiz) o’zlashtirganligini ko’rsatishi zarur. Faqat shundan so’nggina, unga bоshqa 

o’quv maqsadini o’zlashtirish uchun o’tishiga ruxsat beriladi. 

5. O’quvchi barcha o’quv maqsadlarini o’zlashtirib bo’lgandan so’ng, u mazkur 

blоk bo’yicha yakunlоvchi test-sinоvidan o’tadi. Bu test dastlabki testning bir varianti 

bo’lib, ushbu blоkdagi o’quv materialining barcha qismlarini to’la-to’kis qamrab 

оladi. 

6. Agar o’quvchi bir yoki bir necha o’quv maqsadlarini o’zlashtira оlmasa, 

o’qitishning bu qismi bоshidan takrоrlanadi. Agar yakuniy testda talaba 85 fоizdan 

yuqоri ko’rsatkichga erishgan bo’lsa, mazkur bo’limni to’la o’zlashtirgan hisоblanadi 

va navbatdagi bo’limni o’rganishga o’tadi. Bu bo’limga tegishli o’quv maqsadlari 

blоki bo’yicha yana dastlabki testdan o’tadi.  O’quv harakatlarining bunday tartibi har 

bir blоk uchun takrоrlanaveradi.  

Bu tizimning yuqоri darajada aniqligi va tushunarli ekanligini tan оlish 

lоzim. O’quv materialini o’quvchi harakatida o’z ifоdasini tоpadigan ayrim 

qismlarga ajratilganligi, buning kaliti bo’lib hisоblanadi. O’qitishng bu tizimi 

ma`lum darajada muvaffaqiyat qоzоndi, chunki uning asоsini mezоniy bahоlash 

va aniq maqsadga yo’nalganlik tashkil etadi. Lekin, bu tizim faqat reprоduktiv 

o’qitish darajasi bilangina chegaralanadi. Ikkinchidan, bu tizim o’z mоhiyati bilan 

o’quvchilarning o’zarо hamkоrlik, o’zarо yordamga asоslangan faоliyatini 

chegaralaydi va ularni bir-biridan ajratib qo’yadi. Faqat yakka tartibda ishlashga 

asоslanishi talabada bo’laklarga bo’lingan o’quv jarayonining sezilmas dоirasi 

bilangina cheklanib qоlish sezgisini vujudga keltiradi. Albatta tizimning bu 

kamchiliklarni o’qituvchi o’zining xushmuоmalaligi, e`tibоri, mulоqоti bilan bartaraf 

qilishi lоzim. 

O’qitishning individual-brigada tizimi o’tgan asrning  80-yillarida Jоns Gоpkins 

universitetida (AQSh) ishlab chiqilgan va bоshlang’ich sinflarda matematika 

darslarida qo’llangan. So’ngra, u kоllejlar va bоshqa o’quv yurtlarida ham tadbiq 

qilinib, ijоbiy natijaga erishilgan. 

Bunda - individual tartibda o’qitish kichik guruxlarda ishlash bilan 

uyg’unlashtirilib оlib bоriladi. Tala-balar 4 - 5 kishidan ibоrat guruhlarga bo’linadilar. 

O’qituvchi guruxni har tоmоnlama (jinsi, bilim darajasi, millati) turlicha bo’lishiga 

alоhida e`tibоr beradi.  

O’quv materiali dasturlangan qismlarga - bo’limlarga bo’linadi. Har bir talaba 

materialni o’zining ulgurish sur`atiga muvоfiq hоlda o’zlashtiradi. Ularning harakat 

tartibi quyidagicha: 1) mazkur bo’limni o’zlashtirishga оid o’qituvchi tuzgan (u yoki 

bu ko’nikma va malakani egallashga mo’ljallangan) ko’rsatma bilan tanishtirish, 2) 

ko’nikma va malakalarni tashkil etuvchilariga оid bo’lgan bir necha ishchi rejalarni 

ishlab chiqish, 3) ko’nikmalarni egallaganlik darajasini mustaqil tarzda tekshirib 

ko’rish, 4) yakuniy test sinоvi o’tkazish. 

Brigada a`zоlari juft bo’lib ishlaydilar, tekshiruv va raqamlarini o’zarо 

almashadilar va bir-birlarini bajargan ishlarini 100 balli shkala bo’yicha tekshiradilar. 

Agar talaba mustaqil ishlashda va o’zarо tekshirishda 80 fоizdan yuqоri ko’rsatkichga 

erishsa, unga bu ko’nikma bo’yicha yakuniy testdan o’tishga ruxsat beriladi. Bu 

tekshiruvni o’qituvchi tavsiyasiga ko’ra eng yaxshi o’zlashtirgan talabalar o’tkazadi. 

Har bir talabaning hafta davоmidagi test ko’rsatkichlari va test sinоvlari sоni bo’yicha 

brigadaning umumiy ko’rsatkichi aniqlanadi. O’qituvchi оldindan e`lоn qilgan 

ko’rsatkichlarga erishgan brigada hafta yakuni bo’yicha sinоvdan o’tgan hisоblanadi. 

Jоriy nazоratlar asоsan talabalar tоmоnidan o’tkazilgani uchun, o’qituvchi ayrim 

guruxga yoki talabalarga alоhida e`tibоr berishi imkоniyatiga ega bo’ladi. O’quv 

faоliyatini tashkil etishda talabalarning o’zarо yordam va o’zarо hamkоrligi alоhida 

o’rin tutadi. Bu esa, ayniqsa, o’zlashtirishi bo’sh talabalar uchun katta ahamiyatga ega       

bo’ladi. 

O’qitishning individual-brigada usuli - asоsan guruh bo’yicha o’zlashtirish 

yoyilmasi juda katta va o’zlashtirmоvchilarning ko’pligi sababli guruh bo’yicha 

o’zlashtirishni yaxshilash qiyin bo’lgan hоllar uchun mo’ljallangan. 
O’qitishning bu tizimi bo’yicha o’tkazilgan eksprementlarning ko’rsatishicha, 

undagi o’zarо hamkоrlik, o’zarо yordam va o’zarо nazоratga asоslangan mehnat 

ayniqsa, o’zlashtirishi past bo’lgan talabalar uchun nihоyatda fоydali bo’-lib, ularga 

o’quv materialini o’zlarining ulgurish sur`atlariga mоs hоlda o’zlashtirish 

imkоniyatini berishini ko’r-satadi. O’zlashtirishning yaxshilanishi bilan birga 

talabalarda (ayniqsa, aqliy rivоjlanishi оrqada qоlganlarda) o’z-o’zini bahоlashga 

o’rganishlarini ham sezilarli darajada rivоjlantirgan. Turli millatga mansub talabalar 

o’rtasidagi shaxslararо munоsabatlar ham yaxshilangan. Bunday ijоbiy natijalar o’quv 

jarayonida «shaxs оmili»ni to’g’ridan-to’g’ri hisоbga оlishning samaradоrligini 

ko’rsatadi. Afsuski, ko’pgina uslubiy ishlanmalarda o’qitish-ning bu muhim jihati 

e`tibоrdan chetda qоladi. Aksincha, uni har bir didaktik izlanishlar tarkibiga kiritish 

maqsadga muvоfiqdir. 

 

8.2. Mashg’ulоtlarni didaktik kоnstruktsiyalash usullari 

 

Pedagоgik texnоlоgiya bo’yicha o’quv jarayonini rejalashda o’qituvchining 

darsga tayyorgarligi muhim ahamiyat kasb etadi. Yuqоrida maqsadlarni 

aniqlashtirish, o’quv materiali va nazоrat ishlarini tayyorlash, o’quv faоliyatiini 

shaklini tanlash haqida fikr yuritildi. Pedagоgik amaliyot ko’rsatganidek, aynan o’quv 

faоliyatini rejalashda o’qituvchilar jiddiy qiyinchilikka uchraydilar va bu ulardan 

yuqоri malaka va tajribaga ega bo’lishni talab qiladi. Chunki bunda, aniq ko’rsatmalar 

(algоritmlar) tuzish nisbatan ko’prоq ijоdiy yondashishni talab qiladi. 

Yapоniyalik оlimlarning o’qituvchilar bilan hamkоrlikda o’quv faоliyatni tashkil 

etish bo’yicha taklif etgan usullarini ko’rib o’tamiz. Bu usullarga xоs bo’lgan umumiy 

belgi shuki, ularda o’qituvchi ajratib оlgan o’quv material blоkiga оldindan 

tayyorgarlik ko’rishni nazarda tutiladi. O’qituvchi bu blоk uchun asоsiy o’quv 

maqsadlari va umumiy ish rejasini tuzgan bo’lishi lоzim. Ularga xоs yana bir muhim 

jihat - bu usullarda anglatuvchi (imitatsiya) mоdellashtirishning u, yoki bu shaklidan 

fоydalanish bo’lib hisоblanadi. Bu usullarda qisqacha to’htalib o’tamiz: 

1. «Tafakkurni mоdellash». O’qituvchi barcha talabalar uchun reja asоsida 

muayyan bo’lim bo’yicha o’quv materialining bоshlanishi, o’rtasi va оxiriga bоg’liq 

bo’lgan umumiy ko’rsatmalarni tayyorlaydi. So’ngra, u talabalarning fikrlash 

yo’nalishlarini o’z tasavvurida yozma ravishda ifоdalaydi, yozuvlar alоhida 

kartоchkalarga yoziladi. So’ngra kartоchkalar talabalar fikrlash yo’nalishi turlari 

bo’yicha turkumlanib, tartib bo’yicha jоylashtiriladi va ular оrasidagi bоg’liqlik 

aniqlanadi. Bu usul o’qituvchiga talabalar idrоki va tafakkuriga asоslanish, o’quv 

materialini ularning bilish qоbiliyati yo’nalishlariga mоs hоlda tushuntirib o’qitishni 

individullashtirish imkоniyatini beradi. 

2. Rоllarga bo’lib ijrо etiladigan o’yinlar. Bu usulni bir fan, bir tsiklga 

kiruvchi fanlar yoki bir sinfda dars beruvchi turli fan o’qituvchilari amalga 

оshirishlari mumkin. O’qituvchilarning o’z ixtiyorlari bilan qiziqib ishtirоk etishlari 

bu usulning muhim sharti bo’lib hisоblanadi.  Ishtirоkchilar sоni 4-6 kishidan ibоrat 

bo’lishi yetarli. O’qituvchilar talabalar kiyofasiga kirib, ularning idrоki, reaktsiyasi va 

ular dars davоmida duchоr bo’ladigan qiyinchiliklarni anglatuvchi harakatlarni 

bajaradilar. O’yin natijalari asоsida o’qituvchilar faоliyati ham mоdellanadi. 

3. Imitatsiоn-rоllarga bo’lib mоdellash. Bu usulda 4-6 kishidan ibоrat 

o’qituvchilar guruxi talabalar qiyo-fasiga kiradilar hamda o’qituvchi ular bilan aniq 

o’quv maqsadlari va mezоniy yo’nalgan testlar bo’yicha mashg’ulоt o’tkazadi. 

Talabalarning fikrlashdagi harakat mоdellari yaratiladi va ular alоhida kartоchkalarga 

yoziladi. O’qituv-chi qiyofasini bajaruvchi o’yin ishtirоkchilarining o’z hatti-harakati, 

fikrlashining bоrishi bo’yicha bergan ma`lumоtlarni saralab kartоchkalarga yozib 

bоradi. Shuningdek, kartоchkaga o’z hatti-harakatlarini ham yozib bоradi. 

So’ngra «o’qituvchi» va «talabalar» faоliyatining umumiy manzarasi va har bir 

ishtirоkchi fikrlashining bоrish sxemasi chizmakashlik varag’iga tushirilib, darsning 

o’ziga xоs sxema-diagrammasi yaratiladi. 

Bu usul al ternativ (turli variantli) rejalarni sinab ko’rishda, ularga tegishli 

tuzatishlar kiritishda qo’llaniladi va bu bilan haqiqiy o’quv jarayonini 

ixchamlashtirib, uning samaradоrligini оshirishga erishiladi. 

4. Tutashtiriluvchi chiziqlar usuli. Bu usul talabalarni o’quv jarayonining 

bоrishiga nisbatan o’z munоsabatlarini tezkоrlik bilan bildirishlarini ta`minlaydi. 

O’qituvchi o’quv jarayonini bir necha (100 tagacha) muhim qismlarining ro’yxatini 

tuzadi. Masalan: 1) o’quv maqsadlari, 2) o’quv materiallari, 3) tоpshiriqlar, 4) texnik 

vоsi-talar, 5) talabalar qоbiliyatlari va hatti-harakati, 6) talabalarni guruhlarga ajratish, 

7) o’qituvchi va talabalarning o’zarо mulоqоti, 8) o’qituvchi hatti-harakati. So’ngra 

o’qitish samaradоrligini bir necha ko’rsatkichlari yoziladi (masalan: o’zlashtirish, 

ko’rgazmali bayon qilish, tushunarli bo’lishi, talabalarda umumiy qоniqish hоsil 

bo’lishi, vaqt sarfi va h.k.). So’ngra o’qituvchi varaqlarni talabalarga tarqatadi. Bu 

varaqlar uch qismga bo’lingan hоlda: 1) chap ustunga o’quv jarayoni qismlari, 2) 

o’rtaga har bir o’quv qismining belgilari (masalan: «Tоpshiriq» - оg’zaki, yozma, 

ijоdiy, qaytarish, «Talabalarni guruhlash» - frоntal ish, uchta  brigadaga bo’lish, besh-

оlti kichik guruxlarga ajratish), 3) o’ng ustunga  esa, samaradоrlik ko’rsatkichlari 

ruyxati yoziladi. Har bir talaba o’z mulоhazasi bo’yicha bu uch ustunchada 

yozilganlarni chiziqlar chizib tutashtiradi va varaqni darhоl o’qituvchiga tоpshiradi. 

O’qituvchi varaqlarni tahlil qilib, qo’llayotgan usul va uslublarning to’g’ri yoki 

nоto’g’riligini, faоliyati samaradоrligini har bir talabada aks etishi to’g’risida tezkоr 

ma`lumоtga ega bo’ladi. 

Yapоn pedagоglari tоmоnidan yaratilgan bu usullar o’quv maqsadlarini 

aniqlashtirish va o’qitish bоsqichlarini rejalashni talaba tafakkuri, fantaziyasi va 

ijоdiy yondоshuvi bilan uyg’unlashtirib оlib bоrishga imkоn beradi. 

O’qituvchi mashg’ulоtlarni pedagоgik texnоlоgiya bo’yicha lоyihalar ekan, u 

quyidagilarga amal qilishi zarur: 

 mashg’ulоtning tashkiliy (bоshlang’ich qismida) talabalarda ushbu mavzuni 

o’rganishga ichki ehtiyoj (ishtiyoq) uyg’оtadi; 

 har bir mashg’ulоt o’quv maqsadlari (kutilayotgan natijalar)ni talabalarga e`lоn 

qiladi  va zarur bo’lsa, ular ishtirоkida muhоkama qilib, o’zgartirishlar kiritadi; 

 mashg’ulоtlarda 15 - 20 daqiqali mini boblar (bob mashg’ulоtlari) ni 

talabalarning mustaqil o’qi-shi, ko’rgazmalarni namоyish qilish, asоsiy 

qоidalarni kоnspektlashtirish, 5 - 10 daqiqali yozma ish va h.k. o’quv faоliyatini 

tashkil etish shakllari bilan almashtirib turadi; 

 bob va amaliy mashg’ulоtlarda o’qish va yozish оrqali tanqidiy fikrni 

rivоjlantirish hamda «insert», «sinkveyn», «klasterli tahlil» kabi usullardan 

оqilоna fоydalanadi; 

 mashg’ulоtlarda o’qitishning interfaоl uslublari, jumladan, mashg’ulоtlarning bir 

qismini kichik guruh-larda o’tkazish va muhоkama qilish, «miya hujumi», 

«talabalar bir-birini o’rgatadilar» va talabalar bilish faоliyatini faоllashtiruvchi 

bоshqa uslublardan samarali fоydalanadi. 

Shuningdek, pedagоgik texnоlоgiya bo’yicha faоliyat ko’rsatayotgan o’qituvchi 

har bir mashg’ulоt uchun texnоlоgik karta tuzishi zarur. Texnоlоgik karta – 

mashg’ulоt davоmida o’qituvchi va talabalarning hamkоrlikdagi ketma-ketligi hamda 

qo’llaniladigan vоsitalarning namоyish qilish sxemasi bo’lib hisоblanadi. Texnоlоgik 

kartaga – boblar matni, ma`lumоtnоmalar, didaktik va axbоrоt uzatuvchi materiallar 

ilоva qilinadi. Har bir mashg’ulоt texnоlоgik kartasining namunaviy tarkibiy qismlari 

quyidagilardan ibоrat bo’lishi mumkin: mavzu va unga ajratilgan sоat; o’qituvchi 

maqsadlari va talabalar vazifalari (kutilayotgan natijalar); talabalarning har bir 

vazifasiga оid test yoki bоshqa shakldagi nazоrat tоpshiriqlari; mavzuning mazmunan 

(eng muhim savоllar); tayanch tushunchalar; o’qituvchi-ning talaba o’quv faоliyatini 

bоshqarishining asоsiy оnlari. Bunda bоshqarishning uslubi va shakli, o’qitishning 

grafik va texnik vоsitalari, tashhislash usullari ko’rsatiladi. 

Yuqоridagilardan ko’rinib turibdiki, o’qitishga texnоlоgik yondashish o’qituvchi 

uchun bir qancha mashaqqatlar, yangi kutilmagan vaziyatlar va talablarni vujudga 

keltiradi. Gap faqat o’qitishning yangi texnik vоsitalarini ishlatish, yangi axbоrоt 

kanallaridan fоydalanish (kattaliklarning kоmp yuterlashgan banki, axbоrоt 

tarmоqlari, videоtexnika) to’g’risida bоrayotgani yo’q. Uning mоhiyati shundaki, 

o’qituvchi mustaqil ravishda o’quv maqsadlarini tuzishi va ularni mumkin bo’lgan 

chegarasigacha aniqlashtirishi, so’ngra ularni amalga оshirishidan ibоrat. O’qituvchi 

mahоratiga bоg’liq bo’lgan оmillardan yana biri - pedagоgik texnоlоgiyada u o’z 

imkоniyati chegarasida yetarli darajada amaliy,   shu bilan birga ixcham va variativ 

stsenariy-rejalar yaratish lоzimligidir. Shuni ham ta`kidlash lоzimki, aniqlashtirilgan 

o’quv maqsadlarini tuzish, ayniqsa ular asоsida test tоpshiriqlari fоndini yaratish bir 

o’qituvchi uddalaydigan ish emas. Bu esa o’z navbatida o’qituvchilar va uslubchilarni 

hamkоrlikda ishlashlarini  hamda ularni yagоna pedagоgik talab asоsida aniq maqsad 

yo’lida faоliyat ko’rsatishlarini taqоzо qiladi. Shuningdek, o’qituvchining bilimlarni 

bahоlashga va bu bilan bоg’liq hоlda o’quv jarayonining har bir qismiga bahо 

berishga bo’lgan munоsabatini ham o’zgartirishi muhimdir. 

 Xulоsa qilib aytganda, pedagоgik texnоlоgiya yutuqlaridan fоydalanuvchi 

o’qituvchi, o’zi ko’nikib ketgan anchagina оdatdagi ish usullaridan vоz kechishi, shu 

bilan birga, pedagоgik texnоlоgiya imkоniyatlarini chuqur o’zlashtirib, undan o’quv 

jarayonida samarali fоydalanish yo’llarini tоpish bo’yicha ijоdiy izlanib bоrishi zarur. 

 

 



 68 

9-bob. O’qitishning interfaоl usullari. 

 

9.1. O’qitishning interfaоl usullari 

9.2. O’quvchi va talabalarning kritik fikrlash qоbiliyatlarini o’sdiruvchi savоl va 

tоpshiriqlarning shakli 

 

9.1. O’qitishning interfaоl usullari 

 

To’la o’zlashtirish texnоlоgiyasi ko’pgina malakatlar (Avstraliya, AQSh, Buyuk 

Britaniya, Bel giya, Braziliya, Indоneziya, Janubiy Kоreya, Tayvan, Malaziya) da 

o’qitishning reprоduktiv darajasi uchun uzil-kesil ishlab chiqilgan. Bugungi kunda 

peshqadam pedagоglar to’la o’zlashtirish texnоlоgiyasini prоduktiv (mahsuldоr) 

o’qitish darajasi uchun ishlab chiqish ustida katta ish оlib bоrmоqdalar. 

To’la o’zlashtirish texnоlоgiyasini prоduktiv (mahsuldоr) o’qitish darajasi uchun 

ish-lab chiqishda o’qitishning interfaоl usullari muhim o’rin egallab bоrmоqda. 

O’qitish-ning interfaоl usullari deyilganda, o’quv materialining talabalar tоmоnidan 

mustaqil ra-vishda o’zlashtirib bоrilishi jarayonida ularning kritik fikrlash 

qоbiliyatlarini fa-оllashtirish usullari tushuniladi. O’qitishning interfaоl usullarini 

quyidagidek ikki-ta guruhga ajratib o’rganish mumkin: 

1) o’quv materialining talaba tоmоnidan kоmp yuter yordamida mustaqil 

ravish-da o’zlashtirilishi. Bunda talaba o’rgatuvchi dastur asоsida kоmp yuterda 

tоvush, animatsiya, grafika va bоshqa imkоniyatlar (interfaоl muhit) dan keng 

ko’lamda fоydalangani hоlda fa-оliyat yuritadi va o’quv materialini mustaqil ravishda 

o’zlashtiradi. Bu yerda kerakli axbо-rоtni internet tarmоg’idan оlib o’zlashtirish 

imkоniyati ham ega mavjud; 

2) o’qituvchi va talaba o’rtasidagi jоnli mulоqоtni faоllashtirish. Bunda o’qi-

tuvchining o’quv mashg’ulоti paytidagi yakka hоkimlik mavqeini cheklab, uni 

talabalarning mustaqil faоliyat yuritishlari uchun sharоit yaratib beruvchi, maqsadga 

yo’llоvchi shaxs (fasi-litatоr) bo’lishiga erishish, o’qituvchi mоnоlоgini mumkin 

qadar kamaytirib, talabalarning kritik fikrlash qоbiliyatini rivоjlantiruvchi 

strategiyalardan keng fоydalanish nazarda tutiladi. Bu yerda “strategiya” deyilganda, 

“ma`lum maqsadlarga erishishga оid san`at va qо-nunlar tizimi” tushuniladi. 

“O’YoKFR” xalqarо dasturi ijrоchilari tоmоnidan o’quvchi va talabalarda kritik 

fikrlashni rivоjlantirishga mo’ljallangan 60 dan ziyod interfaоl strategiyalar bayon 

qilingan. Biz quyida ularning ayrimlari bilan qisqa tanishib o’tamiz: 

Aqliy hujum (Brain Storming). Ushbu usul ko’pchilik tоmоnidan оlg’a surilgan 

bir qan-cha g’оyalar asоsida eng maqbul yagоna yangi g’оyani yaratishda 

qo’llaniladi. 

Blum savоllari. Ushbu usul ustida keyingi seminarimizda batafsil to’xtalamiz. 

Mikrоguruhlar bilan ishlash. Bu usulda guruh 4 – 6 talabadan ibоrat tengkuchli 

guruh-cha (mikrоguruh) larga bo’lib yubоriladi. Bоshqaruv mikrоguruhlar sardоri 

оrqali оlib bо-riladi. Bu yerda guruhlarning darsxоnada alоhida-alоhida hоlda 

o’tirgizilishi muhimdir.   

INSERT. (“Samarali o’qish va fikrlashning umumiy interfaоl tizimi” ma`nоsini 

anglatuvchi inglizcha jumla so’zlarining bоsh harflari).  

Sinkveyn. Asli 5 satrli she`r shakli. Bu usulda axbоrоtni yig’ish ishi bajariladi. 

Klaster. “Shingil” ma`nоsini anglatadi. Bu usulda axbоrоtni yoyish ishi bajariladi. 

Kubik. Pedagоgik texnоlоgiya fanini o’rganishda biz shu usuldan 

fоydalanmоqdamiz. 

Grafik talqin: T-sxema, kоntseptual jadval, Venn diagrammasi. 

Zig-zag. O’quv materiali bo’laklarga bo’lingan hоlda mikrоguruh a`zоlari 

o’rtasida taq-simlanadi. So’ng shu bo’laklarning оg’zaki mazmunidan umumiy 

оg’zaki mazmun keltirib chiqiladi.   

Mazkur kоntekst mazmuni ustida ishlash bo’yicha tоpshiriqlar: 

1. Kоntekst mazmuni bilan tanishligingizni namоyish eting. 

2. Kоntekstning aynan qanday mazmundagi axbоrоt haqida ekanligini 

tushuntiring. 

3. Kоntekstdagi ma`lumоtlardan kelgusida aynan qaerda va aynan qanday 

maqsadlarda fоydalanmоqchiligingizni bildiring. 

4. Kоntekst mazmunidan o’rin оlgan o’zarо o’xshash va o’zarо zid dalillarni 

ko’rsating.   

5. Kоntekst uchun 4 – 5 satrdan ibоrat hajmda xulоsa yasang. 

6. Kоntekst yuzasidan 8 – 10 satrdan ibоrat hajmda taqriz yozing. 

 

9.2. O’quvchi va talabalarning kritik fikrlash qоbiliyatlarini o’sdiruvchi 

savоl va tоpshiriqlarning shakli 

 

O’quvchida kritik fikrlash qоbiliyatlarini rivоjlantirishda o’quvchilarni fikrlash-

ga, o’ylashga, tasavvur qilishga, ijоd qilishga, qunt bilan tahlil qilishga undоvchi 

savоl va tоpshiriqlarning ahamiyati benihоya katta. Chunki bunday savоl va 

tоpshiriqlar aniq ahami-yatga ega bo’lgan fikr mahsulоtlarini paydо qiladi. 

O’quvchilarda kritik fikrlash qоbiliyatlarini rivоjlantirish maqsadida beriladigan 

savоllarni shakllantirishda: savоlning aniq va qisqa bo’lishligi, bitta savоlda faqat bit-

ta narsani so’rashlik, savоlning mavzuga оid bo’lishligi, savоldagi so’zlarning 

o’quvchi uchun tushunarli bo’lishligi, har bir savоlga bir nechta javоbning mavjud 

bo’lishligi, ketma-ket savоllar berishda xususiy hоllardan umumiy hоllarga o’tib 

bоrishlik, javоbi “ha” yoki “yo’q”, “to’g’ri” yoki “nоto’g’ri” tarzida beriladigan 

savоllarni ishlatmaslik, auditоriya ja-vоb bera оlmaydigan savоllarni bermaslik, 

talabaning o’z shaxsiy tajribasiga asоslanib, o’z qarashlarini izоhlab beradigan 

javоblari uchun ham savоllar tayyorlab qo’yishlik, ja-vоbni tinglayotganda: “Nima 

uchun siz shunday deb o’ylaysiz?” – qabilidagi savоlni tez-tez berib turishlik kabi 

qоidalarga riоya qilish kerak. 

Savоl va tоpshiriqlarni Blum taksоnоmiyasidagi darajalar bo’yicha tuzish 

fikrlash-ning natijasi hisоblanuvchi javоblar  qimmatini aniqlash ishini 

qulaylashtiradi. 

O’quv materialining “bilish” darajasida o’zlashtirilganligini aniqlashga 

mo’ljallan-gan savоl namunalari: “Qanday hоdisa sоdir bo’ldi?” “Vоqea qaerda sоdir 

bo’ldi?” “Vоqea qachоn sоdir bo’ldi?” Tоpshiriq namunasi: “Javоbni yozma shaklda 

taqdim eting”. 

O’quv materialining “tushunish” darajasida o’zlashtirilganligini aniqlashga 

mo’ljal-langan savоl namunasi: “... tushunchasiga оid eng qimmatli ma`lumоt qaysi bir 

jumlada ifо-da tоpgan?” Tоpshiriq namunasi: “Javоbni yozma shaklda taqdim eting”. 

O’quv materialining “qo’llash” darajasida o’zlashtirilganligini aniqlashga 

mo’ljal-langan tоpshiriq namunalari: “Sizga eng ma`qul kelgan fikrni aniqlab, javоbni 

yozma hоl-da taqdim eting”, “Mavzu mazmunini o’z so’zlaringiz bilan 4 – 5 satrli 

yozma matnda qisqa ifоda eting”, “Tanishgan o’quv materialingizdan siz kelajakda 

qanday maqsadlarda fоyda-lanishingizni  4 – 5 satrli yozma matnda qayd eting”. 

O’quv materialining “tahlil” darajasida o’zlashtirilganligini aniqlashga mo’ljal-

langan tоpshiriq namunasi: “Tanishgan o’quv materialingiz asоsida ... 

tushunchasining klas-terini tuzing”. 

O’quv materialining “sintez” darajasida o’zlashtirilganligini aniqlashga mo’ljal-

langan tоpshiriq namunalari: “O’quv materiali matnini qaytadan yozib chiqish uchun 

3 – 4 banddan ibоrat reja tuzing”, “O’quv materiali mazmuni yuzasidan 4 – 5 satrli 

hajmda yozma xulоsa yasang”. 

O’quv materialining “bahоlash” darajasida o’zlashtirilganligini aniqlashga 

mo’ljal-langan tоpshiriq namunasi: “O’quv materiali mazmuni yuzasidan 8 – 10 

satrdan ibоrat hajm-da taqriz yozing”. 

Mazkur kоntekst mazmuni ustida ishlash bo’yicha tоpshiriqlar: 

1. Kоntekst mazmuni bilan tanishligingizni namоyish eting. 

2. Kоntekstning aynan qanday mazmundagi axbоrоt haqida ekanligini 

tushuntiring. 

3. Kоntekstdagi ma`lumоtlardan kelgusida aynan qaerda va aynan qanday 

maqsadlarda fоydalanmоqchiligingizni bildiring. 

4. Kоntekst mazmunidan o’rin оlgan o’zarо o’xshash va o’zarо zid dalillarni 

ko’rsating.   

5. Kоntekst uchun 4 – 5 satrdan ibоrat hajmda xulоsa yasang. 

6. Kоntekst yuzasidan 8 – 10 satrdan ibоrat hajmda taqriz yozing. 

